МОНГОЛ УЛСЫН ИХ ХУРЛЫН НАМРЫН ЧУУЛГАНЫ 2014 ОНЫ 

Монгол Улсын Их Хурлын 2014 оны намрын ээлжит чуулганы Байгаль орчин, хүнс, хөдөө аж ахуйн байнгын хорооны 10 дугаар сарын 08-ны өдөр (Лхагва гараг)-ийн хуралдааны гар тэмдэглэл


Байнгын хорооны дарга, Улсын Их Хурлын гишүүн Г.Баярсайхан ирц, хэлэлцэх асуудлын дарааллыг танилцуулж, хуралдааныг даргалав.  

Ирвэл зохих 19 гишүүнээс 14 гишүүн ирж, 73.6 хувийн ирцтэйгээр хуралдаан  13 цаг 42 минутад Төрийн ордны “А” танхимд эхлэв.

Тасалсан: Д.Арвин, О.Баасанхүү, Х.Болорчулуун, Ц.Дашдорж, Б.Наранхүү.

Төрөөс ойн талаар баримтлах бодлого батлах тухай Улсын Их Хурлын тогтоолын төслийн хэлэлцэх эсэх асуудлыг Ойн тухай хуультай хамт хэлэлцэхээр   хойшлуулав. 

Нэг. Намрын ургац хураалтын явцын талаар мэдээлэл  сонсох

Хэлэлцэж буй асуудалтай холбогдуулан Үйлдвэр, хөдөө аж ахуйн дэд сайд Б.Цогтгэрэл, мөн яамны Төрийн нарийн бичгийн дарга Х.Золжаргал, Стратеги, бодлого төлөвлөлтийн газрын дарга Л.Чой-Иш, Газар тариалангийн бодлогын хэрэгжилтийг зохицуулах газрын ахлах мэргэжилтэн Б.Одонхүү, Мал аж ахуйн бодлогын хэрэгжилтийг зохицуулах газрын ахлах мэргэжилтэн П.Ганхуяг, Үр тариа, газар тариалан эрхлэгчдийн холбооны ерөнхийлөгч Л.Цандэлэг, мөн холбооны удирдах зөвлөлийн гишүүн Л.Чинбат нарын бүрэлдэхүүнтэй ажлын хэсэг байлцав.

Хуралдаанд Улсын Их Хурлын Байгаль орчин, хүнс, хөдөө аж ахуйн байнгын хорооны ажлын албаны ахлах зөвлөх Д.Энхбат, зөвлөх Б.Мөнхцэцэг нар байлцав.


Мэдээллийг Үйлдвэр, хөдөө аж ахуйн дэд сайд Б.Цогтгэрэл танилцуулав.

Хуралдаан даргалагч Үр тариа, газар тариалан эрхлэгчдийн холбооноос гаргасан мэдэгдлийг уншиж танилцуулав.


Мэдээлэлтэй холбогдуулан Улсын Их Хурлын гишүүн Б.Гарамгайбаатар, Я.Содбаатар, Ж.Энхбаяр, Ж.Эрдэнэбат, Л.Эрдэнэчимэг, С.Дэмбэрэл, Б.Бат-Эрдэнэ, Н.Энхболд нарын тавьсан асуултад Үйлдвэр, хөдөө аж ахуйн дэд сайд Б.Цогтгэрэл, мөн яамны Төрийн нарийн бичгийн дарга Х.Золжаргал нар хариулж, тайлбар хийв.


Улсын Их Хурлын гишүүн Ж.Эрдэнэбат, А.Бакей, Ж.Энхбаяр, С.Дэмбэрэл, О.Содбилэг, Б.Бат-Эрдэнэ, Г.Баярсайхан, Ц.Оюунгэрэл нар санал хэлэв.


Хүнсний тухай хуулийн хэрэгжилтийг хянах, шалгах, дүгнэлт гаргах ажлын хэсгийг байгуулахыг дэмжиж байгаа гишүүд гараа өргөнө үү.


Зөвшөөрсөн:                        9

Татгалзсан:
                         1
    
Бүгд:


             10

Гишүүдийн олонхын саналаар дэмжигдлээ.

Улсын Их Хурлын гишүүн Ж.Энхбаяр ажлын хэсгийн ахлагчаар томилогдов.


Уг асуудлыг 15 цаг 57 минутад хэлэлцэж дуусав.


Хоёр. “Монгол орны ойн цэвэрлэгээний талаар авах арга хэмжээний  тухай” Байнгын хорооны 2014 оны 01 дүгээр сарын 15-ны 04 дүгээр тогтоолын хэрэгжилтийн талаар мэдээлэл сонсох

Хэлэлцэж буй асуудалтай холбогдуулан Байгаль орчин, ногоон хөгжлийн яамны Төрийн нарийн бичгийн дарга Ж.Батболд, мөн яамны Бодлогын хэрэгжилтийг зохицуулах газрын дарга Б.Гантулга, Төрийн захиргаа, удирдлагын газрын мэргэжилтэн Б.Лувсандорж, “Ойн судалгаа, хөгжлийн төв” Улсын үйлдвэрийн газрын захирлын үүргийг түр орлон гүйцэтгэгч С.Гантулга, Ойн нөөцийн зохистой ашиглалтын албаны дарга Р.Ганбат, мэргэжилтэн Г.Золжаргал, Нийслэлийн Засаг даргын Экологи, ногоон хөгжлийн асуудал хариуцсан орлогч дарга Т.Бат-Эрдэнэ нарын бүрэлдэхүүнтэй ажлын хэсэг байлцав.

Хуралдаанд Улсын Их Хурлын Байгаль орчин, хүнс, хөдөө аж ахуйн байнгын хорооны ажлын албаны ахлах зөвлөх Д.Энхбат, зөвлөх Б.Мөнхцэцэг нар байлцав.


Мэдээллийг Байгаль орчин, ногоон хөгжлийн сайд С.Оюун танилцуулав.


Мэдээлэлтэй холбогдуулан Улсын Их Хурлын гишүүн Б.Бат-Эрдэнэ, Ц.Цолмон, С.Дэмбэрэл нарын тавьсан асуултад Байгаль орчин, ногоон хөгжлийн сайд С.Оюун, мөн яамны Бодлогын хэрэгжилтийг зохицуулах газрын дарга Б.Гантулга, “Ойн судалгаа, хөгжлийн төв” Улсын үйлдвэрийн газрын захирлын үүргийг түр орлон гүйцэтгэгч С.Гантулга, Нийслэлийн Засаг даргын Экологи, ногоон хөгжлийн асуудал хариуцсан орлогч дарга Т.Бат-Эрдэнэ нар хариулж, тайлбар хийв.


Улсын Их Хурлын гишүүн С.Дэмбэрэл санал хэлэв.


Мэдээллийг 16 цаг 44 минутад хэлэлцэж дуусав.

Гурав. Туул голын бохирдлын эсрэг авч хэрэгжүүлж буй арга хэмжээний талаар мэдээлэл сонсох

Хэлэлцэж буй асуудалтай холбогдуулан Нийслэлийн Засаг даргын Экологи, ногоон хөгжлийн асуудал хариуцсан орлогч дарга Т.Бат-Эрдэнэ, Сав газрын удирдлагын хэлтсийн дарга Б.Ганбат, Туул голын сав газрын захиргааны дарга Г.Долгорсүрэн, Үйлдвэр, хөдөө аж ахуйн яамны Хөнгөн үйлдвэрийн даргын үүргийг түр орлон гүйцэтгэгч С.Рэгзэдмаа, Ус сувгийн удирдах газрын дарга С.Үнэн, Цэвэрлэх байгууламжийн албаны дарга Н.Одхүү, Мэргэжлийн хяналтын ерөнхий газрын Байгаль орчны хяналтын улсын байцаагч С.Нямжав, мөн газрын Эрүүл ахуйн хяналтын улсын байцаагч Б.Баясгалан нарын бүрэлдэхүүнтэй ажлын хэсэг байлцав.

Хуралдаанд Улсын Их Хурлын Байгаль орчин, хүнс, хөдөө аж ахуйн байнгын хорооны ажлын албаны ахлах зөвлөх Д.Энхбат, зөвлөх Б.Мөнхцэцэг нар байлцав.


Мэдээллийг Байгаль орчин, ногоон хөгжлийн сайд С.Оюун танилцуулав.


Мэдээлэлтэй холбогдуулан Улсын Их Хурлын гишүүн Б.Бат-Эрдэнэ, С.Дэмбэрэл, Су.Батболд, С.Бямбацогт нарын тавьсан асуултад Байгаль орчин, ногоон хөгжлийн сайд С.Оюун, Нийслэлийн Засаг даргын Экологи, ногоон хөгжлийн асуудал хариуцсан орлогч дарга Т.Бат-Эрдэнэ, Үйлдвэр, хөдөө аж ахуйн яамны Хөнгөн үйлдвэрийн даргын үүргийг түр орлон гүйцэтгэгч С.Рэгзэдмаа, Ус сувгийн удирдах газрын дарга С.Үнэн, Сав газрын удирдлагын хэлтсийн дарга Г.Ганбат, Мэргэжлийн хяналтын ерөнхий газрын Эрүүл ахуйн хяналтын улсын байцаагч Б.Баясгалан  нар хариулж, тайлбар хийв.


Улсын Их Хурлын гишүүн С.Дэмбэрэл, Г.Баярсайхан, С.Бямбацогт нар үг хэлэв.


Хуралдаан 18 цаг  14 минутад өндөрлөв.

Тэмдэглэлтэй танилцсан:

БАЙГАЛЬ ОРЧИН, ХҮНС, ХӨДӨӨ 


АЖ АХУЙН БАЙНГЫН 


ХОРООНЫ ДАРГА                                                             Г.БАЯРСАЙХАН
Тэмдэглэл хөтөлсөн:
ПРОТОКОЛЫН АЛБАНЫ 

ШИНЖЭЭЧ



                                       М.НОМИНДУЛАМ
МОНГОЛ УЛСЫН ИХ ХУРЛЫН 2014 ОНЫ НАМРЫН ЭЭЛЖИТ ЧУУЛГАНЫ БАЙГАЛЬ ОРЧИН, ХҮНС, ХӨДӨӨ АЖ АХУЙН БАЙНГЫН ХОРООНЫ 

2014 ОНЫ 10 ДУГААР САРЫН 08-НЫ ӨДӨР (ЛХАГВА ГАРАГ)-ИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Г.Баярсайхан: -Эрхэм гишүүд та бүхэнд энэ өдрийн мэнд дэвшүүлье. Өнөөдрийн хуралдааны ирцийг та бүхэнд танилцуулъя. Баярсайхан гишүүн ирсэн байна, Батболд, Бат-Эрдэнэ, Гарамгайбаатар, Оюунгэрэл, Содбилэг, Цолмон, Ж.Энхбаяр, Ж.Эрдэнэбат, Л.Эрдэнэчимэг гишүүн ирсэн байна. Олонх ирсэн тул хуралдаан нээснийг мэдэгдье. Та бүхэнд Байнгын хорооны бүрэлдэхүүний талаар товчхон мэдээлэл хэлье. Манай Байнгын хорооноос Д.Эрдэнэбат, Бакей, М.Зоригт, Л.Болд гишүүн нар гарсан байгаа. Энэ бол Байнгын хороодын бүтцийн өөрчлөлт, шинээр Баттулга, Содбилэг, Тэрбишдагва, Ж.Эрдэнэбат гишүүн нар манай Байнгын хорооны гишүүд болсон. Гишүүддээ ажлын амжилт хүсье. Байнгын хорооны хуралдаанаар хэлэлцэх асуудлыг танилцуулъя. Өнөөдөр 4 асуудал байна. 

1.Төрөөс ойн талаар баримтлах бодлого батлах тухай Улсын Их Хурлын тогтоолын төсөл /хэлэлцэх эсэх/


2.Намрын ургац хураалтын явц болон мал аж ахуйн салбарын 2014-2015 оны өвөлжилтийн бэлтгэл ажлын талаар Үйлдвэр, хөдөө аж ахуйн яамны мэдээлэл сонсох

3.“Монгол орны ойн цэвэрлэгээний талаар авах арга хэмжээний тухай” Байнгын хорооны 2014 оны 01 дүгээр сарын 15-ны өдрийн 04 дүгээр тогтоолын хэрэгжилтийн талаар мэдээлэл сонсох 


4.Туул голын бохирдлын эсрэг авч хэрэгжүүлж буй арга хэмжээний талаар мэдээлэл сонсох


Хэлэлцэх асуудал дээр саналтай гишүүн байна уу? Оюун сайд аа? Бид нар дараах санал байгаа юм. Төрөөс ойн талаар баримтлах бодлогыг Ойн тухай хуультай ирэх 7 хоногт Засгийн газар батлаад оруулаад ирэх юм байна. Үүнийг хамт хэлэлцвэл яах вэ гэдэг санал, ийм санал оруулж ирж байна. Нэгдүгээр асуудлыг хойшлууллаа. Төрөөс ойн талаар баримтлах бодлогыг Ойн тухай хуультай хамт орж ирэхээр нь ирэх 7 хоногт энэ асуудал дээр санал хураая. Дэмжиж байгаа гишүүд гараа өргөнө үү? Долоовор хуруугаараа товчоо дараарай. 


Одоо тэгээд нэг Байнгын хороон дээр суухаас өөр арга байхгүй. Тэгэхээр хэлэлцэх асуудлыг та бүхэнд дарааллыг нь хэллээ. Дэмжиж байгаа гишүүд товчоо даръя. Сая бол Ойн талаар баримтлах бодлогыг хойшлуулж байна шүү дээ. Одоо нийт асуудлыг дэмжиж байгаа гишүүд, дэмжигдлээ. Энхбаяр гишүүн та ярьж байгаад дарсангүй шүү. Нэгдүгээр асуудал хойшлогдсон тул шууд хоёрдугаар асуудалдаа орно. 


Нэг. Намрын ургац хураалтын явцын талаар мэдээлэл сонсох

Намрын ургац хураалтын явц болон мал аж ахуйн салбарын 2014-2015 оны өвөлжилтийн бэлтгэл ажлын талаар Үйлдвэр, хөдөө аж ахуйн яамны мэдээллийг сонсъё. Хэлэлцэж байгаа асуудалтай холбогдуулан тус яамнаас ирсэн ажлын хэсгийн гишүүдийн нэрсийг танилцуулъя. Үйлдвэр, хөдөө аж ахуйн дэд сайд Цогтгэрэл, Төрийн нарийн бичгийн дарга Золжаргал хаана байна оруулж ирээд суулгаарай, Золжаргалтай холбоотой асуудал ярина шүү, Стратеги, бодлого төлөвлөлтийн газрын дарга Чой-Иш, Газар тариалангийн бодлогын хэрэгжилтийг зохицуулах газрын ахлах мэргэжилтэн Одонхүү, Мал аж ахуйн бодлогын хэрэгжилтийг зохицуулах газрын ахлах мэргэжилтэн Ганхуяг, мөн Хүнсний үйлдвэрийн бодлогын хэрэгжилтийг зохицуулах газрын дарга Нандинжаргал нар оролцож байна. Хөдөө аж ахуйн яамныханд микрофон өгье. Цогтгэрэл дэд сайд. Нандинжаргал дэд сайд хоёр байраа сольчих. 

Б.Цогтгэрэл: -Улсын Их Хурлын эрхэм гишүүд та бүхэнд салбарын өвөлжилтийн бэлтгэл ажлын явцын талаар товч танилцуулъя. 

Ургац хураалтын явцын талаар 


Ургац хураалтын ажил 09 дүгээр сарын 02-ноос жигдэрч үр тариа хураах комбайн 1094, ангилан хадлан хийх жадка, үтрэмийн машин 750, төмсний комбайн 73, бусад чиргүүл  дүүжин машин 120 гаруй ажиллаж байна. 10 дугаар сарын 07-ны байдлаар 72.3 мянган га талбайг ангилан хадаж 66.6 мянган га талбайг цайруулж, 206.3 мянган га талбайг шууд хурааж нийтдээ 273.4 мянга га-аас 420.3 мянган тонн үр тариа, үүнээс 402.1 мянган тонн буудай, 12.7 мянган га-аас 155 мянган тонн төмс, 7.4 мянган га-аас 91.6 мянган тонн хүнсний ногоо тус тус хураан авснаар үр тарианы хураалт 87.9 хувь, төмсний хураалт 95.7 хувь, хүнсний  ногооны хураалт 89.7 хувьтай явагдаж байна. 09 дүгээр сарын 27, 28-ны өдрүүдэд тариалангийн бүс нутгаар цас орсны улмаас Сэлэнгэ аймгийн Түшиг, Цагааннуур, Хушаат, Ерөө, Хүдэр, Булган аймгийн Бүрэг хангай, Сэлэнгэ сумдын нутгаар 3 см хүртэл, Төв аймгийн Цээл, Угтаал цайдам, Баянцогт, Баянчандмань, Батсүмбэр сумын нутгаар 6-8 см хүртэл цасан бүрхүүл тогтсон болно.


Цас орсны улмаас бусад тариа цасанд дарагдсан, налсан мэдээлэл одоогоор ирээгүй байна. Ургац хураалтын ажлыг эрчимжүүлэх чиглэлээр дараах арга хэмжээг авч хэрэгжүүлж байна. Улсын ургацын комиссын хурлыг зохион байгуулж ургац хураалтын бэлтгэлийг бүрэн хангах, хураалтыг ажлыг эрчимжүүлэх чиглэлээр орон нутгийн удирдлагууд, ургацын комиссын гишүүд, холбогдох мэргэжлийн байгууллагуудад хандаж улсын ургацын комиссын даргын албан даалгавраар хэрэгжилтийг зохион байгуулж байна. Монгол Улсын Ерөнхийлөгчийн тариалангийн бүс нутагт ажиллах явцдаа өгсөн үүрэг чиглэлийн дагуу тариаланчид гурил үйлдвэрлэгчдийн төлөөлөлтэй буудайн үнэ, борлуулалтын асуудлаар уулзалт ярилцлагыг тус яам дээр зохион байгуулж, Тариалан эрхлэлтийг дэмжих сангийн агуулгад авах 1 тонн буудайн үнийг элеватор нөхцөлөөр 550 мянган төгрөг байхаар шийдвэрлэв. Ургац хураалтын ажилд 1250 цэргийн албан хаагч, 800 гаруй оюутан залуучууд оролцож байна. Алтан намар-2014 үзэсгэлэн худалдааг 09 дүгээр сарын 20-26-ны өдрүүдэд Нийслэл хотод зохион байгуулж, Сэлэнгэ, Дархан-Уул, Төв, Орхон, Өмнөговь, Дундговь, Хөвсгөл, Увс, Ховд, Өвөрхангай, Хэнтий аймгийн нийтдээ 320 ногоочин оролцож 1150 тонн төмс хүнсний ногоо борлууллаа.


Мөн тариалан бүхий аж ахуй нэгжүүд өнөөдрийн байдлаар шинэ оны ургацаас 169.9 мянган тонн буудайг худалдан борлуулж 170.2 мянган тонн буудайн үлдэгдэлтэй байна. Буудайн борлуулалт хэвийн явагдаж байна. Ус, цаг уурын хүрээлэнгээс ирүүлсэн мэдээгээр 10 дугаар сарын 09, 10-ны өдрүүдэд тариалангийн бүс нутгаар цас орох урьдчилсан төлөв өгч байгаатай холбогдуулан орон нутгийн болон аж ахуй нэгжийн удирдлагуудад ургац хураалтын ажлыг эрчимжүүлэх, хураалтын техник, ашиглалтыг сайжруулах, төмс хүнсний ногоог хайрагдахаас сэргийлэх талаар тодорхой арга хэмжээ авч ажиллах үүрэг чиглэл зөвлөмж хүргүүлэн хамтран ажиллаж байна. Ургац хураалтын талбайн ажлыг энэ сарын 20-ны дотор дуусгахаар ажиллаж байна. 


Г.Баярсайхан: -Ургац хураалтын талаар товчхон мэдээлэл хийлээ. Өвөлжилтийн бэлтгэлийг залгуулаад шууд ярьчих. 

Б.Цогтгэрэл: -Салбарын өвөлжилтийн бэлтгэлийг хангах зорилгоор Засгийн газрын тогтоол Үйлдвэр, хөдөө аж ахуйн сайдын албан даалгавар гарган орон нутагт хүргүүлэн хэрэгжүүлж ажиллаж байна. Нийт 15 аймгийн 46 суманд ажлын хэсэг гарч ажилласан. Энэ онд Үйлдвэр, хөдөө аж ахуйн сайдын багцаас  7 тэрбум төгрөг гарган бүх аймагт нийт 385 инженерийн хийцтэй худгийг шинээр барьж байгуулснаас гадна 8 аймгийн 70 гаруй худагт нар, салхины сэргээгдэх эрчим хүчээр ажиллах ус хөргүүрийг суурилуулах ажлыг гүйцэтгэлээ. 

Улсын хэмжээнд хадлан бэлтгэлийн ажил нийт 5000 гаруй дугуйт трактор 1400 морин хадуур, 1100 хөдөлгөөнт гар хадуур, 453 хам боогч болон 180-аад мянган хүн хүчийг зохион байгуулан ажиллуулж байна. Өнөөдрийн байдлаар нийт бэлтгэх ёстой хадлангийн 82.7 хувь буюу 1 сая тонн нүүрс, тэжээлийн 69 хувь буюу 68 мянган тонныг бэлтгээд байгаа бөгөөд 10 дугаар сарын сүүлч гэхэд төлөвлөгөөт хадлан тэжээлийг бэлтгэж, нөөцлөх бүрэн боломжтой. Бусад дэлгэрэнгүй мэдээллийг та бүгдэд хувилж тараасан байна. Анхаарал хандуулсанд баярлалаа.


Г.Баярсайхан: -Асуух асуулттай гишүүд товчоо дараад саналаа өгнө үү? Гараа ч өргөе, нэрийг нь бүртгээд аваарай. Гарамгайбаатар гишүүн эхний ээлжид, Бат-Эрдэнэ аварга хоёрдугаар ээлжид, Эрдэнэчимэг, Содбаатар, Ж.Энхбаяр, Эрдэнэбат нар байна. Монитороор явъя. Содбилэг түрүүлээд ярья. Танай гишүүд чинь монитороор явъя гээд байна шүү дээ. Гарамгайбаатар гишүүн ярь. 

Б.Гарамгайбаатар: -Байнгын хорооны дарга, Содбилэг гишүүнд баярлалаа. Ямар ч байсан зөв шийдвэр гаргах шиг боллоо. Би хүнс, хөдөө аж ахуйн яамныхан байгаа дээр хэдэн асуулт асуух гэсэн юм. Нэгдүгээрт, Хэнтий аймгийн хувьд ургацтай холбоотой асуудал гайгүй явж байгаа, энэ ургац хураалтын танилцуулга дээр Хэнтий аймгийн тухай байхгүй байна. Арын хүснэгтэд хэдэн тоо баримт байгаа юм. Яагаад зүүн чиглэлийн бүс нутгууд дээр ургацын байдал ямар байгаа талаар танилцуулж болдоггүй юм бол гэж гайхаж байна. Хоёрдугаарт, хамгийн гол нь Хэнтий аймгийн Хурахад баригдах элеваторын асуудал байгаа. Асуудал нь аль эрт шийдэгдсэн, хөрөнгө нь шийдэгдсэн, өнөөдрийг болтол элеваторын асуудал яваагүй. Шалтгаан нь юу байсан бэ гэдгийг нэгдүгээр асууя гэж бодож байгаа юм. Үүн дээр тайлбар өгөх байх. Тариаланчид их хүлээсэн хамгийн харамсалтай нь энэ жил ямар ч ажил тэнд явагдсангүй. 

Хоёрдугаарт, малчид иргэдтэй уулзаад явж байхад том асуудал байна. Үүнийг Үйлдвэр, хөдөө аж ахуйн яам юу гэж анхаарах вэ гэдэг асуудал байна. Ноос ноолуур, арьс ширний урамшууллыг олгож байгаа нөхөрлөл, хоршооны асуудал байгаа юм. Хамгийн гол нь нөхөрлөл, хоршоолол заавал байна гэдгээр урамшуулал иргэд, малчдад олдохгүй байгаа асуудлыг уулзсан хүн болгон ярьж байгаа. Энэ асуудал дээр Үйлдвэр, хөдөө аж ахуйн яам маш хурдан хугацаанд ямар арга хэмжээ авах гэж байна вэ? Тэр хуулийн өөрчлөлтүүд байна уу, өөр юу байна вэ? Бямбацогт гишүүн бас өргөн барьсан гэж сонссон. Тэр асуудлыг маш яаралтай шийдэх хугацаа хэзээ вэ? Янз бүрийн хэл амыг дарах ямар цаг хугацаа байна вэ гэж ингэж асууя. 


Дараагийн нэг асуудал Хэрлэнбаян-Улааны отор тэжээлийн бүс нутгийг бүсийн отор тэжээл гэж явдаг шүү дээ тэр өөрчлөгдөх үү? Яагаад гэхээр  нутгийн иргэд асуудал болгож тавьж байгаа бэлчээрийн хомсдлоос үүдээд чөлөөлөх, зогсоох асуудлаар яамд бодлого байна уу? Дундговь бусад аймгуудаас ирдэг энэ асуудлыг нутгийн иргэд малчид нэлээн эсэргүүцэж байгаа. Яагаад вэ гэхээр бэлчээр талхлагдаж байгаа өвөл зунгүй тэнд байрлаж байгаа энэ бүгдээс болоод отрын бүс нутаг гэдэг утга алдагдчихсан. Энэ асуудал дээр ямар  хариулт өгөх вэ? Юу гэж шийдэх гээд байна вэ? Дараагийн нэг асуудал мөн ялгаа байхгүй Хэрлэнбаян-Улаантай холбоотой Солонгосчуудын эзэмшил том газар байгаа. Эмийн ургамал тарьдаг  нэртэй хоёр шатны шүүхийн шийдвэр дээр явсан, иргэд асар их эсэргүүцдэг бэлчээрийг хаасан ийм үйлдэл гаргасан, дээр нь ямар ургамал нь мэдэгдэхгүй ургамал тарьдаг. Үүнээс болоод иргэд, аж ахуй нэгж, тэр компанийн хооронд үргэлж дайн байлдаан гардаг. Шүүхийн шийдвэр яаж гарсныг би сайн мэдэхгүй байна. Гэхдээ үүн дээр зөвшөөрлийг нь танай яамнаас олгодог байх гэдэг утгаар би асууж байгаа юм. Үүн дээр тайлбар өгөөсэй гэж бодож байна. Яагаад  вэ гэхээр Туваан сайдын нэр үүн дээр орж ирж байсан, Эрхэмбаяр Ерөнхийлөгчийн зөвлөхийн нэр орж ирж байсан, өшөө хэдэн хүний нэр орж ирээд байгаа. Тэгэхээр ямар учиртай компани юм бэ? Ямар эм тарьдаг юм бэ? Үүн дээр нь шүүхийн шийдвэрүүд нь яаж гарсан юм бэ? Орон нутаг мэдээлэл байхгүй байгаа юм. Дэлгэрхааны Засаг дарга энэ хүмүүстэй шүүхдэлцсэн.


Г.Баярсайхан: -Минут дууссан байна, хэн хариулах уу? Золжаргал Төрийн нарийн бичгийн дарга хариулъя. 5 минутад багтааж яриарай программ суулгасан байна шүү.

Х.Золжаргал: -Эхний асуулт. Хурахад барих элеваторын тухай асуудал бол БНХАУ-ын хөнгөлөлттэй зээлээр баригдахаар орсон байгаа. Гэхдээ зээлийн тусгайлсан хэлэлцээр нь байгуулагдаагүй байгаа учраас энэ жил ажил эхэлж чадаагүй. Зээлийн тусгайлсан хэлэлцээр дээр байгаль орчны нарийвчилсан үнэлгээ, ТЭЗҮ-ийг нь англи хэлээр дахиж шинэчилж өг гэсэн үүнийг шинэчлээд 7 дугаар сарын сүүлээр явуулсан боловч амжаагүй байгаа. Үүнийг Эдийн засгийн хөгжлийн яам Хятадын Эксим банктай ажиллаж байгаа. Хоёрдугаар асуудал ноос ноолуур арьс ширний урамшуулал,  хоршооны асуудал 2014 оноос ноосонд өгөх урамшууллыг заавал хоршооны гишүүн малчинд өгнө гэж Улсын Их Хурлын тогтоол үйлчилж байгаа. Үүний дагуу явуулж байгаа. Гэхдээ хоршооны гишүүн гэдэг шалтгаанаас болоод урамшуулал олдохгүй байгаа гэдэг бол бас тийм биш гэж бодож байгаа. Нийтдээ энэ жил хөдөөнөөс 36 тэрбум төгрөг ноосны урамшуулалд олгохоор Мал хамгаалах сан дээр материал ирчихсэн байгаа. Хоршооны гишүүн ба хоршооны гишүүн биш тооцоог бид нарийн гаргаад танд бичгээр хүргүүлье. Хэрлэнбаян-Улааны отрын бүс нутгийг аймаг дундын отрын бүс нутгаас чөлөөлөх бодлого барихгүй байгаа. Харин Засгийн газрын мөрийн хөтөлбөрийн дагуу аймаг дундын отрын бүс нутгийг олноор нь байгуулах бодлого барьж байгаа. Увс, Завхан, Ховд аймагт шинээр отрын бүс нутгийг байгуулж байгаа.

Солонгосчууд эмийн ургамал тарьдаг асуудал бол Үйлдвэр, хөдөө аж ахуйн яам ямар ургамал тарьж байгаа дээр нь ургамал хорио цээрийн шалгалт хийж, Мэргэжлийн хяналтын байгууллагатай хамтарч ажиллах ёстой. Тариалангийн газарт хэн нь газраа олгож яаж тариулах вэ гэдгийг сум, аймгийн Засаг даргын мэдэлд байдаг. Тариалангийн газрыг Үйлдвэр, хөдөө аж ахуйн яам хариуцдаггүй. 


Г.Баярсайхан: -Гарамгайбаатар гишүүн 1 минут тодруулъя.

Б.Гарамгайбаатар: -Солонгосын компанийн асуудал бол эмийн ургамал гээд байгаа юм. Та нар мэдэхгүй байгаа юм. Нөхөрлөл хоршоолол болохгүйгээр нэг ёсондоо хуучин нэгдэлжих хөдөлгөөн рүү шахаад байгаа шүү дээ, нийгэмшүүлэх гэж үзээд байгаа юм. Уулзсан малчин болгон үүнийг эсэргүүцээд байгаа юм. Яам ойлгохгүй байгаа юм уу гэдгийг гайхаад байгаа юм. Энэ асуудлаар Их Хуралд асуудал тавьсан хүн  нь ороод ирлээ шүү дээ, Бямбацогт гишүүн. Үнэхээр нийгэмшүүлэх гэсэн орлого яваад байгаа асуудал байгаа шүү дээ. Үүнийг яамныхан анхааралдаа авч асуудлыг яримаар байгаа юм.

Х.Золжаргал: -Улсын Их Хурал тогтоол дээрээ дахиад 2014 онд хоршооллын гишүүн байх албагүй гэдэг тогтоолын өөрчлөлтийг хийж өгсөн тохиолдолд заавал хоршоолол гэх албагүй. Яагаад гэвэл бид нар Их Хурлын гаргасан тогтоолыг барьж ажиллаж байгаа. Өнөөдөр бид нарын авсан мэдээллээр нийт 22 аймагт Улаанбаатарыг оролцуулаад 2019 хоршоо хөдөө орон нутагт байгуулагдаад ажиллаж байгаа гэсэн мэдээлэл байгаа. Гэхдээ Их Хурал тогтоол дээр 2014 оноос гээд хоршооны гишүүн малчин гэдэг үгийг нь авчихвал бид заавал хоршооны гишүүн малчин гэдгийг баримтлахгүй байж болно. 

Г.Баярсайхан: -Бат-Эрдэнэ гишүүн асуултаа асууя.

Б.Бат-Эрдэнэ: -Би эхний ээлжид хөдөө аж ахуйн салбар 2014 оны урьдчилсан тооцоогоор хэдий хэмжээний баялаг бүтээсэн байна вэ? Үүн дээр тооцоо гаргасан зүйл байна уу? Мал аж ахуйн салбар бол 2.5  их наяд төгрөгийн бүтээгдэхүүн, баялаг бүтээлээ гэж танилцуулж байсан. Тэгэхээр газар тариалан дээр урьдчилсан байдлаар юу гэж тооцож байгаа юм бэ үүнийг хэлж өгөөч. Хоёрдугаарт, сая өчнөөн асуудал боллоо, улаан буудай импортолсонтой холбоотой асуудал гарлаа. Өмнө нь хавар 100 мянган тонн буудай импортлох хуулийг төслийг Их Хурлаар батлуулж авсан. Тэр үеэр яригдаж байхад 100 мянган улаан буудайн тодорхой хэсэг нь үрийн шинэчлэлд зориулагдах юм гэж хэлсэн. Гэтэл өнөөдөр хурааж авч байгаа улаан буудай маань 50 хувь нь байх ёстой цавуулагт хүрэхгүй тухай асуудал яриад байгаа юм. Буудайг цавуулаг хүрэхгүй болохоор гурил ямар чанартай гарах билээ бид бүгд мэднэ шүү дээ. Атарын 3 аян, Монгол мал хөтөлбөр гээд дэвшүүлсэн том хөтөлбөрүүд маань эргээд хүрсэн амжилтаасаа эргэж ухраад байдаг энэ дээр та бүхэн ямар дүгнэлт хийж байгаа юм бэ? 

Яг тариаланчид маань хэдэн тонн буудай хурааж аваад үүнийгээ зах зээлд яаж борлуулах билээ, ямар эмзэг бүтээгдэхүүн билээ гэдгийг бид бүгд мэднэ. Хадгалалт, хамгаалалтаас эхлүүлээд цаг хугацаатай өрссөн, уралдсан ийм ажил шүү дээ. Гэтэл яг үүнтэй зэрэгцүүлээд та бүхэн маань ОХУ-аас 10 мянган тонн улаан буудай импортлоод оруулаад ирсэн тухай асуудал ярьж байгаа юм. Энэ оруулаад ирсэн улаан буудай чинь өөрөө чанар. Өчигдөр Хөдөлмөрийн баатар, Улсын гавьяат агрономич хүн телевизороор мэдээлэл хийж байна лээ. 4-5 жил болсон чанарын хувьд туйлын муу, хүнсний хэрэглээнд ашиглахад эргэлзээтэй ийм улаан буудай ирсэн тухай асуудал ярьж байгаа шүү дээ. Ингээд өмнө хүрсэн тэр үр дүнгээсээ та бүхэн маань ухраад нөгөө тариаланчдын техникийн шинэчлэлийн тухай асуудал, хөрс хамгааллын тухай асуудал дээр цогцоор нь шийдэх ёстой асуудлуудаа та бүхэн яаж урагшлуулж харж байгаа юм бэ? Байгаль орчны байнгын хороо үүн дээр анхаарахгүй бол Ногоон хөгжлийн яам, Гадаад харилцааны яам, Хууль зүйн яам, Сангийн яамтай ижил хэмжээний чиг үүргийн том болгосон гэж сайхан нэр өгөөд нидэр дээр нь нухаад байгаа шүү дээ, шинэ Засгийн газрын хийж байгаа ажил бол. Байшин барилга байдаг юмаа гэхэд дээвэр нь ус гоождог бол тэр дотор засвар хийгээд нэмэр байхгүй шүү дээ. Яг түүнтэй адилхан засгийн дээд бодлого хөдөө аж ахуйн ажил явах ёстой, Ногоон хөгжлийн яамны явах ёстой ажлын гол юм бол байгаль экологийнхоо  тэнцвэрийг хадгалах ёстой тэгээд гол юмнаасаа дандаа ухарч байгаа. Ашигт малтмалын тухай хуулиудаа та бүхэн маань хар, Урт нэртэй буюу онцгой бүстэй уул уурхайн үйл ажиллагааг хязгаарлах тухай хуулийг яаж нухаж авах тухай асуудал яригдаад байгаа юм. Дахиад босоод намрын чуулганаар оруулах гээд байна шүү дээ. Наад талаар нь өнгө будаг засаад засвар хийсэн юм яригдаад байдаг. Гэтэл гол юм нь арагшаа ухраад байх юм. Улаан буудай импортолж байгаатай холбоотой үнийн тухай асуудал байна шүү дээ. Улаан буудай ургуулж тарьж байгаа тариаланчдын гол асуудал үүнтэй холбоотой асар их ажил яригдаад байгаа шүү дээ. Хөдөө аж ахуйн яамнаас үнийн асуудлыг хүчээр шахдаг. 


Г.Баярсайхан: -Төрийн нарийн бичгийн дарга хариулъя.

Х.Золжаргал: -Бат-Эрдэнэ гишүүний асуултад хариулт өгье. Өнгөрсөн жилийн статистикаар ДНБ 17 их наяд төгрөг байгаа. Үйлдвэр, хөдөө аж ахуйн салбарт 4.6 их наяд төгрөг оногдож байна. Үүнээс мал аж ахуйн салбарт 3 их наяд төгрөг, газар тариалангийн салбарт 520 тэрбум төгрөг, боловсруулах үйлдвэрлэлд 1.1  их наяд төгрөг гэсэн статистикийн тоо гарсан байна. ДНБ-нд үйлдвэр, хөдөө аж ахуйн салбарын эзлэх хувь 26.4 хувь гэж гарсан байна. Үйлдвэр, хөдөө аж ахуйн салбарын нэг ажилтанд оногдох үйлдвэрлэл нэг жилд 12 сая төгрөг гэсэн статистикийн тоо гарсан байна. 

Улаан буудайны импортын талаар хариулъя. 2014 оны 06 дугаар сарын 26-нд гарсан Хүнсний аюулгүй байдлын үндэсний зөвлөлийн зөвлөмжөөр 80 мянган тонн таваарын улаан буудай импортлох, 10 тонн үрийн улаан буудай импортлох, 40 мянган тонн гурил импортлох квот олгосон. Үүний дагуу 07 дугаар сарын 16-ны өдөр 21 мянган тонн улаан буудай импортлох зөвшөөрөл, 09 дүгээр сарын 05-ны өдөр 49 мянган тонн таваарын улаан буудай импортлох зөвшөөрөл олгосон. Үрийн улаан буудайг 09 дүгээр сарын 05-нд 300 тонныг импортлох зөвшөөрөл олгосон. 


Гурилын хувьд 27 мянган тонныг импортлох квотыг олгосон байгаа. Үйлдвэрлэлийг унагаахын төлөө энэ ажлыг хийсэн үү гэдэг асуулт сүүлийн үед асуугдаж байгаа. Энэ бол ингээгүй, ерөнхийдөө улаан буудай цавуулаг нь харьцангуй өөр өөрөөр ургадаг. Энэ жил Монголд нийлүүлэгдэж байгаа 320 мянган тонн хүнсний улаан буудайны ойролцоогоор гуравны нэг буюу 100 орчим мянган тонн нь 21 ба 21-ээс бага цавуулагтай байна гэж гурилын үйлдвэрүүд тавьж байгаа юм. Энэ бага цавуулагтай гурилын үйлдвэрүүд өндөр цавуулагтай улаан буудайтай хольж үйлдвэрлэвэл хямд бөгөөд улаан буудай маань эргэлтэд орж сайн чанарын гурил үйлдвэрлэж болно гэсэн шаардлагаар 40 мянган тонн импортын улаан буудайг нэмж оруулж ирэх зөвшөөрлийг 09 дүгээр сарын 05-нд олгосон. Энэ нь 100 мянган тонн улаан буудайгаа эргэлтэд оруулахын тулд дэмжиж хийсэн үйлдэл гэж бид үзэж байгаа.


Улаан буудай яг өнөөдөр олон мянган тонноороо орж ирээгүй байгаа. Өнөөдрийн байдлаар 2000 тонн улаан буудай орж ирсэн байна. Чанарын хувьд мэргэжлийн хяналтын байгууллага чанарыг нь тогтоосон. Ямар ч байсан хэвлэл мэдээллийн байгууллагаар хэлэгдсэн шиг муу чанартай биш байна лээ. Үнийн асуудал асуулаа. Үнэ дээр Үйлдвэр, хөдөө аж ахуйн яамны эцсийн зорилго бол Монголын нийт 3 сая ард иргэдийг чанар сайтай гурил, гурилын үнийн инфляцийн савлагаагүйгээр хангах зорилго гэж үзэж ажиллаж байгаа. Тэгэхдээ гурилаар хангахад 4 хэсэг хүмүүс ажиллаж байгаа, тариаланчид, гурил үйлдвэрлэгчид, гурил импортлогч нар, төрийн байгууллагууд байгаа. Тэгэхээр Үйлдвэр, хөдөө аж ахуйн яам,  тариаланчид, гурил үйлдвэрлэгчид, гурил импортлогч нарыг хооронд нь эвтэй бие биеийнхээ ажилд садаа болохгүйгээр зохистойгоор дэмжиж ажиллах бодлогыг барьж байгаа. Намар зарим тариаланчид гурилын үнийг огцом өсгөх, өнгөрсөн жил 360-420 мянгаар зарагдаж байсан буудайны үнийг 650-700 мянган төгрөг болгох санал тавьж байсан. Энэ нь гурилын үнийг 2 дахин өсгөх нөхцөл байдалд хүргэж байсан учраас яам тодорхой хэсэг тариаланчидтай санал бодлын зөрөлдөөнд орсон. Өчигдөр 15 цагаас хойш уулзсан, өнөөдөр 9 цагт уулзсан. Ерөнхийдөө  тариаланчид, гурил үйлдвэрлэгчид, гурил импортлогч нар, яам гэсэн 4 тал ойрын өдрүүдэд зөвшилцөж энэ асуудлыг шийдвэрлэхээр ажиллаж байгаа. Маргааш 14 цаг гэхэд шийдвэрлээд дуусах байх. 


Г.Баярсайхан: -Баярлалаа. Бат-Эрдэнэ гишүүн.

Б.Бат-Эрдэнэ: -Баярлалаа. Газар тариалангийн салбарт цаашид ямар бодлого баримтлахаар төлөвлөж байгаа вэ? Энэ талаар тодорхой хэлж өгөөч. Ялангуяа хөдөө аж ахуйн яамны харьяа үйлдвэрүүд та нарын эрхлэх асуудлын хүрээнд байгаа энэ үйлдвэрүүдийг хөдөө орон нутагт үйлдвэр байгуулах, татварын хөнгөлөлт бусад эдийн засгийн хөшүүргээр үүнийг урамшуулах бодлого гаргахгүй юм уу, Улаанбаатар хот руугаа бүх юмаа чихээд байдаг, шилжилт хөдөлгөөн, хотын хэт ачаалалтай холбогдолтой өчнөөн асуудлыг шийдэж болмоор байх юм. Хөдөө хэдэн 100 км-ийн цаана тариа буудайгаа тариад тэндээ гурил буудайгаа үйлдвэрлэх өчнөөн төвлөрсөн цахилгаан эрчим хүч, бусад хангамж сайтай төв суурин газрууд байна шүү дээ. Тэнд нь үйлдвэр байгуулах тэр нөхцөлийг нь шахах талаар та бүхэн бодож төлөвлөж байгаа, үүгээр дорвитой юм гаргаж хэрэгжүүлэхгүй юм уу? Ямар бодлого байгаа юм бэ?

Г.Баярсайхан: -Цогтгэрэл дэд сайд ярих уу?

Б.Цогтгэрэл: -Үйлдвэржилтийн байршил, чиглэлийг тогтоох гээд ажлын хэсэг байгаа юм. Үүнийг би ахалж байгаа. Эдийн засгийн хөгжлийн яам, Үйлдвэр, хөдөө аж ахуйн яам, Сангийн яам, Хөдөлмөрийн яам гээд 4 яамны ажлын хэсэг өнгөрсөн өвөл бүх аймгийн бүх сумаар ажилласан. Багуудаар хүртэл ажилласан байгаа. Ингээд цуглуулсан өгөгдөл дээрээ суурилаад аль бүс нутгийг  хэрхэн яаж хөгжүүлэх вэ гэдэг талаар ерөнхий төлөвлөлтүүд хийгдээд гарчихсан. Энд таны хэлдгээр тухайн бүс нутгийн эко систем болоод онцлог давуу тал дээр нь түшиглээд газар тариалангийн бүс нутаг хүнсний үйлдвэрийн чиглэлийн кластер байдлаар өргөжүүлэх ийм зураглал Эдийн засгийн хөгжлийн яам, манай яам хамтдаа гаргачихсан байгаа. Ийм зураглал хийгдчихсэн байгаа. Энэ нь Засгийн газрын тогтоолоор баталгаажиж цаашид ажил болж явах ёстой. Эх үүсвэр талаас нь бид нар салбарын яам хариуцаж байгаагийн хувьд 888 төсөл ч тэр, өмнөх Чингис бондоор хэрэгжиж байгаа хүлэмж, фермерийн аж ахуй гэсэн энэ төслүүдийг дэмжихдээ яг салбар хоорондын уялдаа болоод бүс нутгийн онцлог, аль болохоор нийслэл төвлөрүүлэхгүй байх энэ бодлогууд тэнд тооцогдож явж байгаа. 

Г.Баярсайхан: -Асуулт дууслаа. Содбаатар гишүүн. Энхбаяр  гишүүн ярьчих.

Ж.Энхбаяр: -Байнгын хорооны даргаа, өчигдөр газар тариалан эрхлэгчдийн төлөөлөл бид нартай уулзсан. Өнөөдрийн Байнгын хорооны хуралд оролцохыг бид урьсан, үүдэнд ирсэн байна. Тэр хүмүүсийг яагаад хуралд оролцуулахгүй байна вэ?  2 талын мэдээллийг сонсох ёстой.

Г.Баярсайхан: -Ж.Энхбаяр гишүүнээ, мэдэгдлээ манай Байнгын хороонд өөрсдийнхөө саналыг хүргүүлсэн байна. Тэгэхээр үүнийг нь би та бүхэнд танилцуулна гэж бодож байгаа. 

Ж.Энхбаяр: -Хүмүүс ирчихсэн байна. Оруулмаар байна бид хоёр талын мэдээллийг авмаар байна. Учир нь юу вэ гэхээр хөдөө аж ахуйн яам маань буруу гэдэг юм уу, зөрүүтэй мэдээлэл өгч байна. Би эргээд асууна. 

Г.Баярсайхан: -Энхбаяр гишүүнээ би энэ мэдээллийг нь уншъя. Та асуултаа үргэлжлүүлээд явуулчих. 

Монголын үр тариа эрхлэгчдийн газар тариалангийн холбоо гэх төрийн бус байгууллагаас Байнгын хорооны гишүүдэд дараах албан тоот явуулсан байна.   


2014 оны 10 дугаар сарын 02-ны өдөр


Улсын ургацын баланс гараагүй тариаланчид цас бороотой уралдан ургац хураалтын ажил эд дундаа явж байх үед “Улаанбаатар гурил” ХХК нь ОХУ-аас удаан жил хадгалагдсан хортон шавж бүхий чанар байдал алдагдсан хүнсэнд тохирохгүй улаан буудайг хорио цээр, гааль, хяналтын шинжилгээ хийлгэхгүйгээр хашаандаа оруулж буулгах гэж байгаа тухай мэдээлэл авч холбогдох газруудад мэдэгдээд байна. Саяхан Монгол Улсын Ерөнхийлөгч Ц.Элбэгдорж үндэсний үйлдвэрлэгч тариаланчдадаа бодох цаг болсон гэж онцлоод импортоор буудай оруулж ирэхийг зогсоох хэрэгтэй гэдгийг мэдэгдсэн. Гэтэл Үйлдвэр, хөдөө аж ахуйн яамны Төрийн нарийн бичгийн дарга Золжаргал “Улаанбаатар гурил” ХХК-ийн эзэн Ц.Баатарсайхан нар хуйвалдан мөнгө эрх мэдлээ хэтрүүлэн ашиглаж ОХУ-аас их хэмжээний улаан буудай хямд үнээр импортлон оруулж ирж үндэсний үйлдвэрлэгч, тариаланчдын хөдөлмөрийг үнэгүйдүүлж тариагаа талбай дээрээс нь хурааж аваагүй байхад нь үнийг унагаж байгаа нь салбарын тогтвортой хөгжлийн бодлогыг үгүйсгэж, бизнесийн салбар дахь хамгийн ёс суртахуунгүй, увайгүй үйлдэл гэж тариаланчид үзэж, ихээхэн жигшин зэвүүцэж байна. 


“Улаанбаатар гурил” ХХК нь ОХУ-аас хямд үнэтэй улаан буудай импортолсонтой  холбоотой бусад гурилын үйлдвэр, тариаланчдын улаан буудайг худалдаж авах ажиллагаагаа зогсоогоод байна. Тухайн улсын хүнсний аюулгүй байдал нь тухай тусгаар улс орны дотоодын зах зээл дээрх үндэсний үйлдвэрлэлийн бүтээгдэхүүнээр хангаж байгаа чадамжийг хэлнэ гэж заасан байдаг. Гэтэл Үйлдвэр, хөдөө аж ахуйн яамны холбогдох удирдлагууд санаатайгаар улаан буудайг импортлохыг зөвшөөрч байгаа нь үндэсний аюулгүй байдлын эсрэг үйлдэл болж байна. Иймд холбогдох албан тушаалтнуудад хариуцлага тооцож, арга хэмжээ авахыг шаардаж байна.


Хятад улс Монгол Улсаас малын тэжээлийн хивэг авахдаа бүхэл бүтэн баг ирж шалгаж өөрийн стандартад нийцүүлж авдаг байхад манай улсын хувьд хүн амынхаа өргөн хэрэглээний улаан буудайг импортоор оруулж ирэхдээ ямар ч стандарт байхгүй байна. Ийнхүү их хэмжээний улаан буудай ОХУ-аас импортолж байгааг таслан зогсоож өгнө үү. Эс бөгөөс 2015 оны тариалалтад улаан буудайн тариалалт эрс багасаж үүнтэй холбоотой хүнсний аюулгүй байдалд нөлөөлнө гэсэн байна. 


Мэргэжлийн холбоодоос ийм санал хүсэлт ирсэн байна. Яамны дэд сайд, Төрийн нарийн бичгийн дарга нар энэ асуудалтай холбоотой мэдээллээ бэлдэж байгаарай. Энхбаяр гишүүн асуултаа үргэлжлүүлье.


Ж.Энхбаяр: -Үнэхээр ийм бодит байдал бий болоод байгаа юм. Газар тариалангийн салбар, газар тариалан эрхлэгчид Монгол Улсад газар тариалан үүсэж хөгжсөн 50, 60 жил, болоогүй увайгүй үйлдлийг өнөөдрийн эрх баригчид гаргаж байна гэж жигшин зэвүүцэж байна. Монгол Улс энэ жил үр тариагаа өөрийн дотоод хэрэглээгээ өөрийн газар шороонд ургасан улаан буудайгаар бүрэн хангах бололцоотой боллоо гэдгийг яам мэдээлж байна. Энд ургасан үр тарианы 20 орчим хувийн цавуулаг хангалтгүй, 80 хувь нь хангалттай гэдэг тоо гарч байна. Энэ жил бид дотоодын хэрэглээгээ бүрэн хангаад зогсохгүй экспортлох нөөцтэй болж байгаа. Гэтэл 49 мянган тонн таваарын буудайг 09 дүгээр сарын 05-нд Үйлдвэр, хөдөө аж ахуйн яамны Төрийн нарийн бичгийн дарга Золжаргал тушаал гаргаж оруулж ирж байгаа юм. Үүн дээр нэмэгдээд 40 мянган тонн бэлэн гурилыг гаднаас авах квотыг олгосон байгаа юм. Үүнтэй холбоотойгоор тариаланчид ургуулсан үр тариагаа борлуулж чадахаа байсан. Энэ салбар дахь төрийн оролцоо хэм хэмжээнээс хэтрээд ирэхээр буудай хүлээж авч байгаа элеваторууд, гурил үйлдвэрлэгч нар дотоодын аж ахуй  нэгжээс авахаа байгаад ингээд дамнасан хүлээлт үүссэн. Өнөөдөр газар тариалан эрхлэгч нар цас бороонд түрүүчээсээ дарагдаж байх шиг байна. Хураасан буудай нь дороосоо халаад шатаж, соёолж эхэлж байх шиг байна. Сая Гарамгайбаатар гишүүн асуусан, барих ёстой элеваторуудыг хөдөө аж ахуйн яам зохион байгуулж чадаагүйгээс болоод баригдаагүй. Ялангуяа Атарын аяныг зарлаад газар тариалангийн салбарт дотоодын хөрөнгө оруулалтыг маш их хэмжээгээр татаж чадсан. Тийшээ орсон хөрөнгө өнөөдөр үнэгүйдэж байгаа юм. Бид гашуун түүхийг мартаж болохгүй. 1990-ээд оны эхээр Ардчилсан нам засгийн эрх авахдаа яг ийм бодлого явуулсан. Бид гаднаас гурил аваад идэж болно, дотоодод тарих шаардлагагүй, зах зээл гэдэг чинь ийм л байдаг юм, яах юм гэсэн. Үр дүнд нь юу боллоо бид мартаагүй шүү дээ. Монголчууд бид арван хэдэн жил хятадын ясны гурил идсэн. Гэрийн хаяанд хаяад хулгана ч тоож иддэггүй гурилаар монголчууд хоол хийж идсэн. Үр дүн гарч байна шүү дээ, нийгмээрээ гарч байгаа хавдар, өвчлөл, харшил чинь түүнтэй холбоотой. Энэ чинь хүнсний аюулгүй байдлын асуудал юм. Эргээд улс үндэстний аюулгүй байдал. Тийм учраас аливаа улс орон өөрийнхөө газар шороонд төр засаг нь дэмжээд үр тариа, хүнсний ногоогоо хангаад хэрэглэдэг. Гэтэл яахаараа манай хөдөө аж ахуйн яам ийм бодлого явуулдаг юм бэ, хөдөө аж ахуйн салбар чинь нэг цогц ойлголт, систем. Тариаланч, гурилын үйлдвэрүүд, түүгээр бүтээгдэхүүн үйлдвэрлэж байгаа хүмүүс энэ цогц системийг яагаад эвдээд байгаа юм бэ, яагаад бодлогын алдаа гаргаад байгаа юм бэ? 

Тариаланчдын төлөөлөл ирээд үгээ хэлэх гэхээр Байнгын хороо оруулдаггүй, оруулах ёстой шүү дээ, үгийг нь сонсох ёстой. Тариаланчид ингэж бухимдаж байгааг үзээгүй юм. Хамгийн тайван төр засгийнхаа бодлогыг дагадаг хүмүүс. Аргаа бараад 10 дугаар сарын 10-нд Сүхбаатарын талбай дээр жагсаал хийхээр өргөдлөө өгөөд явж байна, техникээ цуглуулж байна, улаан буудайгаа авчраад Сүхбаатарын талбай дээр асгая гэж байна. Та нарын оруулж ирсэн  зөвшөөрлөөр гурил, таваарын буудайн зөвшөөрөл 70, 80 мянган тонн буюу Монголын гурилын хэрэглээний 30 гаруй хувийг гаднаас Оросоос авъя гэсэн зөвшөөрөл өгсөн байна. Гэтэл энэ жил манайх 400 гаруй мянган тонн буюу дотоодын хэрэглээгээ хангаад экспортлох чадавхаа ..


Г.Баярсайхан: -Нэг минутыг нөхөе.

Ж.Энхбаяр: -Дотоодынхоо хэрэглээг хангаад, экспортлох чадавхыг бүрдүүлсэн байхад ямар санаагаар гаднаас импортолж байгаа юм бэ? Илүүдэл гурилыг яах юм бэ, энд хийсэн хөрөнгө оруулалтыг яах юм бэ, тооцоо гаргасан байна, 200 гаруй тэрбум төгрөгийн юмыг яах юм бэ? Хэн хариуцах юм бэ? Энэ ямар бодлого байдаг юм бэ? Тэгэхээр энэ Байнгын хорооны хурлаас улс орон, үндэснийхээ эсрэг бодлого явуулж байгаа хөдөө аж ахуйн салбарынхантай хариуцлага тооцох хэрэгтэй. Сайд нь хаана байгаа юм бэ, ажлаа хийдэггүй сайд шүү дээ. Яамандаа очдоггүй, тариаланчидтай уулздаггүй, одоо ч байхгүй, хаана байгаа нь мэдэхгүй. Ажиллаж байгаа хүмүүсийг нь хар бөөн хуйвалдаан, вакцин гэж тендер гарсан, мах гээд бөөн будлиан, гурил, үр тариа будлиан идэж уухын дон  шүглэсэн энэ салбар чинь болохоо байлаа. Байнгын хорооны даргаа 4 жил дууслаа. Бид хэдэн жил шаардсан хөдөө аж ахуйн бодлого оруулж ир гэж шаардаад байхгүй. Бэлчээрийн хууль байхгүй, энэ ард түмэн чинь эрүүл цэвэр, эх орондоо ургасан хүнс, ногоо хэрэглэх эрхтэй юм байгаа биз дээ? 

Г.Баярсайхан: -Төрийн нарийн бичгийн дарга Золжаргал. Та ноцтой зүйлүүдийг хөндөж ярьсан учраас үүнд тайлбар хүсье. 

Х.Золжаргал: -Энхбаяр гишүүний ярьсан асуудалд тайлбар өгье. Нэгдүгээрт, Үйлдвэр, хөдөө аж ахуйн сайд Түвдэндорж Москва хотод Шанхайн орнуудын хамтын ажиллагааны хөдөө аж ахуйн сайд нарын дээд хэмжээний уулзалтад томилолтоор явж ажиллаж байгаа. Нэг дэх өдөр явсан хагас сайн өдөр ирнэ. 

Нэгдүгээрт, энэ квотын хууль зөрчиж олгоогүй. Хуулийн дагуу бүх журмыг баримталж олгосон. Хоёрдугаарт, яагаад цогц юм бэ гэвэл Хүнсний аюулгүй байдлын тухай хуулийн дагуу олгосон. Хүнсний аюулгүй байдлын тухай хуулийн дагуу стратегийн хүнсний экспорт, импортын асуудал.


Г.Баярсайхан: -Золжаргал Төрийн нарийн бичгийн даргаа, та тодорхой хариулчих. 06 дугаар сарын 01-нээс өмнө асуудал байгаа шүү дээ. Экспорт, импортыг Хүнсний үндэсний аюулгүй байдлын зөвлөлөөс 2 хувааж олгож байгаа. Оны өмнө, оны дундаас гээд 100 мянган тонн гэж Бат-Эрдэнэ гишүүний хэлж байсан тэр гаалийн  хөнгөлөлтийн алинд нь хамрагдсан бэ? Танайх энэ асуудалд Ерөнхий сайдын ямар зөвлөмжөөр гарсан тэр бүх юмаа тоо, минут, цагтай нь хэлээд байх.

Х.Золжаргал: -100 мянган тонн хөнгөлөлттэй байсан 6 сарын 01-ний өмнө хэрэгжих ёстой байсан, квотыг эхний хагас жил, сүүлийн хагас жилд гэж жилд 2 удаа Үндэсний аюулгүй байдлын зөвлөл хуралдаж гаргаж байгаа. Үндэсний аюулгүй байдлын Хүнсний аюулгүй байдлын зөвлөлийн дарга нь Ерөнхий сайд байгаа. 2014 оны сүүлийн хагас жилд гаргах экспорт, импортын квотыг 06 дугаар сарын 26-ны өдөр хуралдаж Ерөнхий сайд Алтанхуяг энэ хэмжээгээ ирүүлсэн байгаа. Үүний дагуу Үйлдвэр, хөдөө аж ахуйн.

Г.Баярсайхан: -Байж бай, тэр Хуралдаан зохион байгуулах хэлтсийнхэн Газар тариалангийн холбооны Цандэлэг болон албадыг нь дагуулаад оруулчих. Цандэлэг, Чинбат нарыг оруулчих. Цаашаа явуул.

Х.Золжаргал: -Тэгээд энэ зөвлөмжийн дагуу Үйлдвэр, хөдөө аж ахуйн сайдын тушаал гарсан. Энэ тушаал гарахдаа хуулийн дагуу явж байгаа. Тушаал гарч нэр төрлийг кодоор нь баталсны дараа хоёр удаа сонгон шалгаруулалт зарласан. Эхний сонгон шалгаруулалтаар 07 дугаар сарын 16-нд стратегийн хүнсээр квот олгосон. Хоёр дахь сонгон шалгаруулалтаар нь 09 дүгээр сарын 05-ны өдөр квотыг олгосон байгаа. Үүнийг зарлахдаа тендер хэлбэрээр зарлаад компаниудаас материалыг нь хүлээж аваад Үнэлгээний хороо хуралдаад тендер шалгаруулж байгаа юм шиг Үнэлгээний хороод зөвлөмж гаргаж олгосон байгаа. Яагаад цогц асуудлыг эвдээд байна вэ гэж байна. Ерөнхийдөө цогц асуудлыг эвдээд байгаа биш, цогц асуудлыг илүү цогц, боловсронгуй, төгс болгохын тулд импортын үйл ажиллагааг хийсэн. 300 мянган тонн хүнсний улаан буудайны 200 мянган тонн нь ямар ч асуудалгүй гурил болоод үйлдвэрлэгдэнэ. Үлдэж байгаа 100 мянган тонныг нь илүү чанартай, хямд өртөгтэй гурил үйлдвэрлэхийн тулд энэ үйл ажиллагааг хийсэн гэж тайлбарламаар байна. Элеватор зохион байгуулалтгүйгээс болоод байгуулж чадаагүй гэж байна. Элеватор байгуулах Хятад улсын компаниудыг сонгон шалгаруулсан тендерийг Үйлдвэр, хөдөө аж ахуйн яам 2012 оны 12 сард дүгнээд дүгнэсэн гэрээгээ байгуулаад 2013 оны эхний улиралд Эдийн засгийн хөгжлийн яаманд явуулсан. Харин 2013 оны эхний улирлаас өнөөдрийг хүртэл Хятад улсын Эксим банктай зээлийн тусгайлсан гэрээ байгуулах эрх, үүрэг нь Эдийн засгийн хөгжлийн яаманд байгаа. Үйлдвэр, хөдөө аж ахуйн яам энэ ажлыг зохион байгуулж өөрийнхөө үүргийг биелүүлсэн. Түрүүний тариаланчдын өгсөн  мэдэгдэлд хамтад нь тайлбар өгье гэж бодож байна. Хууль зөрчиж оруулсан гэдэг дээр бид ямар ч хууль зөрчиж оруулаагүй. Ерөнхийлөгчтэй хамт явж байгаад чиглэл зөрчсөн гэж шүүмжилсэн байна, Ерөнхийлөгч гурван тал хамтарч сууж байгаад харилцан зохицож энэ үйл ажиллагаагаа явуул гэсэн. Ерөнхийлөгчийг ирсний дараа бид тариаланчид, үйлдвэрлэгчид, яам хамтарсан уулзалтаа хийж бүх үнээ тохирсон. Үнэ унагаах бодлого гэж ярьж байна. 360-420 мянган төгрөг байсан улаан буудайг 650-700 мянган төгрөг болгохыг Үйлдвэр, хөдөө аж ахуйн яам дэмжихгүй. Нэг жилийн дотор үнэ хоёр дахин өсөхийг..

Г.Баярсайхан: -Нэмж хариулах уу? Нэмээд хариул минут өгчих.

Х.Золжаргал: -100 хувиар өсөхийг зөвшөөрөхгүй. Инфляцийн хэмжээ, инфляциас жаахан өндөр үнэ өсөх нь хэвийн үзэгдэл. Огцом үнэ нэмэгдэх юм бол гурил мах үнэ манай инфляцид хүчтэй нөлөөлдөг учраас угаасаа нэмсэн үнэ биш болно. Бид монголчуудад гурил, махны үнийн савалтад оруулахгүйн төлөө гол зорилгоо болгож ажиллаж байгаа. Зөвхөн тариаланчдыг үнээ огцом нэмэхийг хүлээн зөвшөөрч ажиллаж чадаагүй. Гэхдээ тариаланчид намар 470 мянган төгрөгөөр зарлаад өгөөч гэж хүссэн, 470 мянган төгрөгөөр нь бид үнэ тогтоож өгсөн. Харин намар болохоор 650-700 мянга гэсэн үнийг хүлээж аваагүй. Тэгээд Тариалан эрхлэлтийг дэмжих санд авах өрийнхөө буудайг 550 мянган төгрөгөөр тохирсон. Үүндээ хоёр тал гар бариад салсан.

Г.Баярсайхан: -Та тодруулах юм уу? Энхбаяр гишүүн та дэгийн тухай нэг минутаар тодруулах эрхтэй. 


Ж.Энхбаяр: -550 мянган төгрөг гэдэг маань Тариалан эрхлэлтийг дэмжих сан өөрийнхөө өрөнд авч байгаа асуудал шүү дээ. Түүнээс цааших асуудал зах зээлийн зарчмаараа явж байгаа. Тэгэхээр асуудал хааж болохгүй, засаг өрөө цуглуулахын тулд тариаланчдаас авч байгаа асуудал. Хоёрдугаарт, бодлогын асуудал. Яагаад энэ салбарын бодлогын асуудлыг оруулж ирэхгүй өдий хүрэв? Хэзээ оруулж ирэх вэ? Энэ дээр Байнгын хороо ямар анхаарал тавих вэ? Газар тариалангийн бүс нутаг, эрчимжсэн мал аж ахуйн бүс нутгийг тодорхой болгох хэрэгтэй. Тэгэхгүй бол Монгол Улс тариа, хоолтой үлдэх үү, үлдэхгүй юу гэдэг асуудал тулгараад байна шүү дээ. 

Дараагийн асуудал та хууль зөрчөөгүй гэж байна. Улсын Их Хурлаас 06 дугаар сарын 01-ний дотор гэдгийг хатуу зааж өгсөн. Хэзээ ч үр тариагаа хурааж байгаа үед бэлэн бүтээгдэхүүн гаднаас оруулж ирэх бол..


Г.Баярсайхан: -Гишүүний асуултад товч тодорхой хариулъя. Таны минут дууссан, одоо яг дэгээрээ явъя. Та өнөөдөр боломжийн ярьж байна.

Х.Золжаргал: -06 дугаар сарын 01-ний хууль зөрчсөн асуудлыг эхэлж хариулъя. Улсын Их Хурлын тогтоол 2014 оны 06 дугаар сарын 01-ний өмнө оруулж ирсэн 100 мянган тонн таваарын улаан буудай, 20 мянган тонн үрийн улаан буудай 1, Нэмэгдсэн өртгийн татвар болон гаалийн татвараас чөлөөлсөн тухай тогтоол гарсан. Энэ тогтоолын үйлчлэл нь 06 дугаар сарын 01-нээр дуусгавар болгосон. 06 дугаар сарын 01-нээс хойш ердийн байнгын үйлчлэл буюу Хүнсний аюулгүй байдлын тухай хуулийн зохицуулалтаар энэ асуудал зохицуулагдаж явж байгаа. Үүн дээр ямар ч хууль зөрчсөн зүйл байхгүй. Улсын Их Хурлын тогтоол дээр 06 дугаар сарын 01-нээс хойш ямар ч улаан буудай импортолж болохгүй гэсэн үг, үсэг, заалт байхгүй. Хоёрдугаарт, 06 дугаар сарын 01-ний өмнө өгсөн квот дээр зөвхөн 21 мянган тонн улаан буудай импортоор орж ирсэн. Бодлогын асуудал дээр бид ажиллаж байгаа, энэ намрын чуулганд амжиж өргөн барихаар ажиллаж байгаа. 550 мянган төгрөгийн үнийг гишүүн зөв хэлсэн, гэхдээ гурилын үйлдвэр, тариаланчдын хоорондох арилжааны үнэд манай яам хөндлөнгөөс оролцдоггүй. 

Г.Баярсайхан: -Энхбаяр гишүүний ярьж байгаа зүйл дээр тодруулж хэлэхэд, Хүнсний аюулгүй байдлын тухай  хуулийн 18-ын хэд билээ, зүйл, заалтуудыг нь тодорхой хэл. Та хуулийн дагуу тушаал гаргасан бол түүнийгээ үндэслээд тэд гээд заалтыг нь хэл дээ, гишүүн тэрийг асуугаад байна шүү дээ. Ямар зөвлөмж хэзээ гарсан юм бэ? Хэдэн тоот? Таныг дураараа гаргасан гэдэг асуудал яригдаад байна шүү дээ. Хариуцлагын тухай асуудал яригдаад байна. 

Х.Золжаргал: -Хүнсний тухай хуулийн 6.7 болон 18.5 дахь хэсэгт заасныг үндэслэн Хүнсний аюулгүй байдлын үндэсний зөвлөлөөс зөвлөмж болгосон 2014 оны 06 дугаар сарын 26-ны өдөр дугаар 5, 2014 оны хоёрдугаар хагас жилд экспортлох, импортлох, стратегийн хүнсний нэр, төрөл, тоо  хэмжээг доор дурдсанаар тогтоох нь зүйтэй гэж үзэв. Экспорт адууны мах 4400 тонн, хонины мах 4300 тонн, ямааны мах 4000 тонн, үхрийн мах 1000 тонн, импорт хүнсний улаан буудай 80 мянган тонн, үрийн улаан буудай 10 мянган тонн, улаан буудайн гурил 40 мянган тонн, үйлдвэрийн аргаар боловсруулсан шингэн сүү 390 тонн, хуурай сүү 3000 тонн, үхрийн мах 1000 тонн Монгол Улсын Ерөнхий сайд, Хүнсний аюулгүй байдлын үндэсний зөвлөлийн дарга Алтанхуяг зөвлөмж.

Г.Баярсайхан: -Энхбаяр гишүүнээ та аядаж бай, би өөрийнхөө асуултыг асууя. Ямар үндэслэлээр энэ тоог Хүнсний аюулгүй байдлын зөвлөл гаргасан юм бэ? Энэ 49 мянган тонн гэж байна, намрын ургац хураалтын баланс гараагүй байхад ямар учраас ийм тоо гаргасан юм бэ? Үүнийгээ товчхон хэлчих. 

Х.Золжаргал: -Энэ бол оны эхэнд хөнгөлөлттэй 100 мянган тонн Их Хурлын тогтоол гарсны дараа 20 мянга орчим тонн нь ороод ирсэн, цаана нь 78 орчим мянган тоннын үлдэгдэл гарчихсан байсан. Энэ намрын ургац гараагүй байхад янз бүрийн хязгаарлалт тавиад яах вэ, үүнийг 80 болгоод тэгшилье, оны эцэст ургац гараагүй байгаа юм чинь бэлэн байя өмнөх 100 мянган тонны үлдэгдлийг 2 дугаар хагаст дамжуулаад баталсан юм. Энэ саналыг манай яам оруулж батлуулсан шүү. 

Г.Баярсайхан: -09 дүгээр сарын 05-нд гаргасан тушаалаа ямар үндэслэлээр та гаргасан юм бэ? Тэр үндэслэлээ  хэл дээ?

Х.Золжаргал: -Өндөр цавуулагтай улаан буудайг Оросоос импортолж оруулж ирээд хольж үйлдвэрлэдэг байсан 2009, 2010, 2011 онд өмнө нь ч гэсэн тэгдэг байсан. Гурилын үйлдвэрүүд өндөр цавуулагтай буудайг арай хямд үнэтэй байхад нь хольж хийх буудайгаа импортлоод авмаар байна гэдэг хүсэлт тавьсан. Энэ хүсэлтийг нь биелүүлсэн. Үүнийгээ би юу гэж тайлбарлаж байгаа вэ гэхээр цавуулаг багатай 100 мянган тонн улаан буудайд хольж хийх өндөр цавуулагтай улаан буудайг бий болгохыг нь дэмжиж хийсэн гэж би тайлбарламаар байна. 

Г.Баярсайхан: -Ер нь бол хариулт тодорхой, хангалттай бус байна. Яах вэ, олонхоороо шийдье. Улаан буудайн импорт, экспортын асуудал дээр хэр хууль эрх зүйн үндэслэлтэй юм бэ гэдэг асуудлаар шалгах шаардлагатай бол Байнгын хорооноос ажлын хэсэг гаргаад тэр асуудлыг гишүүд өөрсдөө саналаа гаргана. Миний хувьд хуулийн дагуу явж байгаа эсэхийг бас дахиж нягтлах нь зүйтэй болов уу гэж би хувьдаа бодож байгаа юм. Гэхдээ одоо гишүүд саналаа гаргаад энэ асуудлыг олонхоороо шийдээд явна. Нөгөө талаар сая Ж.Энхбаяр гишүүн хөдөө аж ахуйн талаар төрөөс баримтлах бодлого гэлээ, ер нь Үйлдвэр, хөдөө аж ахуйн яамны өмнөх удирдлага, одоогийн удирдлага ч гэсэн Байнгын хорооноос ажлын хэсэг хүртэл гаргаад яамыг шавдуулж байсан. Гэтэл Засгийн газар бид энэ асуудлыг өөрсдөө шийднэ, даруй оруулж ирнэ гэдэг асуудал болоод энэ намар луу яваад орчихлоо. Монгол Улсын хамгийн чухал салбар хөдөө аж ахуйн салбар маань газар тариалангийн бодлогогүй явж байгаа шүү. Тэгэхээр гишүүдийн ярьж байгаагаар Байнгын хорооноос ярьж байгаа зүйл протоколд тэмдэглэгдэж байгаа. 30 хоногийн дотор хөдөө аж ахуйн талаар төрөөс баримтлах бодлогыг Засгийн газраас яаралтай Их Хуралд оруулж ирэх үүргийг Байнгын хорооноос өгч байна. Газар тариалангийн бодлого байхгүй учраас та бүхэн зөрчилдөөд байна. Ямар үед ургац хураалт хэдий  хэмжээний буудай импортлох вэ, экспортлох вэ? Рапс тарих хүртэл танайх ямар ч бодлогогүй явж байгаа шүү дээ. Тэгэхээр маш даруй бодлогоо оруулж ирэхийг Байнгын хорооноос үүрэг болгож байна шүү.

Дараагийн гишүүн Содбаатар асуултаа асууя.


Я.Содбаатар: -Тэгэхээр би эргээд хариуцлагын асуудал ярих гээд байна л даа. Байнгын хороо Ерөнхий сайд, Үйлдвэр, хөдөө аж ахуйн сайд хоёрыг дуудмаар байна шүү дээ. Би энэ салбарын хүн биш, гэхдээ Ерөнхий сайд чиглэл өгсөн байна шүү дээ, Алтанхуяг. Хүнсний аюулгүй байдлын зөвлөлийн дарга болсон гэнэ үү? Алтанхуяг энэ тариаланчдаа устгая, үндэсний үйлдвэрлэлийг даръя гэж өгсөн юм байна. Тэгэхээр Алтанхуягтай ярих асуудал байна шүү дээ. Өнөөдөр би Байнгын хороо, Их Хурлын түвшинд төрийн албан  хаагч гэхээсээ  илүү улс төрчидтэй яримаар байгаа юм. Хариуцлага хүлээж байгаа улс төрийн сайд нар нь хаана байна вэ? Асуудлаа ингээд өгчихсөн тэгээд нэг газрын дарга юм уу, Төрийн нарийн бичгийн дарга юм уу, мэргэжилтэн урдаас түлхээд золиод гаргадаг. Түүнийгээ хариуцлага тооцсон би гэж Их Хурлын индэр дээрээс ярьдаг болоод байгаа шүү дээ. Яг Их Хурлын өмнө хэн хариуцлага хүлээдэг вэ гэхээр улс төрийн албан тушаалтан. Тэгэхээр улс төрийн албан тушаалтнуудыг нь Байнгын хороон дээр оруулж ирж байж асуудлыг яримаар байгаа юм. Асуудлыг нь гаргаад гарын үсгээ зурчихсан сая бүр Алтанхуяг гээд уншиж өглөө шүү дээ. 

Хоёрдугаарт, мал аж ахуйн асуудал дээр мах бэлтгэл гэж замарсан юм болж байна Байнгын хорооны даргаа. Баярсайхан даргаа мах бэлтгэлийн асуудал, Хятадаас 100-аад сая доллар орж ирж байгаа юм байна шүү дээ. Ардчилсан намын 5-6 компани хуваагаад авсан юм байна. Одоо мах түүж байна, махны үнэ энэ жил хаданд гарна шүү. Мах түүж байна, олон аймагт очиж мах бэлтгэл хийж байна. Та нар Хятадаас 100 сая долларын мах бэлтгэлийн мөнгө авч байгаа юм уу? Компаниуд нь шалгарчихсан юм байна шүү дээ. Тэр талаар ямар мэдээлэлтэй байна вэ? 


Монголд суурилагдсан махны үйлдвэрийн хүчин чадал зөндөө байхад тэд нарыгаа ашиглахгүй юм. Тэр компаниуд нь бичиг ирүүлсэн л дээ. Ийм хүчин чадал байхад хөдөө аж ахуйн яам ерөөсөө анхаарахгүй байгаа. Тэгэхээр өвөлжилтийн бэлтгэлийн ажлын асуудал яригдаж байгаа учраас хүн амын дийлэнх олонх байгаа нийслэлийн иргэдийн мах бэлтгэлийн асуудал, үнэ ханшийн асуудал яригдах байх гэж бодоод байгаа юм. Үүгээр ажлын хэсэг гаргаж өгөөч өнөөдөр, үүнийг шалгамаар байна. Хаанаас зээл авав? Нэг өглөө босоод хэдэн зуун саяар нь зээл аваад Ардчилсан намын нэртэй хэдэн компани, яриад явж байгаа нь Ардчилсан намын үндэсний зөвлөлдөх хорооны гишүүд байна лээ. Аймгууд дээр очоод махны үнийг тэд болгоно, Хятад руу гаргана гээд яваад байх юм. Нийслэлийн махны үнэ энэ жил замарсан юм болох нь, салбарын асуудлыг газрын дарга, мэргэжилтнүүд суугаад байхаар сайд нарыг нь оруулж ирээд энэ асуудлыг  сайдтай нь, чиглэл өгөөд цаагуураа бичиг шидээд байдаг  бас Ерөнхий сайдтай яримаар байх юм. Уг нь нэлээн хэдэн юм асуух гэсэн сайд нь, Ерөнхий сайд орж ирэхгүй бол мэргэжилтнүүд рүү яриад яах вэ дээ.


Г.Баярсайхан: -Өнөөдөр чадамж байгаа, дэд сайд, Төрийн нарийн бичгийн дарга байгаа. Яамны сайд нь Орост томилолттой байгаа. Ер нь төлөөлөх эрхтэй, 100 сая долларын асуудал яригдаад байна тэр ямар учиртай юм бэ? Гишүүнээ та өөр гишүүний эрхэд битгий халдаад бай. Содбаатар гишүүний асуултад хариулж байна. 

Х.Золжаргал: -Хятад улсаас 100 сая доллар орж ирсэн гэдэг мэдээлэл бол ямар ч байсан манай яам дээр мэдээлэл байхгүй. Ямар ч байсан төрийн байгууллагын шугамаар ямар нэгэн тийм юм орж ирээгүй. Экспортын хувьд одоогийн байдлаар адуу мах 4400, хонины мах 4300, ямааны мах 4000, үхрийн 1000 тонныг экспортолж болно. Үүнээс илүү зөвшөөрөл өгөхгүй. Хятадаас хэчнээн төгрөг орж ирээд бэлдсэн ч байсан гэсэн экспортод гаргахгүй. Харин махны компаниуд ОХУ-ын Ерөнхийлөгч айлчилсантай холбоотойгоор ОХУ руу гарах махны квотын хэмжээг нэмэгдүүлээч гэсэн хүсэлт тавьж байгаа. Би нөөцийн махны тухай ярих уу? 

Г.Баярсайхан: -Гишүүдийн яриад байгаа мах нөөцийн тендер, улс төр оруулаад ҮЗХ гэж яриад байна шүү дээ, улс төр орсон байгаа юм уу, үгүй юм уу, тендер булхайтай юм уу, булхайгүй юм уу? Түүнийгээ тодорхой яриад байх. 

Х.Золжаргал: -Ер нь жилдээ нөөцөд 12000 тонн махыг Улаанбаатар хотын нөөцөд бэлддэг. Өнгөрсөн жил 6000, 6000-аар нь хоёр хуваасан. Энэ жил 4000, 4000-аар нь гурав хуваасан. Өнгөрсөн жил ANTM, “Баатарууд тэнгэр” гэж хоёр компани хоёулаа 6000, 6000-аар нь хувааж аваад энэ ажлыг бусад туслан гүйцэтгэгч нарын хамт хийж гүйцэтгэсэн, бид энэ ажлыг амжилттай сайн хийж гүйцэтгэсэн гэж үнэлж байгаа. Энэ жил 3 багц дээр компаниуд орж өрсөлдөөд өнгөрсөн жил шалгарсан  ANTM компани, “Баатарууд тэнгэр” компани дээр 3 дахь компаниар нь “Мах импекс” компани шалгарсан байгаа. 4 дүгээр байранд орсон “Мах Маркет” гэж компани гомдол гаргаж байгаа учраас энэ гомдлыг шийдэх хүртэл тендерийн сонгон шалгаруулалтыг эцэслээгүй байгаа. Үүнээс гадна Дархан, Эрдэнэт хотод 1000, 1000 тоннын нөөцийн бэлтгэл зарладаг. Эрдэнэт хотод “Эрдмийт” гэж компани, Дарханд “Дарханмийт фүүд” гэж компани сүүлийн хоёр жил шалгарч байгаа. Энэ жил гурав дахь жилдээ шалгахаар байгаа. Нийтдээ идэвхтэй оролцож байгаа 5 компани, туслан гүйцэтгэгч 5-6 компани, 10 хэдэн аж ахуй нэгж оролцдогоос ганц Эрдэнэтийн тендер шалгарсан “Эрдмийт” гэж компанийн захирал Ардчилсан намын Үндэсний зөвлөлдөх хорооны гишүүн байгаа. Бусад 9-10 оролцогч нь ямар ч хамаагүй жирийн бизнес хийдэг хүмүүс байгаа. 

Г.Баярсайхан: -Содбаатар гишүүн нэг минут.

Я.Содбаатар: -Компаниуд ийм аргачлал хийгээд байгаа юм. Ямар компани гэнэ үү, эдгээрийг монголчууд мэдэх үү? Махны салбарт хэчнээн суурилагдсан хүчин чадалтай юм бэ, ямар үйлдвэртэй юм бэ, Женко өөрөө байх үедээ “Мах импекс”ийг оруулдаггүй, одоо орж ирж байгаа юм. Туслан гүйцэтгэгч  гэдэг нь дандаа тийм компаниуд тийм юмнууд байгаа шүү дээ. Наана чинь Алтанхуягтай холбоотой компани байгаа, одоо Женко чинь танай Үндэсний зөвлөлдөх хороонд байдаг юм уу? “Мах импекс”-ийн хувь эзэмшиж байгаа биз дээ? Больчихсон юм уу? Тэгээд компаниуд нь наана нь нэг компани гаргаад ирдэг ерөнхий гэнэ үү, тэр компани нь өөрөө суурилагдсан хүчин чадал нь ямар юм байдаг вэ? Бид нарын мэддэгээр “Мах Маркет” байна уу, эсвэл “Мах импекс” нь байна уу, “Монгол мах экспо” гэж суурилагдсан хүчин чадалтай компаниуд нь байгаа шүү дээ. Эд нар нь явдаггүй, нэг нэр гараад байдаг, нөгөө нэрийг нь харахаар цаана туслан гүйцэтгэгчээр давхар явдаг  ийм юм харагдаад байгаа юм даа. 

Г.Баярсайхан: -Үндсэндээ саналаа хэлчихлээ. Дараа нь Эрдэнэбат гишүүн, дараа нь Эрдэнэчимэг гишүүн.

Ж.Эрдэнэбат: -Би эхэлж байгаа шүү. Саяын махны нөөц гээд улс төр юм орсон гэдгийг  хэлж мэдэхгүй л байна. Үр тариан дээр улс төр ороогүй байгаа шүү. Энд ирээд сууж байгаа төлөөллийг та  нар өөрсдөө хараарай. Би Золоо Төрийн нарийн бичгийн даргыг үнэхээр гайхаж байна. Та бол өмнөх Засгийн газрын үед дэд сайдаар ажиллаж байсан хүн. Би таныг үргэлжлүүлээд энэ яаманд ажиллахаар бас тариаланчдынхаа төлөө үг хэл, сэтгэл зүрх гаргаж ажиллах байхдаа гэж бодож байсан юм. Харамсалтай нь та тэгсэнгүй. Өнөөдөр 09 дүгээр сарын 15-нд Оросоос, бусад гадаадаас улаан буудай импортлох зөвшөөрөл өгөөд сууж байгаа Төрийн нарийн бичгийн дарга гэдэг бол энэ салбарт, аль эсвэл тариаланчдынхаа төлөө ямар ч сэтгэлгүй байна гэж бодож байгаа юм. Саяын орж ирсэн улаан буудайг та сайн чанарын гэж байна. Та бодоод үз дээ, ОХУ дөнгөж хураасан буудайгаа үтрэм дээрээс нь таны зөвшөөрлөөр өгч явуулах уу? Хэзээ ч явуулахгүй шүү дээ. Та бол ОХУ-ын аж ахуй нэгж, компаниудын агуулахыг чөлөөллөө шүү дээ. Тэгээд дээр нь Монголынхоо үр тариа эрхлэгчдийн буудайг шувуунд идүүлээд таны өгсөн энэ тайланд 9, 10-нд цас орно гэж байгаа юм. Тэгээд ул ургаад энэ буудай хэрэглэх аргагүй болно. Та тариаланчдаа үндсэн нь дампууруулчихлаа. Тэгээд үүнийгээ яагаад зөв бодлого гэж яриад байгаа юм бэ? Та эсвэл далдыг хардаг болчихсон юм уу? Энэ намрын ургац хураалтаар үр тарианы хувьд муу буудай хураагдана гэж та мэдсэн юм бэ, яаж төсөөлсөн юм бэ? 

Аль эсвэл та үзмэрч болчихсон учраас энэ намар муу чанартай буудай хураах гэж байгаа юм. Тийм учраас би ОХУ-аас буудай оруулж ирэхгүй бол болохгүй нь гэсэн ийм шийдвэр гаргасан юм шиг байна л даа. Тариаланчид бүгд өөрөө өөрсдийн аймаг дээрээ лабораториор баталгаа, шинжилгээ хийлгүүлчихсэн байна шүү дээ. Энэ намрын тарианд ямар нэгэн асуудал байхгүй, сайн байна гэсэн дүгнэлтийг гаргачихсан байна. Хоёрдугаарт, улсын хэрэгцээнээсээ бараг 100-аад мянган тонн буудайгаар илүү байгаа. Магадгүй энд экспортын асуудал яригдах байх. Ийм хэмжээнд ирчихсэн байхад таныг ийм шийдвэр гаргасанд үнэхээр их харамсаж байгаа. Мэргэжлийн яаманд салбараа гэсэн хүн байна уу, үгүй юу гэдэгт эргэлзээ төрөхөөр байна шүү дээ, Байнгын хорооны даргаа. Тийм учраас энэ мэргэжлийн яамыг тэр чигт нь энэ салбарынхаа төлөө сэтгэл зүрхээ зориулж чаддаг хүмүүсээр солих хэрэгтэй байх гэж бодож байна. Ингэхгүйгээр энэ ажил явахгүй, цаашид Монголын газар тариалан бол уналтад орно. Уналтад орчихсон байсан газар тариалангийн салбарыг өнөөдөр өдий зэрэгтэй арай гэж татаж гаргаж ирсэн. Тэр үед та дэд сайд хийж байсан учраас тодорхой хэмжээгээр энэ ажил арга хэмжээнд оролцсоныг би үгүйсгэхгүй, таны ур  ухаан, хөдөлмөр хөлс шингэсэн байх гэж бодож байгаа. Та энэ хийж байсан юмаа өнөөдөр магадгүй тэр хамт ажиллаж байсан хүмүүсээсээ юм сурч аваагүй юм болов уу даа гэж бодож байна. Тийм учраас та ийм байдалд хүргэлээ. Цаашдаа яах вэ?


Борлуулалт хэвийн явагдаж байгаа гэж сая дэд сайд тайландаа ярьж байна. Борлуулалт байхгүй байгаа шүү дээ. Гурилын үйлдвэрүүд авахаа больчихсон, өнөөдөр тариаланчдын бүх буудай үтрэм дээрээ хэвтэж байна. Яахаа мэдэхээ больчихсон, яах вэ гээд. Өмнө нь жишиг байсан шүү дээ, Тариалан эрхлэлтийг дэмжих сан хэдэн төгрөгөөр авах гэж байгаа юм бэ, гурил үйлдвэрлэгч нар тэр үнийн жишигт нь авдаг ийм жишиг байсан шүү дээ. Одоо 550 мянган төгрөг.


Г.Баярсайхан: -Электрон цагтай маргаад яах вэ, 4 минут болоод зогслоо, 1 минут нэмээд өгье.

Ж.Эрдэнэбат: -Тэгэхээр одоо аймаг орон нутгаасаа, тариаланчдаас ч гэсэн янз бүрийн гомдол саналууд нэлээн их гарч байна шүү дээ. Үүн дээр та өөрийгөө хамгаалаад суугаад байх юм, миний буруу биш гээд энэ яалт байхгүй таны 100 хувь буруу. Тэр Ерөнхий сайд чинь газар тариалан мэддэггүй байсан юм байгаа биз, энэ сайдад чинь ойлголт огт байдаггүй байсан юм байгаа биз, та бол мэддэг хүний хувьд ийм шийдвэр би гаргахгүй гэж хэлээд сууж байх ёстой хүн байсан учраас би танд хандаж хэлээд байгаа юм. Та харамсалтай нь үүнийг өөгшүүлэн дэмжээд өөрөө шийдвэр гаргаад буудай оруулж ирж байгаад үнэхээр харамсаж байгаа юм. Монголын 3 сая иргэн өнөөдөр хэдхэн тариаланчдын хөлс хүчээр гаргасан буудайны үнэ, эндээс гарсан гурилаар хоолоо хийгээд явж байгаа шүү. 3 сая иргэнийг бодож болно, гэхдээ 300 тариаланчийг бодох ёстой, ингэхгүйгээр 3 сая иргэн чинь өөрсдөө..

Г.Баярсайхан: -Санал хэллээ гэж ойлгоё, асуулт юм уу? Дараа нь Эрдэнэчимэг гишүүн.

Л.Эрдэнэчимэг: -Би Эрдэнэбат гишүүний хэлж байгаатай санал нэг байна. Үнэхээр Үйлдвэр, хөдөө аж ахуйн яамныханд энэ салбараа гэсэн сэтгэл дутаж байгаа. Хөдөө аж ахуйн сайдад илгээсэн бичгийн хариу надад ирчихсэн байна л даа. Тус яам нь хүн амыг мах сүүгээр жилийн турш жигд тогтвортой хангах зорилгоор хот суурингийн орчимд сүү, сүүний эрчимжсэн аж ахуй хөгжүүлэхийг дэмжин ажиллаж байгаа билээ. Гэхдээ өнөөдрийг хүртэл ойр орчимд байгаа сүүний  фермерүүдээ дэмжиж байгаа ажлыг би олж харахгүй байгаа. Яагаад би үүнийг яриад байгаа вэ гэхээр энэ жил 420 мянган тонн улаан буудай хурааж авах юм байна. Яамнаас ирсэн бичиг дээр нийт улаан буудайны 24 хувь нь хивэг болж хувирах юм байна. Тэгэх юм бол 100  мянган тонн хивэг энэ жил үйлдвэрлэгдэх боломжтой юм байна. Өнгөрсөн жил 300 мянга гаруй тонн улаан буудай хурааж авсан дээрээс  нь 80 мянган тонн улаан буудай Оросоос оруулж ирсэн юм байна. Тэндээс гарсан хивэг хаачсан юм бэ? Танай яам тавхан гурил үйлдвэрлэгчийн эрх ашгийг хамгаалаад нийслэл Улаанбаатар хотыг сүүгээр хангаж байгаа тэр фермерүүдийнхээ асуудлыг огт авч хэлэлцдэггүй шүү дээ. Тэр үйлдвэрүүдийг нь би хэлье “Алтан тариа”, “Улаанбаатар гурил”, “Хангай миллс”, “Милл хаус” энэ таван үйлдвэрт экспортын квот олгосон гэж байгаа юм. Тэгээд би бүтэн жилийн турш энэ асуудлыг ярьж байгаа. Их Хурлын гишүүн нь яриад нэг ч удаа асуудлаа шийдвэрлүүлж чадахгүй байгаа юм чинь тэр сүүний холбоо, малчид асуудал шийдвэрлүүлнэ гэж үнэхээр байхгүй юм. Энэ жил хивэг үргэлжлүүлэн гаргасаар байх юм уу? Танай яам руу экспорт зогсоож өгөөч гэсэн бичиг явуулаад хариуд нь авсан албан бичгээр нийт гарч байгаа хивэгний 40 хувийг экспортод гаргахаар шийдвэр гаргалаа гэсэн. 40 хувийг нь гаргаад 60 хувь нь үлдэж байгаа юм бол тэр 60 хувийн хивэг чинь хаашаа алга болдог юм бэ? 46 мянган тонн нь Монголын зах зээл үлдэх ёстой. Гэтэл Улаанбаатар хотыг 80 хувиар сүүгээр хангаж байгаа Сонгинохайрхан дүүргийн фермерүүд 1000 тонн хивэг энэ жил авч чадахгүй сууж байна шүү дээ. Жил гаруйн өмнө 150 мянган төгрөгийн үнэтэй байсан хивэг өнөөдөр 400 мянган төгрөгийн үнэтэй болчихсон байна. Тэр хивэг чинь гадаадад гараад печенье болж хувираад монголчуудад эргэж ирж байна. Тэр нь хэрэгтэй байгаа юм уу, эсвэл Улаанбаатар хотынхныг сүүгээр хангах үхрээ тэжээх хивэг Монголд үлдэх нь чухал байгаа юм уу? Би тэгээд тодорхой асуулт асууя. Энэ жил улирлын чанартай 6 дугаар сар хүртэл хивэгний экспортыг хааж чадах уу танай яам, хэрвээ хааж чадахгүй байгаа бол хэн үүнд саад учруулаад байгаа юм бэ? Би тэр хүмүүстэй нь харьцъя.

Ж.Энхбаяр гишүүн сая хэлж байна, улаан буудайн тариаланчид Сүхбаатарын талбай дээр ирж буудайгаа асгах юм бэ гэнэ, манай фермерүүд сүүгээ барьж ирээд сүүгээ асгая гээд удаа дараа хэлж байгаа. Бид нар дараа дараагийнхаа арга хэмжээнд оръё. Тийм учраас энэ асуудал дээр надад тодорхой хариу өгөөч. Дээрээс нь би Байнгын хорооны даргад хүсэлт тавьж байна. Байнгын хороогоороо дамжуулаад хивэг экспортлохыг зогсоох талаар арга хэмжээ авч өгөөч. 


Г.Баярсайхан: -Төрийн нарийн бичгийн даргаа өмнөх хавар, өмнөх хурал дээр ч энэ хивэгний асуудал ярьсан. Одоо ч ярьж байна. 2002 онд батлуулсан хөдөө аж ахуйн бодлого чинь одоо бодлого биш болсон. Та нар санаатайгаар хуучин будлиантай бодлогоороо яваад байна. Шинэ бодлогоо даруй яаралтай оруулж ир. Манай гаргаж байгаа хивэг их хэмжээнийх биш шүү дээ, тэр хивгээ эхний ээлжид үндэсний үйлдвэрлэгчдэдээ бодоод дараа нь экспортоо бодож болдоггүй юм уу? Ерөөсөө ашиг сонирхлын зөрчил байнга явж байгаа шүү. Одоо гишүүний асуусан асуултад товч тодорхой хариулчих. Тэр шийдвэрийг Байнгын хорооноос гаргаж болно шүү дээ.

Х.Золжаргал: -Эрдэнэчимэг гишүүний асуултад хариулъя. Энэ асуудал өмнө нь их яригддаг байсан боловч Улсын Их Хурал би өөрөө хариулах боломж надад гарч ирж байгаагүй. Хивэгний экспортыг хязгаарлах, зогсоох, зохицуулах эрх нь Улсын Их Хурлын өөрийнх нь бүрэн эрхэд байгаа, Засгийн газар үүнийг хийж чадахгүй. Харин одоо шууд томьёолж хэлэхэд Хүнсний аюулгүй байдлын тухай хуульд квот тогтоож олгодог дээр стратегийн хүнс гэдэг заалт байгаа. Стратегийн хүнс болон хивэг гэдэг үгийг та нар хуульд хийгээд өгвөл Эрдэнэчимэг гишүүний хүсэлтээр хивэгний экспортыг хүссэн хэмжээгээр нь хязгаарлаж өгч болно. Экспорт, импортыг зохицуулах хууль эрх зүй гаргах нь Улсын Их Хурлын бүрэн эрх байгаа. Үүний өмнө Баттулга сайдад Улсын Их Хурлын чуулган дээр 1000 билүү 2000 тонн хивгийг ямар ч байсан хөнгөлөлттэй үнээр Улаанбаатар орчмын фермерүүдэд олгооч гэсэн хүсэлт тавьсан. Тэр хүсэлтийг бид биелүүлсэн. Хивэг бол ямар квотгүй чөлөөт худалдаагаар худалдаалагдаж байгаа.

Г.Баярсайхан: -Золжаргал Төрийн нарийн бичгийн даргаа та худлаа яриад байна. 1000, 2000 тонн өгөөгүй байна, 100 тонныг өгсөн гэж байна. Одоо тайлбар хэрэггүй нэгэнт та 2000 тонн өгсөн гэж хэллээ, буруу мэдээлэл өглөө шүү. Дэмбэрэл гишүүн.

С.Дэмбэрэл: -Би цагтаа л ярина. Баярлалаа. Хэдэн асуулт байна. Нэгдүгээрт, газар тариалангийн салбараас ганц хоёр асуулт байна. Энэ салбар бол татаас дээр байдаг салбар, нийт татаас нь хэд байдаг юм бэ 2013 оны байдлаар, мөн энэ салбарт үйлдвэрлэгдсэн цэвэр үйлдвэрлэл, өртөг value added хэд вэ? Түүний тооцоо байдаг уу, яг энэ салбарын 2013 оны байдлаар завсрын бүтээгдэхүүний материалын зардал нийлээд хэд байдаг юм бэ? Энэ тоо байгаа бол одоо байна гээд хэлчих, байхгүй бол би өөрөө олоод авчихна. Яагаад би зардлаас нь эхэлж байна вэ гэхээр Монгол Улс хүнд хэцүү байгаль цаг уурын нөхцөлтэй бид хүнсний аюулгүй байдлаа бодоод, хүн амаа бодоод энэ улс ард иргэдээ өөрийнхөө үйлдвэрлэлээр хангах нь зүйтэй гэсэн стратегийн шийдэл гаргаж л дээ. Энэ стратегийн шийдлийг гаргах гээд манайх дээд түвшинд гаргаад тавьчихсан юм байна. Үндэсний аюулгүй байдлын хэмжээнд үзэх болтлоо, гэхдээ байдал нь тэгтлээ хурцадсан эсэхийг би мэдэхгүй байна. Ямар ч байсан Ерөнхийлөгч нь газар тариалангийн салбараар яваад үүрэг даалгавар өгчихсөн юм байна. Тэгээд Хүнсний аюулгүй байдлын зөвлөл нь байна, Ерөнхий сайд нь толгойлдог юм байна. Тэгэхээр энэ салбар өөрөө хүнсний аюулгүй байдлын компонент гол хэсэг нь болчихсон юм байна. Ийм болсон салбар уу, эсвэл энэ хөөрөгдөөд байна уу, бид нарын эх оронч хөөрөгдөл байна уу, бодит байдал нь ийм байна уу гэсэн завсрын түргэн асуулт байна. Та нар мэргэжлийн хүмүүс тийм, үгүй гэсэн үгээр хэлчих бүрэн боломжтой. 

Гуравдугаарт, нэгэнт бид стратегийн хүнс гэж үзээд үндэснийхээ үйлдвэрлэлээр хангах зорилт тавьсан юм бол одоо асуудлын гол нь тэр үндэсний үйлдвэрлэлүүдийнх нь бодитой зардал нь гарчихсан байгаа байх. Бид ийм үнээр заръя гэсэн саналаа хэлчихсэн байгаа байх түүгээр нь төр авч байгаа юм бол түүнийгээ авахад яг юу саад болоод байгаа юм бэ? Яагаад, юу саад болоод байгааг би бас мэдэж байна. Өөрөөр хэлбэл, төрийн бодлого чинь зөвхөн үндэсний үйлдвэрлэгч, импортлогч  хоёртой харьцаад хэрэглэгч, эрэлт тал дээрээ ямар бодлого байгаа нь мэдэхгүй. Үр тарианы салбар, улаан буудайн салбарын үйлдвэрлэлээс авахуулаад эцсийн хэрэглэгч дээр очих тэр нийлүүлэлтийн хэлхээн дээр төрийн иж бүрэн бодлого буюу механизм нь байхгүй байна. Хэрэглэгчид татаас өгдөг юм уу, хэрэглэгчдэд өгсөн татаасны хэмжээгээр яаж баланслах вэ гэдэг энэ асуудал маань байхгүй учраас өөрөөр хэлбэл одоогийн үйлчилж байгаа механизм чинь үйлдвэрлэгч, төр, хүнсний улаан буудай импортлогч нарын хоорондын зөрчлийг түрүүлэх механизм байгаа юм биш үү гэсэн ийм асуулт байна. Цаашдаа бид яагаад хуралдаад байгаа юм бэ гэхээр шийдлийг нь хэлэх гэж байгаа юм. Шийдэл нь хэн ч хорих ёсгүй. 


Газар тариалан эрхлэгчдийн холбоо энд суугаад төр ингээд байна, төр нь бид ингэсэн гэж ярих биш, угаасаа ..


Г.Баярсайхан: -Минут авах уу, гишүүнд нэг  минут нэмж өгье.

С.Дэмбэрэл: -Угаасаа механизм чинь зүгшрээгүй байна гэсэн гол юм. Яг үүнтэй ижилхэн жишээ нь, түрүүн танай яамныхан гол зорилгоо хэллээ л дээ, бид инфляцид нөлөөлмөөргүй байна гэж, инфляцид нөлөөлмөөргүй байна гэвэл эд нарыг ингэж ийм байдлаар ганц талын харьцаагаар биш, бүх оролцогчдын дундаас шийдэл олох юм харагдаад байна. Нэгэнт энэ салбарт татаас өгч байгаа юм бол үүнээс болж хэн ч хохирох ёсгүй. Ганцхан төр өөртөө аваад үлддэг механизм цаана чинь дэлхий даяар байгаа. Дэлхийн бусад улс орнуудад татаастай салбар байгаа. Гэхдээ ингэж хэрэлдэхгүйгээр шийдэж болдог. Ингэхийн тулд итгэлцэл гэдэг хамгийн энгийн үгнээс эхэлдэг. Тэр нь бүрэн тэгш эрхтэй талуудын оролцоог бүрэн хангасан ургац хураалтын үед ..

Г.Баярсайхан: -Асуусан асуултад нь хариул.

Х.Золжаргал: -Дэмбэрэл гишүүний асуултад хариулъя. 2013 онд 25 тэрбум төгрөгийн татаас өгсөн. Тэгэхдээ 25 тэрбум төгрөгийн татаас бол тариаланчдад хүнсний улаан буудай, гурилын үйлдвэрүүд болон Тариалан эрхлэлтийг  дэмжих санд нийлүүлсэн улаан буудайны тонн тутамд өгсөн урамшуулал байгаа. Үүнээс өөр хэлбэрийн татаас байхгүй байгаа. Нэмэгдсэн өртгийн сүлжээ өртөг нэмсэн судалгаа бий юу гэж байна, яг өнөөдөр танд хариулах судалгааг одоохондоо гаргаагүй. Бид Үйлдвэр, хөдөө аж ахуйн төрөөс баримтлах бодлогыг хийж байгаа. Үүн дээр бид өртгийн судалгааг хийж байгаа. Стратегийн хүнс гээд төр өөрөө худалдан авалт хийхэд юу саад болоод байна вэ гэж байна, төр үүнийг худалдан авах санхүүгийн эх үүсвэр байхгүй байгаа, хоёрдугаарт, үүнийг бүгдийг нь худалдан авъя гэсэн зорилго тавьж ажиллаагүй байгаа. Хэрэглэгчдэд татаас өгдөг үү гэж байна, хэрэглэгчид татаас өгөхгүй байгаа. Бүгдэд нь татаас өгвөл яасан юм бэ гэж байна. Үйлдвэр, хөдөө аж ахуйн сайдын багц мөнгөний урсгал зардал нь ойролцоогоор 117-120 тэрбум төгрөг байгаа. Үүний 80 гаруй тэрбум төгрөг нь урамшуулал байгаа. Улаан буудайн урамшуулал, нөөцийн махны урамшуулал, ноосны урамшуулал, арьс ширний урамшуулал гэсэн 4 том урамшуулал байгаа. Өнөөдрийн улсын төсвийн ачааллаар үүнээс илүү эх үүсвэр гаргаж урамшууллын бодлого явах улсын төсвийн чадавх байхгүй байгаа. Бид нарт баталж өгсөн төсөв тийм байгаа. 

Г.Баярсайхан: -Энхболд гишүүн өөр Байнгын хорооны гишүүн ч гэсэн үгээ хэлэх, асуулт асуух эрхтэй. Дараа нь саналаа хэлнэ.

Н.Энхболд: -Баярлалаа. Би өнөөдөр, маргаашийн юмнаас илүү бид нар бодлогын тал дээрээ гаргаад байгаа алдаандаа анхаарал хандуулахгүй бол түүх давтагдах гээд байна. Өчигдөр Байнгын хорооны даргын өрөөнд бас зарим тариаланчдын төлөөлөгчтэй уулзаж байхад үүнийгээ хэлж байсан. 1990-ээд оны эхэн үеэр яг иймэрхүү бодлого явагдаад хямдхан байх ёстой, хямдхан юмыг гаднаас мөнгө байвал олоод авдаг юм, тийм учраас Монгол ийм өндөр өртөгтэй үр тарианы үйлдвэрлэл байхгүй гэдэг бодлого, лоозон хоёр яваад тэр үед үйл ажиллагаа явуулж байсан сангийн аж ахуйг ихэнхийг нь хувьчлалын нэрээр татан буулгасан, байхгүй болсон. Одоо явж байгаа хэсэг нь үнэхээр тариалан тарих сэтгэлтэй ийм хүмүүс унан босон яваад өдийд хүргэж байгаа юм. Дэм өгсөн бодлого нь Атарын III аянаар энэ тариалангийн бодлогод дэм өгч хөрөнгө мөнгө ихээхэн зарж байж босгож ирсэн. Яагаад ийм бодлого гаргах болсон бэ гэхээр 1990-ээд оны эхэн үеэр энэ юмаа алга болгоод 2004, 2005, 2006 оноос эхлээд Монгол Улс гурил, буудайгүй болж эхэлсэн шүү дээ, хомсдолд орсон, үнэ нь нэмэгдээд улс төрийн асуудал болж эхэлж байсан. Үүнийг нь харгалзаж үзээд тэр үед Атарын III аян гэж явуулж байж газар тариалангийн салбараа дэмжихгүй бол энэ зөвхөн хүнсний бүтээгдэхүүн биш юм байна, үндэсний аюулгүй байдалтай эс орших, оршихтой холбоотой асуудал юм байна гэж Засгийн газраас бодлого гаргаад энэ аяныг явуулж, тариаланг босгож ирсэн. Өнөөдөр манай яам би гол нь Цогтгэрэл сайдаас асуух гэж байгаа юм. Өчигдөр Төрийн нарийн бичгийн дарга хэлэхдээ, бид гол нь хямдхан талхаар хүмүүсийг хангах бодлоготой явж байгаа, энэ хүрээнд энэ зүйлийг хийж байгаа гэж хэлсэн. Хямдхан байлгах ёстой юм уу, эсвэл үнэтэй ч байсан монгол газар тариалантайгаа байх ёстой юм уу гэдэг дээр жинхэнэ бодлого явах ёстой. Үүн дээр манай яам ямар бодлоготой байгаа юм бэ? Улс төр хариуцаж байгаа хүнийхээ хувьд та үүнийг хариулмаар байна.

Хоёрдугаарт, маш тодорхой учрах бэрхшээл юу вэ гэхээр хавар яамныхан газар тариаланчдыг цуглуулаад та нар юмаа тарь, рапс тарьж болохгүй шүү, бага тарья, аль болох улаан буудайгаа тарь, бид нар намар наадахыг чинь тийм үнээр авна гээд хурал зөвлөгөөн хийгээд төрийн өмнөөс амлалт өгөөд явуулчихсан. Тэгээд чадах ядахаараа оролдсоор байгаад 430 орчим мянган тонн авах гэж байх шиг байна. Тариагаа аваад байж байхад нь дундуур нь гаднаас буудай ороод ирээд байна шүү дээ. Тэгээд тариаланчдын бүтээгдэхүүн талбай дээрээ борлогдохгүй байгаад байна. Яам борлогдож байна гэж байгаа, яг газар дээрээ байгаа хүмүүс нь тариа борлогдохгүй байна, гурилын үйлдвэрүүд хямд үнэтэй буудай гаднаас ирэхээр авна гээд хүлээгээд суугаад байна гэж байна. Өчигдөр тариаланчдын ярьснаар бол энэ маягаар ингээд гаднаас буудай аваад бид нарын буудай тодорхой хэмжээгээр үлдвэл дор хаяж 200 тэрбум төгрөгийн алдагдал тариаланчдад учрах нь гэж хэлсэн. 


200 гэдгийг нь би мэдэхгүй, гэхдээ ямар ч байсан энд алдагдал гарах нь ойлгомжтой, тооцоог нь хийж үзнэ биз. Энэ тохиолдолд хэн хариуцлага хүлээх вэ? Тэр тариаланчдын алдагдлыг хэн нөхөх вэ? Хавар ирээд амлаад, намар авахгүй байгаа яам хүлээх үү, эсвэл тариагаа тариад зарж чадаагүй төрд хууртагдсан тариаланчид өөрсдөө энэ алдагдлаа хүлээх үү? Энэ асуултад сайд хариулмаар байна. 


Г.Баярсайхан: -Цогтгэрэл дэд сайд.

Б.Цогтгэрэл: -Энхболд гишүүний асуултад хариулъя. Миний хоолой таг болоод байгаа хүлцэл өчье. 

Засгийн газрын болоод яамны бодлого бол аль болохоор хүнсний дотоодүын аюулгүй байдал, дотоодоосоо бүрэн хангах ийм бодлогыг барьж байгаа. Хүнсний ногооны хэрэгцээг 100 хувь хангана гэсэн ийм зорилт тавьсан. Гурилын буудай бол дотоодоосоо бүрэн хангах ийм бодлого хэвээр үргэлжилж байгаа энэ бол тэргүүн зэргийн бодлого. Дутагдсан нөхцөлд хэрхэн вэ, хоёрдугаарт, үнийн хэт хэлбэлзэл бидний нэг үндсэн зорилго бол ард иргэдийг тогтвортой, жигд, тасралтгүй, хэлбэлзэл багатай ийм л хүнсний бүтээгдэхүүнээр хангах ёстой. Тэр утгаараа намар яригдаж 460 мянган төгрөг гэдэг бол өндөр тогтоогдож байна гэж нэлээн ярилцсан юм шиг байгаа юм холбоодтой. Яг энэ хуралд би ороогүй, гэхдээ бас тухайн үед нь илэрхийлж байсан байр суурь үүнийг цаг үед нь шийдээд явбал яадаг юм бэ, хатуу тогтоох хэрэг байна уу гэдгийг ярьж байсан. Холбооны зүгээс 650, 700 мянган төгрөг гэдэг ийм санал гардаг нь хоёр дахин өснө гэдэг бол энэ ерөөсөө төрийн бодлого ч тэр үнийн бодлого дээр ч гэсэн байж болохгүй. Тодорхой өсөлтийг ярилцах ёстой. Сая Ерөнхийлөгчийн өгсөн үүрэг даалгавраар 3 тал суугаад холбоо, яам, тариаланчид ярилцаад хүрсэн үр дүн нь 550 мянган төгрөг дээр тогтсон байгаа. Үүнийг энэ жилийнхээ хувьд боломжийн, цаашид бид дахиж ийм алдаа зөрчилдөөнд хүргэхгүйн тулд дараа дараагийн жилүүдэд ямар бодлого явуулах вэ гэдгийг харин өнөөдрийн сургамжид түшиглээд нэлээн ярилцах ёстой юм болов уу гэсэн ийм байр суурьтай байна. 


Алдагдлын хувьд төсөвт суусан юм байхгүй, алдагдлыг нөхөн төлбөр олгодог ийм журам байхгүй байгаа. Дахиад хэлбэл, дараа дараагийн урьдчилан төлөвлөх бололцоогүй иймэрхүү нөхцөл байдлаас хэрхэн гарах вэ гэдгийг тал талдаа ярилцаж шийдэх ийм шаардлага байгаа гэж үзэж байгаа юм. Би холбооныхонд ч бас хэлмээр байгаа юм. Ер нь Ерөнхийлөгч үүрэг өгчихсөн сууж байгаа зүйлийг учиргүй олон нийтийн мэдээллийн хэрэгслээр яамны бодлого, төрийн эсрэг, ард түмний эсрэг юм шиг ийм байдлаар мушгих биш, аль болохоор суугаад зөвшилцөл аль алиндаа хохирол багатайгаар гаргах ийм арга замыг олооч гэж ингэж зөвлөмөөр байна. 


Г.Баярсайхан: -Гишүүд асуулт асууж дууслаа. Одоо гишүүд маргахгүйн тулд санал хэлэх гишүүд товч дарна шүү, гэхдээ Бакей гишүүнээ хүндлээд таныг түрүүнд нь яриулна. Үг хэлэх, санал хэлэх гишүүд товчоо даръя. Анх удаа өнөөдөр шинэ программ ашиглаж байгаа. Бакей гишүүн.

А.Бакей: -Баярлалаа, ер нь Монгол төрийн бодлогоор үнэхээр уналтад ороод байсан газар тариалангийн үйлдвэрлэлийг сэргээж, өөрийн үйлдвэрлэлийн  гурилаар хэрэглэгчдийн хэрэгцээг хангах бодлого бол тодорхой түвшинд хүрсэн ийм байгаа гэдгийг хэлэх нь зүйтэй. Ялангуяа орчин үед өөрийгөө хангах тэр асуудал чухал гэдэгт би санал нийлж байгаа. Тэгэхдээ би Дэмбэрэл гишүүний хэлсэн саналтай ойролцоо санал хэлэх гэж байна л даа. Яг энэ гурилын зах зээлд 5-6 субъект оролцож байгаа улаан буудай үйлдвэрлэгч, гурил үйлдвэрлэгч, улаан буудай импортлогч, гурил импортлогч тэгээд хэрэглэгч, дээр нь төр. Тэгэхээр энэ зах зээлд оролцож байгаа эдгээр субъектүүдийн хоорондын зөрчил илрээд байгаа юм. Нэгийг нь дэмжээд нөгөөдөхийг нь дэмжихгүй болохоор, энэ нь юу вэ гэхээр төр оролцохдоо нийлүүлэлтийн сүлжээн дэх шударга өрсөлдөөнийг хангах асуудал илүү чухал байгаа юм л даа. Үүн дээрээ бид нар эргээд анхаарах ёстой. Өдий хүртэлх төрийн бодлогын гол чиглэл нь ерөөсөө улаан буудайг үйлдвэрлэгчдийг дэмжих буюу нийлүүлэлтийг дэмжих төрийн бодлого байгаа. Үүний цаана саяын импортлогчдоос гадна хэрэглэгчдийг дэмжих асуудал бас орхигдоод явж байгаа. Ялангуяа өнөөдөр өдөр тутмын, нэн тэргүүний хэрэгцээ болсон гурилынхаа хэрэгцээг хангаж чадахгүй байгаа хэрэглэгчийг тодорхой хэмжээгээр дэмжих юм бол эрэлт нэмэгдэнэ, гурилын эрэлт нэмэгдэн гэдэг чинь аяндаа улаан буудай үйлдвэрлэгч, гурил үйлдвэрлэгчдийн сонирхол төрнө дөө. Тийм учраас энэ хэлхээг бүх оролцогчдын хоорондох шударга өрсөлдөөнийг хангах асуудал онцгой чухал байгаа гэдгийг аль аль талдаа ойлгох хэрэгтэй. Тийм учраас би ямар санал гаргах гэж байна вэ гэхээр энэ бодлогын шинжилгээг яам сайн хийж байх ёстой. Бидний өдийг хүртэл төрөөс үйлдвэрлэгчдийг дэмжиж ирсэн татаасны бодлого, дэмжлэг маань үр дүнгээ өгч үү, үгүй юу? Өгч байгаа бол ямар байдлаар өгч байна вэ, өгөхгүй байгаа бол яагаад өгөхгүй байна вэ? Дээр нь төрийн оролцоо маань оновчтой байна уу, үгүй юу? Жишээ нь, Тариалан эрхлэлтийг дэмжих сан байна, дээр нь үнийг тогтоох гэж ямар нэгэн хэмжээгээр оролдож байна шүү дээ. Энэ чинь бас болж байна уу, үгүй юу? Үнэ тогтоогоод үүнийг тулгах нь зөв юм уу, буруу юм уу? Энэ бүхэн дээр бодлогын шинжилгээ хийх хэрэгтэй байна. 

Дээр нь зардлын бүтцийн шинжилгээ байх ёстой, уг нь тариалан эрхэлдэг компаниудын тоо цөөхөн байгаа шүү дээ, их хэмжээний талбайтай, цөөхөн компани тариалан эрхэлж байгаа шүү дээ. Эдгээрийн тайлан дээр дүн шинжилгээ хийх гэхээр тайлан тодорхой гаргадаггүй ялангуяа үйлдвэрлэлийн чиглэлээр зардлын бүтцийн шинжилгээ хийх бололцоо байхгүй. Нэгэнт зардлын бүтцийн шинжилгээ хийж чадахгүй байгаа нөхцөлд бол татаас өгч байгаа бодлогын үндэслэл нь тодорхой биш байгаа юм. Тийм учраас маш сайн бодлогын шинжилгээ хийсний үндсэн дээр төрөөс газар тариалангийн салбарыг дэмжих, гурилын салбарыг дэмжих, хэрэглэгчдийг дэмжих энэ бодлогоо дахин шинэчлэн тогтоох хэрэгтэй. Энэ бол тийм ч хүнд асуудал биш. Тийм учраас үүнийг Байнгын хорооноос ийм үүрэг даалгаврыг өгөх хэрэгтэй гэсэн саналтай байна. Баярлалаа Байнгын хорооны даргад.


Г.Баярсайхан: -Энхбаяр гишүүн 5 минут.

Ж.Энхбаяр: -Бакей гишүүний юу яриад байгааг ойлгохгүй байна сүүлийн үед  их сонин юм ярьдаг болоод байгаа юм. Бид шинэ юм зохиогоогүй шүү дээ. Бид чаддаг байсан зүйлээ л устгаад тэгээд түүнийгээ сэргээх гэж оролдож байгаа. Монгол Улс 1990-ээд оноос өмнө газар тариалан, хөдөө аж ахуйн салбар ямар цогц нийлмэл, зохион байгуулалттай улс орныхоо эрх ашгийг бодсон систем байсан бэ. Түүнийг бүгдийг нь устгасан. Буцаагаад түүнийгээ сэргээх гэж чадан ядан оролдож байгаа юм. 1990-ээд энэ салбарыг унагаснаас болоод малчид сайн санаж байгаа 25 кг-ийн хятадын ясны гурилаар нэг төлөг өгөөд сольдог байсан, мөн гашуун байсан шүү дээ. Гэтэл өнөөдөр нэг төлгөөр 100 кг Монгол Улсад ургасан гурилаар сольж байгаа түвшинд очсон. Энэ ерөөсөө бодлогын үр дүнд харуулаад байгаа юм л даа. Бодлого үр дүнтэй байгаа. Дотоодын аж ахуй нэгжүүд энэ салбарт итгэлтэйгээр хөрөнгө оруулдаг болсон. Олон  мянган ажлын байр нэмж бий болсон. Хөдөө орон нутгаас төв рүү нүүж байсан нүүдэл газар тариалангийн бүс нутагт зогссон, технологийн шинэчлэл  хийгдсэн, техникийн шинэчлэл хийгдсэн. Одоо дараагийн шинэ шатанд гаргах ийм шаардлага бий болж байна шүү дээ. Сая Эрдэнэчимэг гишүүн хоёр жил яриад барахгүй байна шүү дээ, нэг талаараа засгийн бодлого эрчимжсэн мал аж ахуйг дэмжинэ, гахай, тахиаг дэмжинэ гэж байгаа, сүүгээр хангана гэж байгаа. Бид 1990 он гэхэд Монгол Улсад 0-3 настай бүх хүүхдэд уух сүүг нь өгч чаддаг байсан шүү дээ. Сүү, аарц, каштай нь санаж байгаа бол бүгд санаж байгаа шүү дээ. Модон хайрцагтай сүү бариад бид авч чаддаг байсан. Өнөөдөр байхгүй. 

Гахайгаа тэжээе гэхээр тэжээл байхгүй, яасан бэ гэхээр экспортод гарчихсан. Улаан буудай тариад өгье ургуулчихлаа, гаднаас импортоор авчихсан. Энэ бодлого алга, юу хэлэх гэж байгаа вэ гэхээр хөдөө аж ахуйн яам үүнийгээ системийн хувьд харж чадахгүй, мэргэжлийн бус байна. Дээрээс нь идэж уухын дон шүглэсэн, ерөөсөө тендерийн асуудал, сая вакцин санаж байгаа биз бөөн тойрсон будлиан. Бүтэн хэдэн жил малын халдварт өвчин юу болсон бэ? Хэчнээн хохирол бий болов, бид нар хэчнээн экспортын боломжоо алдсан бэ, тэгсэн мөртлөө бэлчээрийн даац гэж яриад байдаг. 60 сая нүүдлийн малыг бэлчээр даахаа болиод байгааг шинжлэх ухааны байгууллагууд нотлоод байдаг. Гэтэл эрчимжүүлэх асуудал ерөөсөө байдаггүй. Эрчимжүүлээд малынхаа тэжээлийг тарья, тэжээе гэхээр тэжээлийг нь экспортод өгдөг ямар хорлон сүйтгэх бодлого яваад байгаа юм бэ? Тэгэхээр ахиад Байнгын хорооноос нэг сарын хугацаанд 3 жил ажлаа хийлээ, хөдөө аж ахуйн талаар, эрчимжсэн мал аж ахуйн талаар, фермерийн аж ахуйн талаар бодлогоо гаргаад хурдан оруулаад батлуул хугацаагүй боллоо. 


Байнгын хорооны гишүүдээ, 4 жил дууслаа шүү, ганц жил үлдлээ, гараас гаргасан ганц юм байхгүй. Хүнсний аюулгүй байдлын асуудал чинь хүний эрүүл мэндийн асуудал, гуравхан сая Монгол хүний асуудал шүү дээ. Тэр цөөхөн хэдэн тариаланчдын асуудал биш, аж ахуй нэгжийн асуудал биш, гурван сая Монгол хүний эрүүл энхийн асуудал, аюулгүй байдлын  асуудал. Ахиад хэлье л дээ, 25 кг хятад гурил, ясны гурил гэж бид нар ярьдаг байсан, нэг төлөг өгдөг байсан цагийг малчид мартаагүй, бид ч мартаагүй. Тийм мал аж ахуй нь үнэ цэнэгүй байсан газар тариалан нурчихсан байсан тийм байсан шүү дээ. Өнөөдөр ямар болсон байна вэ? 


Малчид маань баян тарган сайхан болж, үнэхээр Атарын III аян, Монгол мал хөтөлбөр бол зорилгодоо хүрч байгаа юм. Малчид, тариаланчдыг бид дундаж анги давхарга болгоод гаргаад ирж чадлаа шүү дээ. Малчид, тариаланчид Монголын нийгмийг тогтвортой хүчин зүйл болоод бариад байна шүү дээ, савлахгүйгээр. Тэгээд Улаанбаатарт байгаа нэг сая 500 мянган хүнийг чинь тэжээгээд байна шүү дээ. Гэтэл уул уурхай бусад салбарыг унагаалаа, хөрөнгө оруулагчдадаа хөөж явууллаа, одоо дотоодын хөрөнгө оруулагчдынхаа хөдөө аж ахуйн салбарт оруулсан зүйлийг унагаад, салбарын бодлогоо унагаагаад тэд нар луугаа дайрч давшлаад, хөдөлмөрийг нь үнэгүйдүүлж байгаа хүмүүст яаралтай хариуцлага тооцох хэрэгтэй. Одоо Байнгын хороо нь Байнгын хороо шиг, Их Хурал нь Их Хурал шиг байх хэрэгтэй. Үүнийг шаардана, хэрвээ үүнийг биелүүлэхгүй бол бид сайдтай нь, Ерөнхий сайд нь, тушаал гаргасан сайдыг нь огцруулах асуудлыг яаралтай оруулна. 

Г.Баярсайхан: -Дараагийн гишүүн Эрдэнэбат.

Ж.Эрдэнэбат: -Тэгэхээр үнэхээр ямар нөхцөл байдал үүсээд байгаа вэ гэдгийг бол хэд хэдэн газраас хэлээд байгаа, тариаланчид яриад л чадан ядан ойлгуулах гээд Энхбаяр бид хоёр ч гэсэн, бусад гишүүд ч гэсэн яриад байна л даа. Одоо бас Сэлэнгэ аймгийн иргэдийн Төлөөлөгчдийн Хурлаас мэдэгдэл гаргасан байна. Би хэсэгхэн хэсгийг нь та бүхэнд уншаад танилцуулъя. 

Сүүлийн үед Үйлдвэр, хөдөө аж ахуйн яамны зөвшөөрлөөр зарим гурил үйлдвэрлэгчид ОХУ-аас хямд үнэтэй чанаргүй улаан буудай оруулж ирснээ зөвтгөж, нэг талын мэдээлэлд тулгуурлан дотоодын улаан буудайны чанар, цавуулаг муу байгаа мэт хэвлэл мэдээллээр ярилцлага өгч буйг тариаланчдынхаа өмнөөс эрс няцааж байна. Манай аймгийн Мэргэжлийн хяналтын газрын итгэмжлэгдсэн лабораториор буудайгаа шинжлүүлсэн аж ахуй нэгжүүдийн дунджаас үзэхэд буудайны цавуулаг нь 23 хувиас дээш байна гэж гарсан байна. Ингэж эх орны хэрэгцээг бүрэн хангах хэмжээний улаан буудай хураан авч шинэ ургацын борлуулалт эхэлж буй үед гаднаас импортын буудайгаа оруулж ирж байсан тохиолдолд байгаагүй бөгөөд байж болохгүй ийм алхмыг хийж буй Үйлдвэр, хөдөө аж ахуйн яамны бодлогыг эсэргүүцэж байна гэсэн ийм мэдэгдлийг Сэлэнгэ аймгийн иргэдийн Төлөөлөгчдийн Хурал гаргасан байна. Энэ бол Сэлэнгийн тариаланчдын төлөө хийж байгаа нэг алхам, нөгөө талдаа 3 сая иргэнийхээ төлөө хийж байгаа Сэлэнгэчүүдийн мэдэгдэл гэж ойлгоорой. Та нар бас тариаланчид буудайгаа өндөр үнэтэй өгөөд гурилын үнэ өсөх гээд байна гэж иргэдийг тариаланчид руу турхирдаг энэ үйл ажиллагаагаа болино шүү. Энэ бол улс орны аюулгүй байдал, стратегийн бүтээгдэхүүний асуудал. Магадгүй өнөөдөр валютын ханш, бусад зүйлээс болоод өртөг өсөж байгаа юу гэвэл өсөж байгаа нь үнэн. Ганц нэг төгрөгөөр буудайны үнэ өсөх нь гарцаа байхгүй, дамжиггүй өснө. Та нарын оруулж ирж байгаа буудай чинь ч гэсэн 510 мянган төгрөгөөс дээш байгаа шүү дээ. Тэгж оруулж ирж байгаа шүү дээ. Үүнийгээ худлаа яриад, магадгүй яваандаа 550 мянгаас илүү гарахыг үгүйсгэх арга байхгүй шүү дээ. Хөдөө аж ахуйн бүтээгдэхүүнээр дотоодынхоо үйлдвэрлэгчдийг хангана гээд дэд сайд яриад байна л даа. Яваандаа хангаж чадахгүй болно шүү дэд сайдаа. Та өөрөө ургацынхаа балансыг сайн хараарай. 


Жишээ нь, энэ жил ноднин тарьж байсан хэмжээнээс төмсний тариалалт гэхэд 2000 га-аар буурсан байгаа шүү. Яваандаа энэ байнга буурна. Тосны ургамлын тариалалт Сэлэнгэ аймагт энэ жилийн хувьд гэхэд 3000 га-аар нэмэгдсэн байна лээ. Энэ чинь улаан буудай тариалалтын хэмжээ буурч байна гэсэн үг. Тэгээд түүн дээр тэр тариалалтыг хийх сонирхол тухайн тариаланчдад төрөхгүй болж эхэлж байгаа гэсэн үг юм. Ингэхээр та цаашдаа 3 сая иргэнээ нөгөө хэдэн төгрөгөөр нэмэгдсэн гурилаар хангах нь битгий  хэл хаанаасаа ямар гурил оруулж ирж 3 сая иргэнээ хангана гэдэг ийм ойлголт руу шилжих нөхцөл бололцоо ойртчихсон байна шүү. Улаан буудай гэдэг бол өөрөө стратегийн бүтээгдэхүүн, бусад бүтээгдэхүүнтэй харьцуулах юм бол онцгой шинж чанартай бүтээгдэхүүн шүү дээ. Тариаланчид 4 улирлын турш үйлээ үзэж, хөлс баастайгаа холилдож, хамаг хөрөнгө мөнгөө шавхаж ганцхан сард орлого ордог ийм бүтээгдэхүүн. Өөр боломж байхгүй, ямар ч байсан хөдөө аж ахуйн яам гэдэг нэртэй яам учраас энд ажигладаг хүмүүс үүнийг мэддэг байх гэж бодож байгаа юм. Бусад зах зээлийн эдийн засагт шилжсэн, үүнийг зах зээлийнхээ жамаараа явах ёстой гэж ярьдаг хүмүүст би хэлмээр байгаа юм. Энэ бол тэгж явах ёстой бүтээгдэхүүн биш, үүнийг бид үзсэн, үзээд алдсан, хохирсон. Хэн хохирдог вэ гэхээр монголчууд хохирдог юм. Тийм учраас үүн дээр онцгой анхаарлаа хандуулах ёстой. Ингэж байж бид цаашдаа салбарынхаа үйлдвэрлэсэн бүтээгдэхүүнээр улсаа хангах, ард иргэдээ хангах нөхцөл бололцоо бүрдэх юм. Тийм учраас онцгой анхаараасай гэж ингэж бодож байгаа юм. Оновчтой гарцыг олооч гэж зарим гишүүд хэлж байна л даа. Олохоосоо өмнө битгий оновчгүй зүйлийг хийгээд байгаач гэж хүсмээр байгаа юм. Тийм учраас энэ дээр янз бүрийн шийдвэр гаргаад үүнээсээ болоод өнөөдөр тариаланчдад хохирол учрахаар нөхцөл байдал үүссэн учраас ийм шийдвэр гаргасан хүмүүстэйгээ манай Байнгын хороо, салбарын яам нь ч гэсэн өөрсдөө хариуцлага тооцох хэрэгтэй гэсэн ийм саналыг хэлмээр байна.


Г.Баярсайхан: -Дэмбэрэл гишүүн. 

С.Дэмбэрэл: -Би түрүүн ургацын баланс гэж ярих дуртай юм байна л даа. Ургацын балансаас гадна хүн хоорондын харилцааны баланс алдагджээ. Өөрөөр хэлбэл, үйлдвэрлэгчид, төр, импортлогчид тэдгээрийн хооронд хэвийн харилцааг эцэст нь бүгд хожиж байх ёстой ийм харилцаа байхгүй байна. Хамгийн түрүүнд хийх зүйл бол үүнийг бий болгох ёстой. Өөрөөр хэлбэл, нөгөөдөх нь хүлээн авдаг ийм харилцаа байж болохгүй. Хоёрдугаарт, 550 мянган төгрөг гэдэг нь бодит зардалтай таарахгүй, Монгол Улсын өнөөдрийн байгаа ургац, үйлдвэрлэл явуулж байгаа газар тариалангийн компаниуд бодит зардал болон хэвийн ашгийг нь хангаж чадахгүй байгаа бол үүнийг болих хэрэгтэй. Яг ямар бодит зардалтай байна, түүн дээр тулгуурласан үнэ байна төр авч байгаа юм бол түүгээр авах ёстой. 

Гуравдугаар санал бол нэгэнт би түрүүн хэлсэн, төр байгаад дээр нь төр улаан буудайн үйлдвэрлэгч хоёрын хооронд харьцаа үүсээд үүний хоорондын зөрчил гарсан байвал ерөнхийдөө стратегийн бүтээгдэхүүний нийт нийлүүлэлтийн гинжин хэлхээг бүгдийг нь хамарсан механизм байхгүй байна гэсэн үг. Тийм учраас Их Хурлаас ажлын хэсэг байгуулах ёстой. Түрүүн Баярсайхан дарга бас 30 хоногийн дотор гэсэн, Их Хурлаас газар тариалангийн практикийг  мэддэг, эдийн засгаа гадарладаг, улс орнуудын туршлагыг мэддэг гишүүдээс бүрдсэн ажлын хэсэг, газар тариаланчдын төлөөлөл, төрийн яамны төлөөлөл болон бусад импортлогчийн гэдэг юм уу, хэрэглэгчийг төлөөллийг агуулсан дэд хэсэг бүхий ажлын хэсэг 30 хоногийн дотор энэ асуудлыг шийдэх ёстой, цаашдаа ер нь яах вэ, стратеги гэж яриад байгаа маань энэ шүү дээ. Энэ талаас нь бодож ийм зүйл хийх ёстой байна.


Түүний дараа нийт хэрэглэгч гээд яриад байгаа нь биш, эцсийн эцэст бид 3 сая хэрэглэгчийг боломжийн үнэтэй гурил идүүлэхийн төлөө нэг  хэсэг хүнийг хохироох төрийн бодлого байж таарахгүй л дээ. Тэгэхээр үүнийг чинь шийддэг аргууд олон байна. Хамгийн сүүлийн үеийн судалгааг харж байхад бол хэрэглэгчтэйгээ ажилласан тэр нь танай яамны чиг үүрэгт байхгүй юм шиг байна. Гэтэл хэрэглэгчтэйгээ ажиллах ингэснээрээ татаас, татварын бодлогоор яаж дэмжих юм бэ энэ бүх юмыг иж бүрэн оруулж ирэх хэрэгтэй шүү дээ. Одоо энэ маргааныг шийдэхэд бодит ямар зардал гарсан түүгээрээ авах ёстой. Тэгээд түүний дараа гурилын үйлдвэрүүдийнхээ ургуулсан буудайгаар гурил хийх сонирхлын механизм хаана байгаа юм бэ? Тэрийг нь зах зээл дээр зараад хэрэглэгч дээр очоод энэ бүх талаас нь бодох ёстой. Ийм л юм хийх ёстой шүү дээ.  Тэгэхгүй бол энэ хэрүүл, зөрчил арилахгүй. Тийм учраас миний байр суурь бол Эрдэнэбат гэдэг хүн хэлж байна л даа, зөв. Нэгэнт бид нар стратеги нь гарчихсан байвал үүнийгээ бушуухан шийдээд явсан дээр. 


Хоёрдугаарт, махны хувьд би дахиад хэлье нөөцийн мах гэдгээ одоо боль. Хамгийн сүүлийн судалгаагаар Монгол Улсын Улаанбаатар хотод нийлүүлж байгаа нийт махны 43 хувийг нь Монгол Улсын малчин өрхийн 13 хувийг эзэлж байгаа өрхүүд нийлүүлж байгаа шүү. Түүний үлдсэн 50 хэдэн хувийг нь Монгол Улсын 500 хүртэл толгой малтай малчин өрхүүд нийлүүлж байгаа. Энэ хоёр тоог хараад үзэхээр махны зах зээл дээр мах нөөцлөх шаардлага байна уу гэсэн асуулт гарч ирнэ. Түүний оронд махныхаа үнийг чөлөөтэй тавь, хэзээ үнэ чөлөөтэй байсан үед асуудал шийдэгдэж байдаг. Мэдээж стратегийн бүтээгдэхүүн салбараараа энд орох нь зөв, гэхдээ зөв цагт нь, зөв үед, зөв арга  хэрэгслээр орох шаардлагатай байна. Тэгэхээр бид нар зөв цагт нь орохгүй байна, зөв арга хэрэгслээр орохгүй байна, зөв бодлогыг нь гаргаж өгөхгүй байна гэсэн үг байна. Үүн дээр манай яам анхаарах ёстой, хүн амьтантай хариуцлага тооцно гэхээсээ илүү үүнийг нэг сарын дотор бушуухан ажлын хэсэг байгуулаад тодорхой даалгавар өглөө, гишүүдийн энэ асуудлыг шийд. Одоо тэр 550 мянган төгрөг гээд сонин хэвлэлээр бөөн юм болоод..


Г.Баярсайхан: -Содбилэг, таны нэр алга болчихлоо шүү дээ, Бат-Эрдэнэ гишүүн. Илүү 20 секунд өгье.

Б.Бат-Эрдэнэ: -20, 30 секунд авчихлаа шүү. Тэгэхээр зэрэг манай Байнгын хороо гэх юм байхгүй Их Хурал төрийн эрх барих дээд байгууллага, хуулиа баталдаг, хуулийн хэрэгжилтэд хяналтад тавьдаг гүйцэтгэх засаглалаа хянадаг ийм юм дээр сайн шахаж ажилламаар байгаа юм. Ингээд манай нам эрх барьж байгаа, бид нар олонх байгаа учраас нам юу гэнэ мань дагана гэсэн ийм зарчмаар ингээд явдгийн хар гай ингэж гарч ирж байна шүү дээ. Маш тодорхой дотоодынхоо хэрэгцээг бүрэн хангахаар улаан буудайгаа авах нь, энэ улаан буудай үйлдвэрлэдэг тариаланчид маань бүтэн жил хөдөлмөрлөж байгаад асар их хөдөлмөр зараад тариа буудайгаа ургуулаад дотоодынхоо хэрэгцээг бүрэн хангахаар байхад зэрэгцүүлээд гаднаас улаан буудай импортоор оруулж ирээд ингээд нөгөө хүмүүсийнхээ хөдөлмөрийг талаар болгож байна шүү дээ. Тэгэхээр ниргэсэн хойно нь хашхирна гэдэг шиг яриад сууж байх биш, явцад нь гүйцэтгэлийнхээ хяналтыг тавьдаг, хүмүүстэй хариуцлага тооцдог, нэг үхрийн эвэр доргивол мянга болдог үлгэрээр эхнээс нь бид хариуцлага тооцоод явбал ийм байдал хүрэхгүй шүү дээ. Үүнийг нэгдүгээрт анхаармаар байгаа юм. 

Хоёрдугаарт, улаан буудай, гурилын үнийн асуудал дээр анхаарахгүй бол болмооргүй байгаа юм. Энэ улаан буудай, газар тариалантай холбоотой асуудлаар оролдож ноцолдож байсан  хүн би. 1990-ээд оны сүүлээр бензин тос ямар үнэтэй байлаа, 700, 800 төгрөгөөс илүү гарахгүй байсан, валютын ханш 700 хэдэн  төгрөгтэй тэнцэж байсан. Одоо энэ чинь бүгд 3 дахин нэмэгдчихсэн ийм нөхцөлд өнөөдөр гурилын үнэ тэр хэмжээндээ байна шүү дээ. Тэгээд тэрийг нь хүчээр бариад байдаг. Өнөөдөр ширээн дээр тавьсан 500 гр ямар үнэтэй байгаа билээ дээ, 2 ширхэг сав ус ямар үнэтэй болох уу, энэ усыг ямар хэмжээний өртөг зардал шингэж байж бий болгох уу, үүнийг чинь бид бүгд мэдэж байна шүү дээ. Нэг өрмийн хүн өрмийн худаг хийгээд Хужирт гэдэг юм уу, Тэрэлж гэдэг сайхан нэр өгөөд ингээд савлаад тавиад байна шүү дээ. Гэтэл гурил бол ямар хөдөлмөр, зардал, өртөг шингэж байж бий болж бидний тавган дээр ирдэг билээ үүнийг бүгд мэдэж байгаа. Үнэтэй холбоотой юмыг сайн анхаарах.


Гуравдугаарт хэлэх зүйл бол үйлдвэрлэлтэй холбоотой юм, би бас түрүүн  хэллээ, монополь болсон  хэдэн үйлдвэрүүд нь бүх юмыг бариад суучихдаг, тэгээд Улаанбаатар хотод зах зээл, хэрэглээ, дэд бүтэц, цахилгаан эрчим хүч, уур ус бүх юмаа түшиглээд эндээ монополь суучихсан. Тэр хүмүүс газар тариалан үйлдвэрлэл дээр ажиллаж байгаа үйлдвэрлэгч, аж ахуй нэгж байгууллагуудтай ямар ч харьцаа байхгүй. Хуучин тусламжийн Мексик Кросс, Казахстан элдэв газраас ирсэн импортын буудайгаар үйлдвэрлээд асар их ашиг олоод биед амар ашиг хийж байсан. Яг л энэ зарчмаараа байх гэсэн байдалтай байна шүү дээ. Тэгэхээр үүн дээр яам бодлого гаргаж энэ дээр анхаарахгүй бол энэ байдал үргэлжлээд явах нь.


Үнэхээр улаан буудай үйлдвэрлэгчдийн хоёр төлөөлөл орж ирээд сууж байна. Энэ хүмүүс үүндээ асар их сэтгэл зүтгэл, хөрөнгө мөнгө хаяж төр Атарын III аяныг эхлүүлээд энэ хүрээнд нэлээн сайн юмнууд хийсэн. Энэ ололтоосоо бид нар ухарч болмооргүй байна. Үйлдвэрлэлтэй холбоотой юмнуудаа цэгцэлж журамлаж өгөхгүй юм уу? Энэ томоохон монополь үйлдвэрүүдийн тоог гаргах юм бол ихэнх нь газар тариалан эрхлэхгүй байгаа шүү дээ. Ямар ч холбоо байхгүй. Тэгэхээр газар тариалан эрхлэгчидтэйгээ ямар харилцаа холбоотой байх юм бэ, тэр тал руу нь шахаж өгдөг, өөрсдөө хийсэн ашгаасаа газар тариалангийн үйлдвэрлэл эрхэлдэг тэр байдал руу нь оруулж өгөхийн бол энд яригдаад байгаа асуудлууд гарах нь тун бага болох болов уу даа ийм байдалтай байгаа юм. Гадаад улс орнуудад хаана цацраг идэвхт бодисоос эхлүүлээд хөрсөө юугаа бордсон юм бэ, химийн бодисыг яаж хэрэглэсэн юм бэ, хурааж авсны дараагаар хэчнээн жил хадгалсан юм бэ, хадгалах горим дээрээ ямар хортой химийн бодис хэрэглэсэн юм бэ, хуучин Казахстанаас ирсэн буудай, Монголд ургуулсан буудай хоёр нуруулдахаар бор шувуу суухгүй байна гэсэн ийм үлгэр бий шүү дээ. Тэгэхээр ийм юм дээрээ анхаарч ёстой арваараа харж, алгаараа тэмтэрч байж энэ хэдэн тариаланчдынхаа ургуулсан буудайг нэн тэргүүнд авч хийх юм бол идэж байгаа бидэнд ч гэсэн сэтгэл амар байна шүү дээ. Хамгийн гол нь цаад талд Хонгороос эхлүүлээд цианит натри, мөнгөн ус уул уурхайн юмыг цэгцтэй болговол газар тариалангийн бүс нутгууд, газар тариалан эрхэлж байгаа нөхдүүд чинь бид нар сэтгэл зовох хэрэг байхгүй үүнийгээ хэрэглэж баймаар байгаа юм. Ийм саналыг хэлье.

Г.Баярсайхан: -Содбилэг гишүүн.

О.Содбилэг: -Баярлалаа. Өнөөдрийн энэ хуралдаанаас ямар шийдвэр гарах вэ гэдэг асуулт байна л даа. Бид нар энэ асуудал дээр Монголд бүх газар бүх үед яригддаг шиг хоцорсон хойно  нь буруутнаа хайдаг байдлаар хандаад байна л даа. Газар тариалангийн бодлого нь байхгүй байна, Байнгын хороо, Их Хурлаараа хэлэлцэгдэж яригдаагүй байгаа үед Ерөнхийлөгч очно уу, салбарын сайд нь очно уу, Төрийн нарийн нь очно уу тариаланчид нь уулзаад гурвалжин дөрвөлжин болоод юу ч  шийдэлд хүрэхгүй байгаа нь харагдаад байна шүү дээ. Хэн нэгэн хүнээс хамаардаг биш, бодлого нь тодорхой явах цаг нь болчихсон байгааг гишүүд ч хэллээ, нөхцөл байдал ч гэсэн хариулж байна. Хуулийн хариуцлага гэж байна, ажил авч явж байх үедээ хариуцлагатай ажиллах гэж хоёр өөр байна. Манай яамныхан хуулийн дагуу хийсэн, хариуцлагатай сайн ажилласан гэж ярьж байна. Гэхдээ тариаланчид бүтэн жил, өмнөх жил нь хүртэл уринш хийгээд тариагаа хураагаад байж байхад яахаараа буудай оруулаад ирдэг юм бэ? 

Тэр нь хууль зөрчөөгүй байсан ч болно, гэхдээ яахаараа хавар нь та нар тариагаа тарь гэж хэлээд намар яг тариагаа хурааж байх үед нь зөрүүлээд ажлыг нь нураасан юм хийж явдаг юм бэ? Тэр нь хууль зөрчөөгүй байж болох юм. Гэхдээ энгийн этикээр харахад энэ биш байна. Энэ хүртэл бодлогодоо зангилагдаад явах ёстой. 06 дугаар сарын 01-нээс хойш байна уу, наана байна уу гээд шалгахаар болж байна. Байнгын хорооны өнөөдрийн дүгнэлт нь юу вэ гэхээр энэ асуудлыг богино хугацаанд шалгаад шийдэлтэй болох хэрэгтэй байх. Хариуцлагын асуудал байх ёстой гэж бодож байна. Нэг нэгнийгээ гүтгээд хуруугаараа заагаад байхгүй тариаланчдын өртөг зардал нь хэд юм бэ, буудайн үнэ нь  зөв юм уу, буруу юм уу, тэгэхгүй бол хүмүүсийн толгой сүүлдээ эргэчихлээ шүү дээ. Монголчуудад хямд гурил өгмөөр байна гэдэг, нөгөөдөх тариаланчдаа болохоор үнээ нугалж шаардаад байна гэж яриад байх юм. Аль нь зөв юм бэ, үүнийг тодорхой тоо баримттай харж үзэж байгаад шийдэлд хүрмээр байна. Байнгын хорооны даргаа эндээс ажлын хэсэг гарна байх гэж бодож байна. Тэгээд энэ ажлыг Дэмбэрэл гишүүн ч гэсэн, шуурхай шийдэх тал дээр нь ажил болгоё гэсэн саналтай байна. Улаан буудайн импорт, гурилын импортыг одоо оруулах хэрэгтэй байгаа юм уу, үүнийг зогсоох хэрэгтэй байх. Монголчууд эх орныхоо хөрсөнд тарьсан байгаль экологийн цэвэр сайн, үнэтэй байсан ч гэсэн тийм хүнс хоолыг хэрэглэж идэх ёстой шүү дээ. Заавал хямд муу чанартайг нь хэрэглэж идэх ёстой юм уу? Энэ жил боломж нь бүрэлдээд байна, Монголынхоо гурилын хэрэгцээг тариаланчид бүгд хангах бололцоо нь бүрдчихсэн байна шүү дээ. Тийм болохоор энэ асуудлыг түргэн шийдэх тал дээр ажиллая гэсэн саналтай байна.

Г.Баярсайхан: -Би саналаа хэлье. Манай гишүүд байр сууриа хэллээ. Ерөнхийдөө хөдөө аж ахуйн яамны удирдлагыг харж байхад хуулийн дагуу яваад байгаа юм шиг тайлбар хэлээд байна л дээ. Гэхдээ яг бодит амьдрал дээр хэдий Хүнсний тухай хуулийг батлаад явсан зөвлөмжийн дагуу та нар буудай оруулж ирж байгаа боловч та нарын хийж байгаа үйлдэл чинь үндэсний үйлдвэрлэгчид, стратегийн хүнсийг бэлдэж байгаа тариаланчдын хөдөлмөрийг үнэгүйдүүлээд байна. Тэгээд гишүүд ярилаа, гаднаас импортоор оруулж ирлээ, дотоодын үйлдвэрлэгч нар хохирох асуудал байна, 1000 гаруй хүний асуудал гэж танай яамнаас ярьсан байна лээ. 130-150 мянган хүний эрх ашиг, үйлдвэрлэгчдийн асуудал байгаа. Энэ асуудал дээр би Байнгын хорооноос ямар байр суурь баримталж байгаа вэ гэхээр нэгдүгээрт, хуучирсан бодлогоор явахгүй, аль 2003 оны бодлого явж байгаа Төрөөс хүнс, хөдөө аж ахуйн талаар баримтлах бодлого 11 жил өнгөрсөн байна. Энэ бол яах аргагүй шинэчлэх шаардлагатай. Энхбаяр гишүүн түрүүн хэлж байна, яамнаас үнэхээр юм гардаггүй, гаргадаг сайд нар хэрэгтэй байна, бага ярьж, их ажил хийдэг хүмүүс хэрэгтэй байна. 

Золжаргал Төрийн нарийн бичгийн даргаа, Цогтгэрэл дэд сайдаа та нарт хандаж гишүүд хэлж байна. 30 хоногийн дотор яаралтай бодлогоо оруулж ир, хөдөө аж ахуйн салбар бодлогогүйгээр цаашаа явахгүй. Харин та бүхэн импортын асуудал оруулж ирлээ, та бүхэн ийм асуудал үүснэ гэдгийг мэдэж л байсан шүү дээ. Би юу гэж хардаж байна вэ гэхээр хөдөө аж ахуйн яам, та бүхэн аливаа, ямар нэгэн компанийн хүсэлтээр ийм заваан юм хийдэг байдлаа зогсоо. Одоо харин Байнгын хорооноос дараах алхам хийе гэж бодож байна. Манай гишүүд саналаа хэлсэн учраас би гишүүдийг төлөөлөөд хэлэхэд Хүнсний тухай хуулийн хэрэгжилтийг шалгах ажлын хэсэг байгуулах нь зүйтэй. Хүнсний тухай хуульд Хүнсний үндэсний аюулгүй байдлын зөвлөлийн шийдвэрийн эрх зүйн чадамжийг бид үзнэ. Яг хуулийн хүрээнд олгосон уу, үгүй юу гэдгээр ажлын хэсэг байгуулах нь зөв зүйтэй байх. Дан ганц гурил, буудайн импорт дээр энэ асуудлыг ярья. Хивэг бас хамт орж байгаа. Би ийм саналтай байна Байнгын хорооноос нэг үүрэг өглөө бодлогын даруй оруулж ирээрэй. 


Монгол Улсын Их Хурлын Байнгын хороон дээр танай чиглэлээр бодлогыг бий болгох ажлын хэсэг байгуулаад ажиллаж байхад М.Зоригт гишүүнээр ахлуулаад ажиллаж байхад Засгийн газар, танай сайд үүнийгээ татан буулгаад өгөөч, бид өөрсдөө дараа оруулж ирье гэдэг зүйл энэ хавар яригдаад та бүхний аманд хөтлөгдөөд бид хоосон сууж байна. Үнэхээр та бүхэн бодлогогүй харанхуй явж байгаа. 


Үүнийг хуулийн хүрээнд шийднэ. Яг шууд  гаргах чадамж байхгүй. Тэгэхээр хуулийн хүрээнд ажлын хэсэг гаргаад үнэхээр зогсоох шаардлагатай бол ажлын хэсгээс гаргаг. Тэр ажлын хэсгийн шийдвэрээр цаашид явна. Та тэгээд ажлын хэсэгт ороод даруй шийдвэрээ гарга л даа. Би хуулийн хүрээнд энэ Байнгын хороог ажиллуулна. Дан ганц шууд шийдвэр гаргах эрх надад байхгүй. Одоо ажлын хэсэг байгуулна, ажлын хэсэг байгуулахыг дэмжиж байгаа гишүүд гараа өргөнө үү? Гишүүнээ энэ чинь хуультай хуулийн хүрээнд Хүнсний тухай хуулийн зөрчөөд олгосон байвал тэрийг нь зогсооно шүү дээ. Би ойлгомжтой зүйл ярьж байна шүү дээ. Хуулийн хүрээнд ажиллая. Та үгээ хэлчихсэн шүү дээ, би эрхийнхээ дагуу үгээ хэлж байна. Тэгээд Энхбаяр гишүүнтэй санал нэг байна. Бид ажлын хэсэг байгуулна, ажлын хэсэг түдгэлзүүлэх асуудлаа ажлын хэсэг дээр шийднэ. Ажлын хэсэг даруй ажилдаа ор. Байнгын хороо Монгол Улсын Засгийн газрын дотоод хэрэгт, жижиг асуудалд орохгүй. Ажлын хэсэг байгуулна мэргэжлийн хүмүүс нь ороод сонирхож байгаа гишүүд ор, шаардлагатай бол түдгэлзүүлээд, зогсооно гэдгийг хэлсэн байгаа шүү дээ. Гишүүнээ энэ чинь хуулиар явдаг юм, та сайд байсан хүн байж яагаад хууль бус зүйл яриад байгаа юм бэ? Та сайд байсан хүн мэдэж байгаа, дүрмээрээ явна. Би таны ярьж байгаатай санал нэг байна. Ажлын хэсэг байгуулъя, ажлын хэсэг даруй шийдвэрээ гарга. Төрийн нарийн бичгийн даргын гаргасан шийдвэр, Монгол Улсын Ерөнхий сайдын гаргасан шийдвэр нь хууль зүйд нийцэж байна уу, чадамжтай байна уу гэдгийг шалгана биз дээ. 


Золжаргал байж бай үг өгөөгүй шүү. Таныг хүлээж авч байна. Гишүүд сая бүгд ажлын хэсэг байгуулъя гэж ярилаа шүү дээ. Гишүүд ажлын хэсэг  байгуул гэдэг санал гаргалаа. Содбилэг гишүүн гаргасан биз дээ, та гаргасан, би гаргасан. Ажлын хэсэг байгуулъя гэж байна шүү дээ. Асуултаа асуугаад хариулаад үгээ хэлээд дуусчихсан. Та хэд холион бантан хутгасан. Аятайхан сууж бай. Горимын санал гаргадаг үе нь өнгөрчихсөн. Хүнсний тухай хуулийн хэрэгжилтийн тухай ажлын хэсэг гаргана, санал хураана. Гишүүд гараад явчихсан байна, бид болохгүй шүү дээ, та өөрөө мэдэж байгаа шүү дээ. 


Оюунгэрэл гишүүн.


Ц.Оюунгэрэл: -Горимын санал, сая шийдвэр  дээр ийм л горимын санал гаргамаар байна шүү дээ. Одоо үндэсний үйлдвэрүүд агуулахынхаа бүх орон зайдаа үндэсний бүтээгдэхүүнээ эхний ээлжид ав гэдэг тийм л шийдвэрийг гаргая л даа. Тэгээд хэрэглээд дундраад авсан импортын зөвшөөрлөөр гаднаас авна уу, нэмж хольж гурилаа хийнэ үү тэр дараагийн технологийн асуудал шүү дээ. Эхний асуудал бол үтрэм дээр байгаа буудайгаа эхний ээлжид ав гээд чиглэл өгье л дөө. 

Г.Баярсайхан: -Хувийн хэвшилд шууд тэгж хэлж чадахгүй шүү дээ. Та Засгийн газрын гишүүн байж юу яриад байгаа юм бэ?

Ц.Оюунгэрэл: -Бид нар байж болох хэлбэрээр нь ингэж томьёолъё доо. Би зүгээр томьёоллын санал өгч байна шүү дээ. Хуульд яаж нийцүүлж томьёолохыг хуульчдаар хийлгэчих л дээ. Санаа нь ийм байхгүй юу.

Г.Баярсайхан: -Нөхдийн оруулж ирсэн импортын зөв бурууг тогтоох шаардлагатай байна шүү дээ. Бат-Эрдэнэ гишүүнээ та хэлчих. Одоо ажлын хэсэг гаргаад энэ ярьсны хэрэгжүүлээд та ажлын хэсгийг та ахал би танд санал хэлж байна.

Б.Бат-Эрдэнэ: -Оюунгэрэл, Дэмбэрэл гишүүн их чухал санал гаргалаа. Нэг нь дотоодынхоо үйлдвэрлэгчид, тариаланчдын үйлдвэрлэсэн буудайг эхний ээлжид бүх агуулах савандаа нэн тэргүүнд эхний ээлжид авна. Хоёрдугаарт, Дэмбэрэл гишүүний хэлсэн тэр санал их  чухал. Импортыг түр түдгэлзүүлчих, зогсоо гэж хэлээгүй шүү дээ. 

Г.Баярсайхан: -Наад санал чинь зөв, гэхдээ ажлын хэсэг байгуулаад ажлын хэсгээс энэ  шийдвэрээ гарга. Одоо дэгийнхээ дагуу явна. Битгий дүрэмгүй юм шахаад бай л даа. Ажлын хэсэг гаргаад дотоодын үйлдвэрлэгчдийн буудайг эхэлж худалдаж авна агуулах саваа дүүргэ, импортын асуудлыг зогсоо, одоо байгуулаад яв л даа. Ажлын хэсгийг та ахал. Гишүүд саналаа хураана. 

Хүнсний тухай хуулийн хэрэгжилтийг хянах, шалгах, дүгнэлт гаргах ажлын хэсгийг байгуулахыг дэмжиж байгаа гишүүд гараа өргөнө үү? Кнопоо дараад унана даа, унаснаараа явна шүү. Дэмжигдлээ, ажлын  хэсэг ажлын 5 хоногийн дотор ажиллана шүү, Байнгын хорооноос үүрэг өглөө. Та тэгж болохгүй шүү дээ, ажлын хэсгийн гишүүд, ахлагчийг одоо томилно. Ажлын хэсэг хуралдаж байж шийдвэрээ гаргана. Та сайд байсан хүн битгий дүрэмгүй аашлаад байгаарай. Ажлын хэсгийн ахлагчид нэр дэвшүүлнэ үү гишүүд ээ. Цолмон, Ж.Энхбаяр, Энхбаяр гишүүнийг дэмжиж байгаа гишүүд гараа өргөнө үү? Ж.Энхбаяр гишүүнийг ажлын хэсгийн ахлагчаар дэмжиж байгаа гишүүд кнопоо дарна уу? Түргэн дараарай. Энхбаяр гишүүн ажлын хэсгийн ахлагч боллоо. Зөвхөн Хүнсний хуулийн хэрэгжилтийн талаар би түрүүн ярьсан байгаа шүү дээ, ажлын хэсэгт орох гишүүд саналаа өгөөрэй. Би орж байна, Эрдэнэчимэг гишүүн орно гэсэн, Оюунгэрэл  гишүүн орно гэсэн түрүүн, та санал гаргаад байсан шүү дээ. Саналаа татаж авч байгаа юм уу? Хоёр намын төлөөллийг тэнцүү оруулах ёстой.  Дан ганц намын нөхдүүдийг оруулж ирээд дураараа шийдвэр гаргуулж болохгүй шүү дээ. 

Дараагийн асуудалдаа оръё. Анхааруулъя намын төлөөллийг тэнцүү оруулна шүү, Эрдэнэчимэг бид хоёр орж байна, Дэмбэрэл дарга та ор, тэгээд 6 гишүүн боллоо шүү. Үйлдвэр, хөдөө аж ахуйн дарга маань чөлөөлөгдлөө, гарч үз. Гишүүнээ байж байгаарай дараагийн асуудалдаа орно шүү дээ. 


Хоёр. “Монгол орны ойн цэвэрлэгээний талаар авах арга хэмжээний  тухай” Байнгын хорооны 2014 оны 01 дүгээр сарын 15-ны 04 дүгээр тогтоолын хэрэгжилтийн талаар мэдээлэл сонсох

Оюун гишүүн, гишүүд суугаарай.

С.Оюун: -Их Хурлын гишүүд ээ,

Энэ оны 01 дүгээр сарын 15-ны өдөр тус Байнгын хороо хуралдсан юм. Тэр Байнгын хороон дээр 4 дүгээр тогтоол гаргаад Ойн сан бүхий аймгуудад ойн цэвэрлэгээ хөтөлбөрийг боловсруул гэсэн даалгавар өгсөн. Энэ дагуу бид нар ойн хөтөлбөрийг боловсруулаад Засгийн газарт сарын дараа 2014 оны 02 дугаар сарын 07-ны өдрөөр оруулаад батлагдсан Засгийн газрын тогтоол гарсан байгаа. Засгийн газрын тогтоолын дагуу ажлууд хийгдсэн талаар та бүгдэд танилцуулъя. 


Юуны түрүүнд тоног төхөөрөмжийг зардлыг шийдвэрлэх, хэрэгжилтэд дэмжлэг тавьж ажиллахыг Эдийн засгийн яаманд даалгасан, Хөдөлмөрийн яаманд бас даалгасан Жижиг дунд үйлдвэрийн сан байдаг учраас Үйлдвэр, хөдөө аж ахуйн яаманд бас даалгасан. Хөтөлбөрийг хэрэгжүүлж хяналт тавихыг надад даалгасан. Хөтөлбөрийг орон нутагт хэрэгжүүлэхэд орон нутгийн Засаг дарга нарт үүрэг болгосон ийм Засгийн газрын тогтоол гарсан юм. Санаа нь ойн түймэр, хөнөөлт шавж, өвчинд нэрвэгдсэн, хүчтэй салхи, цасанд өртөн амьдрах чадваргүй болсон үхжиж унасан хуурай мод, гишүү, мөчир, мод их байна. Нийт судалгаагаар 60 гаруй сая шоо метр нөөц ийм цэвэрлэгээгээр хийх нөөц байна гэсэн. Энэ бол онолын тоо, яагаад гэхээр хүрэх газар байна, хүрэхгүй газар байна, замтай газар байна, замгүй газар байна, ашигтай, ашиггүй гээд олон зүйл байгаа учраас Монгол Улсын ойн цэвэрлэгээ хийж болох нөөцийг 60 гаруй сая шоо метрээр тооцоологдсон байдаг. 

Тэгэхээр энэ тооцоо судалгааг нь хийгээд ер нь нийт манай модны хэрэгцээ, нийлүүлэлт хоёр хоорондоо харьцангуй байгаа. Ойн судалгаа хөгжлийн төвийн хийсэн судалгаагаар нийт модон материалын хэрэгцээ яамнаас зөвшөөрч байгаа хэмжээнээс 3 дахин илүү зах зээлийн хэрэгцээ байна гэсэн судалгаа гарсан. Тийм учраас та бүхэн сайн мэдэж байгаа гаднаас оруулж ирж байгаа мод, модон материалыг дэмжье гээд өнгөрсөн жил бүх төрлийн татвараас чөлөөлсөн. Гаднаас орж ирж байгаа мод, модон материалын хэмжээ бол энэ оны эхний 8 сарын байдлаар 18 дахин нэмэгдсэн байгаа. Эхэндээ орж ирж байгаа модны тоо бага байсан учраас 18 гэдэг нь том сонсогдож байгаа боловч 5000 гаруй шоо метр мод, модон материал орж ирж байсан бол одоо 90 орчим мянга болсон гэсэн тооцоо байгаа. Тэгэхээр бидний татварын бодлого, Их Хурлаас гаргасан шийдвэр үр дүнгээ үзүүлж байна. Цаашдаа үүнийг нэмэгдүүлэх дээр бид нар ажиллах юм. Оросоос орж ирдэг боомтуудын тоог нэмэгдүүлэхээс авахуулаад экспортын татварыг бууруулах тал дээр Монгол Оросын Засгийн газрын хоорондын гэрээ хэлэлцээр ирэх 7 хоногт болох гэж байгаа, түүн дээр тавих гэж байгаа гол асуудлуудын нэг байгаа. Тэгэхээр хэрэгцээ, нийлүүлэлт хоёрыг ойртуулахын тулд саяын хэлсэн бодлогоос гадна ойн цэвэрлэгээний бодлого чухал юм гэдэг үүднээс Байнгын хороо, Засгийн газраас гаргасан тогтоолууд явж байгаа юм. 


Юу юу хийгдсэн бэ гэхээр ямар ч байсан ойн зохион байгуулалт, тусгаарлалтын ажлууд хийгдэж эхэлж байгаа. Эхний ээлжид Улаанбаатар хотод хамгийн ойрхон 2 аймаг, 5 сум дээр хийгдэж эхэлж байгаа. Тоног төхөөрөмжийн судалгаа хийсэн. Яагаад тоног төхөөрөмжийн судалгаа хийгдээд байгаа юм бэ гэхээр ойн мэргэжлийн байгууллагууд маань өөрөө нэлээн хуучирсан тоног төхөөрөмжтэй, ойн цэвэрлэгээний аргачлалыг шинэ шатанд гаргая, ер нь шинэ зохион байгуулалтаар явъя гэсэн санаагаар төлөвлөгөө батлагдсан юм. 

Тооцоо судалгаанууд хийгдсэн, эдийн засгийн хувьд бол хэдэн төгрөг орох юм бэ, ойжуулалтын зөвшөөрөл авсан компаниудын хувьд тоног төхөөрөмжийг худалдаж авахад ямар хэмжээний тоног төхөөрөмжөөр яаж хэдэн бригадад яаж явбал аж явах юм бэ гэсэн тооцоо судалгаанууд хийгдсэн. Хяналт бол чухал ажил байгаа, цэвэрлэгээ хийхэд далимдуулаад нойтон мод унагаах вий дээ гэсэн ийм болгоомжлол маш их байдаг учраас цэвэрлэгээний нэрээр хяналт тавих вэ гэдэг дээр бид нар аргачлалаа гаргасан. Гэрийн даалгавар нэлээн их явж байгаа ч гэсэн хамгийн их тулгамдаад байгаа асуудал бол санхүүжилт байгаа. Бид нарын гаргасан тооцоо судалгаагаар эхэлж 15.5 тэрбум төгрөгөөр 70 ойн бригадыг чадавхжуулж тэр нь зээлээр төсөвт суугаад төсвийн мөнгөөр хийнэ гэж байхгүй, зээлээр хийгдэх ёстой. Бригадуудад тоног төхөөрөмж аваад цэвэрлэгээ рүү гарах ёстой. Харамсалтай нь бид нар зээлийн эх үүсвэрийг бид нар шийдэж чадаагүй учраас ойн цэвэрлэгээний ажил, гэрийн даалгавар нь хийгдэж байгаа ч гэсэн санхүүжилт дээрээ гацаад байж байгаа юм. Энэ хооронд саяын хэлэлцэж байсан ажлуудаас гадна түрүүн яриад байгаа 5 сумын удирдлага, сум дундын ойн анги, 48 мэргэжлийн байгууллагын удирдлага, инженер техникийн ажилчид, 85 ойн нөхөрлөлийн гишүүд, 200 гаруй иргэнийг хамруулаад уулзалт семинар, сургалтыг хийсэн. Одоогийн байдлаар ШУТИС-ийн Ойн модны сургалт судалгааны хүрээлэн болон Сэлэнгэ аймгийн Мандал сум дахь Зүүнхараа МСҮТ-тэй хамтран сургалтууд хийхээр төлөвлөж байгаа. 2015 онд улсын төсөвт оруулж чадаагүй, яагаад вэ гэхээр энэ улсын төсвөөр хийгдэх ёстой ажил биш, та нар зээлээ ол гэсэн. Энэ зээлийг авахын тулд Хөгжлийн банкинд жижиг дунд үйлдвэрт хандсан төслийн баримт бичгийг сайжруулж байгаа компаниудын өмнөөс бид нар бичиж чадахгүй учраас сургалт хийгээд төслийн баримт бичгийг нь сайжруулаад санхүүжилтийн асуудлаа шийдэх юм бол туршилтын маягаар 5 сум дээр хийх хувилбар байгаа.


Нөгөө хувилбар нь заавал зээл гэхгүйгээр өөрсдөө орж чадах ойн мэргэжлийн байгууллагууд, бригадууд байх юм бол тэдний дундаас туршилтын маягаар тендер зарлаад эхний ээлжинд бага газар түрүүний хэлсэн тусгаарласан зохион байгуулалт  нь хийгдчихсэн зарим ойрхон суманд тендер зарлах маягаар явж болох юм гэсэн ийм мэдээлэл байна даа. Баярлалаа. 


Ц.Цолмон: -Баярлалаа Оюун сайдад. Энэ хэлэлцэж байгаа асуудалтай холбогдуулаад ажлын хэсгийг танилцуулъя.  Байгаль орчин, ногоон хөгжлийн яамны Бодлогын хэрэгжилтийг зохицуулах газрын дарга Гантулга, Төрийн захиргаа, удирдлагын газрын мэргэжилтэн Лувсандорж байна уу, ирээгүй байна, “Ойн судалгаа, хөгжлийн төв” Улсын үйлдвэрийн газрын захирлын үүргийг түр орлон гүйцэтгэгч С.Гантулга, Ойн нөөцийн зохистой ашиглалтын албаны дарга Ганбат, Ойн нөөцийн зохистой ашиглалтын албаны мэргэжилтэн Золжаргал. Хэлэлцэж буй асуудалтай холбогдуулаад гишүүдээс асуух асуулт байна уу? Асуулттай гишүүд кнопоо дарна уу? Бат-Эрдэнэ гишүүн байна, өөр асуулттай гишүүн алга байна. 


Б.Бат-Эрдэнэ: -Бид нар Их Хурлаас шийдвэр гаргасан л даа. Тухайн үед нь асууж байсан дэлхийн бусад улс оронд ойд цэвэрлэгээ хийхээсээ илүү тэнд нь ялзмаг болдог, модыг тэнд нь тэр чигээр нь үлдээх нь экологийн талаасаа чухал байдаг гэж үздэг юм байна лээ. Энэ талаар Байгаль орчны яам юу гэж үздэг юм бэ гэсэн нэг асуулт байна. Хоёрдугаарт, түймэр, хортон шавж гээд ойг муутгадаг хүчин зүйлүүд байгаа, үүнтэй тэмцэх талаар та бүхэн хэр дорвитой ажил хийж байгаа юм бэ, бид нэг талаас нь цэвэрлээд байдаг, нөгөө тал руу нь цэвэрлэхээр ийм хэмжээний ойн сангаас чинь гараад байвал цаашдаа багахан сангийн хэмжээ чинь улам багасаад байх ийм байдал байх юм. Үүн дээр ямар дүгнэлт хийдэг юм бэ? 


Түрүүн Оюун сайд ч хэллээ, зориудаар хяналтыг сайн тавихгүй бол нойтон модыг огтлохоос эхлүүлээд олон асуудал гарч болно. Манайд сүүлийн олон жил үргэлжилж байгаа зүйл бол зориудаар нойтон модыг дутуу хөрөөдөөд явдаг, тэгээд нөгөөдөх нь үхэхээ зэрэг зөвшөөрөл аваад нөгөө модоо тайраад авдаг ийм башир, буруу арга их хэрэглэгдэг шүү дээ. Ийм юм гарах янз бүрийн аргуудыг хаах,  хяналтынхаа талаасаа ямар юм хийх гэж байгаа юм бэ? Сүүлийн үед яригдаад байгаа зүйл бол малын гоц халдвартай өвчнийг зориудаар тарааж байгаа асуудал яригдаад байна шүү дээ. Ийм талаас нь анхаарч байгаа юм уу? 75 бригадыг гаргаж хийлгэнэ гэж байгаа юм байна, тэгээд ойн нөхөрлөлүүд байдаг, бас тусдаа компаниуд байгуулагдсан байдаг тэгэхээр ямар шалгуураар орох юм бэ, хөдөө орон нутагт Орон нутгийн  хөгжлийн сангийн мөнгө, хийгдэж байгаа тендер хөтөлбөрүүд дандаа намын үзлээр юманд ханддаг, түрүүн ч үүн дээр яригдаж байгаа намын гишүүд болчихсон хүмүүс мах авна гэж давхиад байна гэдэгтээ адилхан энд шалгуурыг нь яаж тавьж байгаа юм бэ гэсэн ийм асуулт байх юм. 


Гуравдугаарт, Ногоон хөгжлийн яам сайн ажиллаж байгаа, хамгийн гол нь бүрэн хэмжээнд сайн ажиллах эрх мэдлийг нь өгөхгүй байх шиг байна. Чиг үүргийн яам гэж сайхан нэр өгөөд Оюун сайдыг бүрэн хэмжээнд ажиллуулахгүй байна гэж би үзээд байгаа юм. Бид Ашигт малтмалын хууль баталсан, нөгөө алтны роялти-оос эхлүүлээд уул уурхай руу дайрсан, давшилсан тэр ажлыг Ногоон хөгжлийн яамнаас ямар ч санал, эсэргүүцэл байхгүй ногоон гэрлээр явж байна шүү дээ, Засгийн газар, Их Хурал дээр. Урт нэртэй хуулийг нухаж авна гээд ноднин бүтэн хоёр жил үзлээ. Энэ намрын чуулганаар оруулж ирээд нухаж авах ажлаа хийнэ гэж байна л даа. Тэгэхээр үүн дээр та бүхэн маань ямар бодитой байр суурьтай байх юм бэ? Хэрлэн мөрний усыг урагш  нь татах тухай асуудал яригддаг. Гэтэл яамны дэд сайд үүнд тайлбар өгөхдөө төлөвлөгөөт ажил явж байгаа гэж Их Хурал дээр бидэнд танилцуулсан. Гэтэл бодит байдал дээр тэр усыг татах тухай төсөл хэрэгжсэн хорин хэдэн өрмөө хийгээд ингээд явж байгаа. Ийм л байдалтай байгаа. Эдгээрт хариулт өгөөч.

Ц.Цолмон: -Ажлын  хэсгээс хариулъя. 

Б.Гантулга: -Бодлогын хэрэгжилтийг зохицуулах газрын дарга. Ер нь ойн нөөцийн бүх хувийг авах уу, буцаагаад ойд үржил шим болох нөөц үлдэх үү гэж ярьж байна л даа. Бидний тооцоололд одоо байгаа ойд байгаа модны 40 хувиас багагүй хэсгийг ойд үлдээх технологийн тооцоолол дээр үндэслэгдэж цэвэрлэгээ хийгдэх ёстой. Дээр нь яагаад цэвэрлэгээ яригдаад байна вэ гэхээр ойн шатамхай зэрэглэл сүүлийн жилүүдэд ялангуяа их хэмжээний унанги байгаа, дэлхийн дулаарлын нөлөөний үүднээс ойн түймэрт өртөмтгий гал авалцах зэрэглэл нь өсөөд байна гэсэн болгоомжлолоос болж үүнийг хийсэн юм. Ойн нөхөрлөл ямар хэмжээгээр оролцох вэ гэхээр 70 бригадын хэмжээнд ерөнхий орон нутгийн туслан гүйцэтгэгч нар зохион байгуулалтад орох ёстой. Ялангуяа ойн нөхөрлөлийн хяналтад байгаа ойн талбай дээр тухайн ойн нөхөрлөлтэй гэрээ хийж, тухайн ойн нөхөрлөлөөс энэ ажилд оролцож болох бололцоотой иргэдээ мэргэшүүлэх ажил энэ ажлын хүрээнд төлөвлөгдсөн байгаа. 

Орон нутгуудад эхний ээлжид хэрэгжүүлэх 5 суманд нөхөрлөл, орон нутгийн ажилгүй иргэдийн бүрэн судалгаа авсан байгаа. Хуулийн бус оролцоо, үйл ажиллагаа хянаж чадах уу, Байгаль орчин, ногоон хөгжлийн яам өөрийнхөө дотоод эх үүсвэрээрээ энэ 5 суманд 200 орчим сая төгрөгөөр иргэдийн оролцоо, төрийн бус байгууллагуудынхаа оролцоотойгоор ойгоо тусгаарлах ёстой. Ойн цэвэрлэгээ хийхийн тулд заавал ойг тусгаарладаг. Ойг тусгаарлана гэдэг бол аль хэсгээс аль хэсэгт хамарсан талбай байх ёстой юм бэ? Дээр нь миний хэлдгээр ямар мод нь авагдах ёстой юм бэ? Ямар мод авагдахгүй байх ёстой юм бэ? Дээр нь бид эдийн засгийн тооцоог хийхдээ цэвэрлэгээний явцыг хянах, орон нутгийн оролцоог дэмжих зардлыг нь тусгаж өгсөн юм. Цэвэрлэгээний ажлын дараах нэмэлт ажил бол цэвэрлэгээ хийгдсэний дараа ойг нөхөн сэргээх, ойжуулах ажлын зардлыг нийт цэвэрлэгээнийхээ өртөгт тусгах байдлаар оруулсан байгаа. 

Хэрлэн голын усны асуудлыг талаар Бат-Эрдэнэ гишүүн асуулаа. Манай Хэнтий аймаг газрын доорх усны нөөцийн батлагдсан гуравхан ордтой. Гадаргын усаа  хайрлахаас гадна газрын доорх усны нөөцийн ордуудыг үе шаттайгаар хүн амын суурьшлын бүсүүдийн хангамжийн асуудлыг шийдэх талаар Байгаль орчин,  ногоон хөгжлийн яам жилд дор хаяж 3-4 ажлыг санхүүжүүлж явж байгаа. Хэрлэнгийн хувьд Үйлдвэр, хөдөө аж ахуйн яам Сайншандын аж үйлдвэрийн паркийн усан хангамжийн талаар үе шаттай олон ажил явсан. Энэ ажлын нэг хэсэг Хэрлэн голын сав газар гүний усны нөөцийн ордууд байна уу, ямар хэмжээтэй орд байгаа юм бэ гэдэг даалгавар нэгдүгээрт байсан. 

Хоёрдугаарт, гадаргын усыг цуглуулах бололцоо бүхий газруудад дүгнэлт хийж гадаргын усны тооцооллыг ирүүлэх гэсэн ийм даалгавартай ажил хийгдсэн юм. Энэ ажлын хүрээнд Хэрлэн голын дагуу аймгийн төвөөс 50 км газар нэлээн дорвитой ордны ус бүртгэгдсэн. Энэ нь нөгөө талаасаа буцаад Өндөрхаан хотын төлөвлөлт, хөгжилд нэмэр болох нэлээн том орд бүртгэгдээд авчихлаа, Байгаль орчны мэргэжлийн зөвлөлөөр ороод бүртгээд батлагдсан байгаа. 


Ц.Цолмон: -Хариулт дууссан уу? Тодруулга.


Б.Бат-Эрдэнэ: -Байгаль орчны байнгын хорооноос шийдвэр гарсан. Ажлын хэсэг гараад газар дээр нь очоод үзнэ гэсэн. Бид нар 10 сардаа багтаагаад очиж үзье гэж бодож байгаа. Тэгэхээр таны хариулж байгаа  хариулт, миний асууж байгаа асуулт, надад ирсэн мэдээлэл зөрүүтэй байна л даа. Төсөл хэрэгжүүлээд усыг нь авахаар байгаа. Гүний усыг хайрлах хэрэгтэй гэж байна түүнтэй санал  нэг байгаа. Гэтэл гүний усыг авна гээд төсөл хэрэгжүүлэх гээд байгаа юм. Наад талд нь 100 км Хэрлэн тоононы уулын урд гадаргын усыг хориглох маягтай, тэр чинь өмнө нь яригдаж байсан Баян-Улааны тэнд Улаан хошуу гэдэг газар газрын гадаргын ус, хавар намрын үерийн усыг нь  хуримтлуулаад усан сан байгуулж авахаас долоон дор төслийг шинэ Засгийн газар хийгээд явж байгаа юм. Энэ дээр та нар дагалдаад явж байж болохгүй. Үүнийгээ дорвитойхон мэргэжлийн талаасаа дүгнэлт өгөх хэрэгтэй байгаа юм. 


Ц.Цолмон: -Санал байлаа. Надад хоёр асуулт байгаа юм. Нэг нь ерөнхий, ойн бодлогын асуудал яригдаж байна. Тэгэхээр Монгол  орны ойг бүсчилсэн шинжлэх ухааны үндэстэй гэдэг юм уу, судалгаан дээр үндэслэсэн бүсчлэл байдаг юм уу? Жишээ нь, Алтай, Хангай, Хэнтийн нуруу, тал хээрийн нутаг, говийн ойн асуудал чинь өөр өөр байгаа шүү дээ. Энэ онцлогт нь тохируулаад өөр маягаар бүсчлээд бүс болгонд нь тохирсон ойн бодлого явах ёстой л доо. Хангайн нуруунд нэг янз, жишээ нь сумд ойгоо хамгаалаад нүүрс түл  гэхээр Хөвсгөл аймгийн гүн ой дотор байдаг сум хүртэл өөр газраас нүүрс олж ирж түлэх гээд яриа болоод явж байна шүү дээ. Тэгэхээр Хөвсгөлийн ойд байгаа ойн бодлого нэг янз, тал хээрт нэг янз, говьд бол өөр ойн бодлого явуулах ёстой шүү дээ. 


Би ойрын үед ил тод олж харж чадахгүй байгаа юм. Манай ойн мэргэжлийн хүмүүс энэ талаар ажилладаг хүмүүс бүсчлэх, бүсчилсний дагуу бүс болгонд онцлогтой үйл ажиллагаа явуулах, тухайлбал ойг цэвэрлэхэд бүсүүд өөр өөр байх ёстой шүү дээ. Ядаж хувь нь өөр байх ёстой, тэгээд та нар болохоор 7, 8 янзын уур амьсгал, цаг агаарын болон хөрсний янз бүрийн газар нэг л бодлого яриад байх юм. Тэгэхээр үүн дээр тодруулж хэлээч мэргэжлийн хүмүүс нь.


Хоёрдугаар асуулт, өнөөдөр Байнгын хорооноос ой цэвэрлэхтэй холбогдуулж тогтоол гаргасан. Түүний хэрэгжилтийг ярьж байна л даа. Гэхдээ бид нар ойг сийрэгжүүлэх, ойг оновчтой ажиллах ийм үйл ажиллагаанууд явагдах ёстой шүү дээ. Тэр ер нь аль зэрэг шинжлэх ухааны түвшинд, мэргэжлийн түвшинд аль зэрэг зохицуулагдаж байдаг юм бэ? Нэг удаа цэвэрлэнэ гэж баахан яваад дараа нь сийрэгжүүлнэ гэж тусдаа явдаг юм уу? Эсвэл ашиглалтын асуудал гарахаар дахиад өөр бригад явах юм уу? Би бас дээр өөр ойн асуудал хэлэлцэхэд ярьж байсан. Монголд ойгоос мод хулгайлж болно, ашиглаж болохгүй гэсэн бодлого олон жил яваад байгаа шүү дээ. Үүн дээр ойн мэргэжлийн хүмүүс үнэлэлт, дүгнэлт өгөх хэрэгтэй. Хулгайлаад байхаар болоод байдаг илрүүлж чаддаггүй. Тэгэхээр хулгайлж л авна. Зөвшөөрөл аваад юм уу, янз бүрийн төсөл боловсруулаад ашиглаж болдоггүй. Энэ бодлогоосоо ойн мэргэжлийн яам гэхээсээ илүү ойн мэргэжлийн хүмүүс тархин дотроо өөрчлөлт хийх ёстой байх л даа. Тэрийгээ улс төрчдөд ойлгуулаад бодлого боловсруулдаг хүмүүст ойлгуулаад Монголын ой бол миний мэдэж байгаагаар Финландын ойн талбайгаас илүү байгаа юм. Финланд дэлхий дээр ой модоо үр дүнтэй ашигладаг, ашиглахаа ашигладаг, сэргээхээ ч сэргээдэг ийм алдартай. Гэтэл бид нар Финландаас дутахгүй модтой мөртлөө Монголын мод эмзэг, эцсийн үр дүнтэй юу болж байна вэ гэхээр бид нар хориглохоор ард түмэн хулгайлж л авч болно гэсэн ийм бодлого яваад байгаа шүү дээ. Үүнийгээ хэзээ засах вэ? Үүнийг асуумаар байна. 


Б.Гантулга: -Бид нарын тоо нийт дүнг нэгтгээд тавьчихсан учраас ойн төлөв байдлыг харгалзахгүй нэг л шаблоноор ойд хандаж байгаа мэтээр харагдаж байгаа хүлцэл өчье. Ер нь ойн санг 1:50000 харьцаатай зураглалаар 10 жил тутам ойн зохион байгуулалт буюу ойн зураглалыг хийдэг. Энэ зураглалыг сум болгоноор гаргадаг. Бид нар Германы хамтын ажиллагааны нийгэмтэй хамтраад энэ жил шинэчилсэн аргачлалаар Монгол Улсын ойг 1 жилийн дотор бүгдийг нь тоолох ажил эхлүүлээд 3 сарын турш хээрийн бригадууд яваад  өнөөдөр бууж орж ирж байна. Тэгэхээр энэ мэдээллийг боловсруулах ажил 1-2 улирал дамжин хэрэгжиж ойн төлөв байдлыг  шинээр дүгнэх ажил гарна.


Таны хэлээд байгаа бүсчлэлийн асуудал байдаг. Ойн тухай хуулийн ойг хамгаалалтын ба ашиглалтын ой байдаг. Нийтдээ манай ойн сангийн 82  хувь хамгаалалтын бүсийн ой, хамгаалалтын бүсийн ойд таны хэлээд байгаа Баян-Өлгий Алтай, Хангайн нурууны онцлог бүхий ойг хамгаалалтын бүсэд оруулж энэ бүсүүдэд ойн арчилгаа цэвэрлэгээний зорилгоос бусад тохиолдолд ойн ашиглалт хуулиараа хориотой байгаа. Ойн нөхөрлөл 1100 орчим ажиллаж байна. 2 сая 300 мянга орчим га газарт ойн нөхөрлөл ажиллаж байгаа. Ойн нөхөрлөл болгон ойн менежментийн төлөвлөгөөг гаргах аргачлалыг боловсруулж ойн нөхөрлөлүүдэд үе шаттай сургалтууд хэрэгжээд ойн  нөхөрлөлүүдийн 50 орчим хувь нь өөрийн ойн менежментийн төлөвлөгөөтэй болсон. Үүн дээр үндэслэж ойг арчлах, цэвэрлэх асуудал ярьдаг. Та сийрэгжүүлэх ажлыг ойн цэвэрлэгээтэй хамт явах уу гэж байна. Ой насны ангиллын хувьд гэрэлжүүлэх, сийрэгжүүлэх, цэвэрлэгээний огтлолыг ойн менежментийн төлөвлөгөөний технологийн дагуу хийгдээд явдаг. Бидний яриад байгаа энэ хэсэг бол одоо байнга явдаг ойн менежментийн аймаг, сумдын ойн менежментийн төлөвлөгөөнөөс гадна байгаа нөөцтэй уялдсан ийм төлөвлөгөө байгаа. Гэрэлжүүлэх огтлолыг жилд 1000 га-д улсын төсвийн хөрөнгөөр хийж өгч байгаа. Яагаад вэ гэхээр эдийн засгийн хувьд ашиг, өгөөж муутай ажил байдаг. Гэхдээ заавал улсын төсвөөс дэмжлэг үзүүлж байж гэрэлжүүлэх тохируулах огтлолыг  хийдэг юм. 


Ц.Цолмон: -Би асуултаа тодотгоё.  Тэгэхээр бүсчлэл байхгүй юм байна гэж ойлголоо.

Б.Гантулга: -Бүсчлэл байгаа, хамгаалалт бол бүсчлэл тогтоож байгаа хэлбэр.

Ц.Цолмон: -Өөрийн чинь тэр бол бүлэг. Нэг хэсгийг нь хамгаална, нөгөө хэсгийг нь хамгаалахгүй гээд технологийн асуудал юм. Би бол бүсчлэл гэхээр газар нутгийн асуудал ярьж байна шүү дээ. Жишээ нь, Хангайн нурууны хавийн ой, Хэнтий нурууны хавийн ой, Алтайн нурууны ой чинь өөр өөр бүтэцтэй газар нутгаасаа хамаараад өөр өөр байгаа юм. Түүнд нь тохируулж манай ойн мэргэжилтнүүд гурван янзын бодлого явуулж чадаж байна уу? Тэнд бүс байхгүй юм байна шүү дээ.


Б.Гантулга: -Бүс байгаа, энэ талаар ойн судлаач Ганбат мэргэжилтний үгийг сонсъё.

Р.Ганбат: -Монгол орны хэмжээнд ойн санг бүсчилж хуваасан байдаг юм уу гэж асууж байна л даа. Тэгэхээр Монгол орны ойн санг ойн ургалтын мужид хуваасан байдаг. Энэ нь үндсэндээ 4 муж байдаг. Үүнийг нэрлэх юм бол хангайн ойн ургамалжилтын муж, дагуурын ойн ургамалжилтын муж, Хэнтийн ойн ургамалжилтын муж, Алтайн нурууны ойн ургамалжилтын муж гэсэн ийм 4 ойн ургамалжилтын  муж байдаг юм. Тэгэхээр энэ ойн ургамалжилтын муж маань дотроо хошуудад хуваагддаг. Жишээ нь, Хэнтийн ойн ургамалжилтын муж гэхэд зүүн Хэнтий, баруун хойд Хэнтий, баруун өмнөд Хэнтий, зүүн өмнөд Хэнтий гэсэн 4 хошуунд хуваагдах жишээтэй. Хангайн нуруу мөн адил тэгж хуваагддаг. Ойн ургамалжилтын муж, хошуу тус бүрт явуулах ойн арга хэмжээ бол өөр өөр байдаг. Энэ бол манай эрдэмтэн судлаачдын тогтоосон ойн ургамалжилтын муж. Энэ хэвээрээ явж байгаа. Ер нь ойн ургамалжилтын мужийн талаар ойн аж ахуйн арга хэмжээ явагддаг. Үүний нэг жишээ бол сүүлийн үед ой тарьж ургуулах асуудал яригдаж байгаа. Энэ үр бэлдэх, модлог ургамал тарьж ургуулах энэ бүх ажил бол ойн ургамалжилтын  мужтай холбоотой мужаар нь байгуулах энэ ажил эхлэх шатандаа хийгдээд явж байгаа. Манай цэвэрлэгээтэй холбоотой асуудал бас ялгаагүй Хэнтийн ургамалжилтын мужид хэдэн  хувьтай ямар хэмжээтэй явах уу, ямар хэмжээний ургах орчны нөхцөлтэй налууд ургасан ой байна. Энэ бүгдэд нь тохируулсан түрүүн манай газрын даргын хэлдэг 60 хүртэл хувийг нь авна гэдэг бол цэвэрлэгээ хийх ойн 60 хүртэл хувийг авах ёстой юм. Түүнээс илүүг авч болохгүй. Түүн дотроо нөхцөл байдал нь тохирч ойн ургамалжилтын муж тусбүрээр цэвэрлэгээний ажил хийгдэх юм. 


Ц.Цолмон: -Сурах бичгийн талаасаа зөв байна л даа. Түрүүн бид нарт оруулж ирсэн Төрөөс ойн талаар явуулах бодлого дээр ийм бүсэд ийм бодлого явуулна, тийм бүсэд тийм бодлого явуулна гээд төрийн бодлого болгоод хийсэн юм байхгүй байна шүү дээ. Оюутнуудад саяын асуудлыг ярихад ойлгомжтой байна л даа. Дэмбэрэл гишүүн асуултаа асууя.


С.Дэмбэрэл: -Баярлалаа. Ойн асуудал үүний дараа ярих асуудал энэ бүхнийг ерөнхий сонсъё, юу болж байна гээд ийм санал тавиад энэ маань Байнгын хороогоор дэмжигдээд хэлэлцэгдэж байгаад талархал илэрхийлье. Би юм асуумаар байна л даа. Та бүгдээрээ Монгол Улс маань сайхан ойтой байгаасай, үүнийгээ ургуулаад их болгох юмсан гэж гэж бодож явж байгаа. Тэгэхээр ойн модны хулгай гэж юм хамгийн хуурай нэр томьёоллоор хэлбэл, салбар дундын асуудал болчихсон байна л даа. Уг нь Монгол хүн болгоны асуудал. Гэтэл энэ асуудал дээр ахиц нь ямар байгаа юм бэ, модны хулгайтай тэмцэх талаар, модны хулгай хийдэггүй болох талаар, эсвэл minimum хэмжээнд аваачих талаар яг ямар арга хэмжээг хэн толгойлоод ямар ямар байгууллагууд оролцоод ямар үр дүнд хүрээд байгаа юм бэ гэдэг дээр хариулт тодорхой биш байгаад байна. Танай яам дээр яг энэ олон оролцох ёстой төрийн байгууллага болон төрийн бус байгууллагуудын хуралдаан дээр би санаандгүй орсон л доо. Тэндээс харахад Улаанбаатар хот, яам, цагдаагийн газар гээд асуудлаа ярьдаг юм байна лээ. Өөрөөр хэлбэл, ярьдаггүй биш ярьдаг юм байна лээ. Арга хэмжээ авдаггүй биш авдаг юм байна лээ. Гэхдээ үүн дээр яагаад ийм олон жил энэ асуудал байнга хэвлэл мэдээлэл, олон нийтийн байнга ярьдаг мөнхийн сэдэв болсон хэвээр байна, яагаад тэр хэвлэл мэдээлэл олон нийт энэ чиглэлээр ийм аятайхан боллоо шүү гэсэн эерэг мэдээлэл гаргахгүй хулгайн арга нарийсаад байна, Улаанбаатар хот руу орж ирдэг тийм замууд байна, түүн дээр нэг арга нь харуулын функт байгуулах ёстой, түүний мөнгө нь хүрэхгүй байна гэх мэтээр янз бүрийн хүмүүс ярьдаг юм байна лээ. Тэгэхээр шийдэл нь юу болох гэж байна вэ? Салбар хоорондын төлөөлөл оролцсон тэр ажлын хэсэг маань өөрөө үүнийг шийдэж чадах зөв шийдэл мөн үү? Үүнд шаардлагатай мөнгө төгрөгийг цагдаагийн газар, Улаанбаатар хот хэдийг гаргадаг юм бэ? Цагдаагийн газар хэдийг өгдөг юм бэ? Эко цагдаа гэж байна уу? Ийм тал бүрээс нь бодсон шийдэл гарсан уу, гарах уу? гэсэн асуултад тодорхой хариулт авмаар байна.


Эхлээд үүнийг асууя. Дараа нь миний цаг хугацаа дуусаагүй. Тийм учраас энэ үлдсэн минутыг хариултыг  харж байгаад дараа нь зориулъя даа.


Ц.Цолмон: -Оюун сайд хариулъя гэж байна.


С.Оюун: -Чухал асуулт, ирэх 7 хоногт Дэмбэрэл даргаа, бид нар Ойн хуульд нэмэлт, өөрчлөлт оруулах, Байгаль орчны хуульд нэмэлт, өөрчлөлт оруулах 4+7 байхаа, 10 гаруй өөрчлөлтийг өргөн барьсан юм. Засгийн газар дээр өнгөрсөн 7 хоногт хэлэлцээд батлагдсан. Тэр нь ямар учиртай нэмэлт, өөрчлөлт вэ гэхээр хулгайн модтой тэмцэхтэй зориулаад юу хийх ёстой вэ гээд Ерөнхийлөгчийн зарлиг  04 дүгээр сарын 15-нд гарсан, дагаад төлөвлөгөө гарсан. Тэр төлөвлөгөөний дагуу хуульд нэмэлт, өөрчлөлт оруулах нэг ажил байгаа юм. Ирэх 7 хоногт энэ хуулийг хэлэлцэх явцад ойн тухай бодлого ч ирэх 7 хоногт хэлэлцэх юм. Тэгэхэд хулгайн мод их яригдах байх л даа. Тэгэхээр цагдаа хүчний байгууллагууд нэгэнт хулгай юм чинь тэрийг цагдаа хариуцна. Хяналт нь Мэргэжлийн хяналтад байгаа, бодлого манай яаманд байгаа. Нэгэнт гэмт хэрэг учраас цэрэг цагдаагийнхан ганцаараа хянаж дийлэхгүй байгаа учраас иргэний хяналтыг нэмэгдүүл гэсэн тэр зарлиг санал тавьсны дагуу хулгайн мод тээвэрлэж байгаа тээврийн хэрэгсэл, тоног төхөөрөмжийг иргэн хүн мэдээлээд тэр нь яг хулгайн мод болж таарах юм бол тээврийн хэрэгсэл, төхөөрөмж борлуулсны орлогын 70 хувийг иргэнд өгнө гэдэг тийм заалт орж ирж байгаа юм.


Тэгж байж иргэний хяналтаа нэмэгдүүлье гэсэн санаа, өөр зөндөө заалтууд байгаа л даа. Модны захууд дээр хяналт нэвтрүүлэн камер тавих гээд юмнууд байгаа. Тэгэхээр яам бодлогоо хариуцаж байгаагийн хувьд бол хуулиа журмуудаа оруулж ирж байгаа. Жишээ нь, эрэлт нийлүүлэлт хоёр хоорондоо зөрүүтэй учраас бодлогоор бид нар өнгөрсөн жил гаднаас оруулж ирэх мод, модон материалыг бүх төрлийн татвараас чөлөөлсний үр дүн нь гарч байна. Өнгөрсөн 06 дугаар сард Их Хурлаар батлагдсан та санаж байгаа байх. Энэ жил эхний  8 сарын байдлаар гаднаас орж ирж байгаа мод, модон бүтээгдэхүүний хэмжээ 18 дахин нэмэгдсэн байна. Эхэндээ орж ирж байгаа мод бага байсан, яагаад гэвэл үнэтэй байсан учраас 5000 шоо метр байж байгаад 90000 шоо метр болж байгаа. Санаа нь ийм байгаа. Нийт бид нарын хийсэн тооцоо судалгаагаар эрэлт 3 сая орчим шоо метр байгаа. Бид 1 сая шоо метрийг зөвшөөрдөг байсан, хэрэглээний бөгөөд түлээний модны квот гэж ярьдаг шүү дээ яамнаас гаргадаг. Энэ жил бид хэрэглээний модоо нэмэхгүйгээр нойтон модоо нэмэхгүйгээр арчилгаа цэвэрлэгээний зориулалтаар бэлтгэх модны квотыг нэмсэн, ахиж саяар нэмсэн юм. Тэгэхдээ тэр нь ойн цэвэрлэгээний хөтөлбөрийн хүрээнд таныг орж ирэхээс тайлагнаад бусад бэлтгэл ажил нь хангагдсан ч гэсэн санхүүжилт  нь гацаж байгаагаас болоод түр зогсчихсон байгаа. 3 сая эрэлт, 1 сая нийлүүлж байгаагийн зөрүүг хооронд нь ойртуулахын тулд гаднаас орж ирж байгаа мод модон материалын хэмжээг нэмэгдүүлье, дээрээс  нь дотооддоо ойжуулалт дээр эдийн засгийн хөшүүргүүдийг дэмжих хэрэгтэй гээд Их Хурлын болоод Засгийн газрын тогтоолуудаар таримал ойг худалдаж авах журам гарсан. Тэгээд ойжуулалтын тариф нэмэгдсэн, эдийн засгийн хөшүүрэг бий болсон. Энэ хоёрыг хооронд  нь ойртуулахгүй бол бас амаргүй юм байна лээ.

Ер нь өнгөрсөн 5 жилийн судалгааг бид нар Мэргэжлийн хяналт, цагдаагаас авсан. Мэргэжлийн хяналтын тавьсан, гаргасан актуудын хэмжээгээр хулгайн мод 30 орчим хувиар буурсан байна лээ. Посттой холбоотойгоор Дашзэвэг байж байгаад л Twitter-т  юм бичдэг юм. Пост байгуулна гээд 10 сая төгрөг манай Байгаль хамгаалах сангаас авсан. Харамсалтай нь дагалдаад түлш, зуух байхгүй, ажиллах цалин байхгүй дараагийн постыг байгуулахад маргаантай. Нарийн эрх үүргээ заачихсан, гэрээтэй байх юм бол бид нар явъя. Тэгээд тэр нь хоёрын хооронд гацчихсан байгаа. Ядаж постыг нь дуустал нь ажиллуулахын төлөө нарийн гэрээ байгуулж байгаад урагшлуулна. Дараагийн пост дээр нь бид нар бодож байж болно гэж бодож байгаа. Тэгэхээр дараагийн 7 хоногт хулгайн модтой холбоотой хуулийн төсөл орж ирэх учраас гишүүд нэлээн асууж ярих байх. Цолмон даргад Финланд хамгийн сайн ашиглаж байгаа орнуудын жишээнүүдийн нэг л дээ. Финландад хур тунадасны хэмжээ манайхаас 4-5 дахин илүү байгаа юм. Тэгэхээр ургаж байгаа нь хамаагүй удаан, бидний ойн бодлого дээр ирэх 7 хоногт оруулж ирж байгаа дээр гишүүд засна биз, бид нар арчилгаа цэвэрлэгээ хийдэг байдлыг нойтон мод, хэрэглээний модоо дотооддоо ашиглалтаа нэмэхгүйгээр гаднаас оруулж ирэхэд тэр хөшүүргүүдийг нь дэмжмээр байгаа юм.

Дараагийн 7 хоногт Дэмбэрэл даргыг орж ирэхээс өмнө хэлсэн. С.Е.Донской сайд ирэх 7 хоногт ирээд Монгол-Оросын Засгийн газар хоорондын комисс ахиж хуралдана. Түүн дээр манай яамнаас тавьж байгаа ганц асуудал бол оруулж.. 

Г.Баярсайхан: -Та асуулт асууж байгаа тийм үү?  Нэг минут өгье.  

С.Дэмбэрэл: -3 минут байгаа, 5 болохоос өмнө 2 минутыг нь хасаад зогсоогоорой. Зөв ахицтай ажил хийгдэж байгаа юм байна л даа. Модны хулгайтай тэмцэхэд иргэдэд хөшүүрэг байхгүй учраас тэр болгон оролцож ядахгүй байна шүү дээ. Төрийн байгууллага буюу цагдаагийн байгууллага үүнд Улаанбаатар хотын цагдаагийн газар, Улаанбаатар хотын захиргаа, Улаанбаатар хотод модны хулгай болон Улаанбаатар хотыг тойрсон ойн уулнаас ч юм уу, энэ чиглэлээр юу хийж байгаа юм бэ? Танай яамнаас гадна бусад байгууллага. Би энэ талаар нэгдүгээрт тодруулж асуумаар байна. Модны хулгайн статистик хаана нэгтгэгдэж гардаг юм бэ? Нийт хэчнээн га газар вэ? 

Хоёрдугаарт, ойн цэвэрлэгээтэй холбогдуулаад ойн холбоо билүү дээ, Модны холбоо гээд тэр хүмүүс баахан тоног төхөөрөмж үзүүлж байсан. Тэр төхөөрөмж нь шууд ойн цэвэрлэгээ хийх үеэр харьцангуй арван хэдэн мянган доллар юм шиг байгаа юм. Тийм жижиг үйлдвэрүүд цэвэрлэж байгаа ой дотор шууд ажиллаад шахмал түлш хийх тийм асуудал ярьж байсан. Энэ хэр зэрэг бодитойгоор хэрэгжих вэ? Анхны гэдэг юм уу, ийм газар нь ингэж хэрэгжинэ, бид нар ийм юм төлөвлөчихсөн байна гэсэн тодорхой юм хэлж өгөөч. 

Г.Баярсайхан: -Хотоос үндсэндээ асуулаа. Хотоос хэн байна вэ? Бат-Эрдэнэ дарга. Ажлын хэсгийн микрофонд шилжээд суучих түр байраа сольчих. Өөрийгөө танилцуул.

Т.Бат-Эрдэнэ: -Нийслэлийн Засаг даргын Экологи, ногоон хөгжлийн асуудал хариуцсан орлогч дарга асуултад хариулъя. Улаанбаатар хотыг тойрсон ойн байгууламж ойг хамгаалсан 28-29 ойн байцаагч байдаг. Түүгээрээ дамжуулж ойг  хамгаалах үйл ажиллагааг явуулдаг. Хулгайн модтой хэрхэн тэмцэж байна, ер нь Улаанбаатар хот руу албан бус замаар орж ирсэн чиглэлүүд ам аман дээр байдаг. Тэр аманд байгаа чиглэлүүдээр бид нар пост хяналтыг идэвхжүүлж байна. Хоёрдугаарт, ийм чиглэлийн үйл ажиллагаа явуулдаг төрийн бус байгууллага, орон нутгийн иргэдтэй хамтарч ажилладаг. Гэхдээ гүйцэд хааж чадахгүй байгаа. Ямар нэгэн байдлаар орж  ирж үйлчилгээ явуулаад байна. Ер нь мод хулгайлаад ачаад бараа бүтээгдэхүүн болоод явж байгаатай нь тэмцэх биш, модыг тайраад байгаа эх үүсвэр дээр нь хамгаалах ёстой. Нэгэнт зөвшөөрлөө ямар нэгэн аргаар аваад ачаан дээрээ ачаад бүтээгдэхүүн болгоод явж байгаа хүмүүсийг барьж хориод байгаа нь хэр зохимжтой юм бэ гэдэг тал дээр бодох ёстой. Ойг сийрэгжүүлэх, унасан модыг цэвэрлэх ажиллагааг бид нар яамны шийдвэр, квотоор нь үйл ажиллагаа явуулж байгаа. Зарим нэг иргэд тийм санал тавьдаг юм. Тухайн ойд очоод жижиг оврын машин тавиад сайжруулсан түлш гаргая. Усны нүүрс бас гаргая гээд хийж байгаа ганц нэг туршилт бий. Гэхдээ тэрийг хот нэг их дэмжихгүй байгаа.  Тэр холбоод надтай ирж уулзсан. Ер нь түүнд бодитой дэмжлэг үзүүлж чадахгүй байгаа нуун юм байхгүй.  

Г.Баярсайхан: -Өөр нэмж хэн хариулах вэ? Яам байр сууриа илэрхийлсэн гэж байна. Яамнаас хоёрдугаар асуудалд.

С.Гантулга: -Ойн судалгаа хөгжлийн төвийн захирал. Дэмбэрэл гишүүний асуултад хариулъя. Ойн модны үйлдвэрлэгчдийн холбооныхон болоод энэ чиглэлийн бизнес эрхэлдэг аж ахуй нэгжүүд, гаднаасаа импортоор тоног төхөөрөмж оруулж ирдэг байгууллагуудтайгаа бүгдтэй нь хэд хэдэн удаагийн уулзалт хийгээд тоног төхөөрөмжийн судалгаа хийсэн байгаа. Цэвэрлэгээнээс гарах түүхий эдээс маань шахмал түлш нэлээн гарна. Тэрийг бид нар борлуулахад нэлээн бодмоор юм байна лээ. Нийслэлд шахмал түлш Цэвэр агаар сангийнхан авахаа больсон байх. Тэгэхээр цэвэрлэгээнээс түлээний мод дийлэнх хувийг эзэлж гарч ирнэ. Тэрийгээ наашаа хотынхоо хэрэгцээ рүү оруулах ложистикийн асуудлыг нарийн зохион байгуулах ТЭЗҮ-ийг боловсруулсан байгаа. Өртөг нь өсөж гарч ирээд байгаа юм л даа. 

Г.Баярсайхан: -Асуулт асууж дууслаа. Санал хэлэх гишүүд товчоо дарна уу?  Одоо товчоо дараарай. Дэмбэрэл гишүүн саналаа хэлье. 


С.Дэмбэрэл: -Би саяынхаа үргэлжлүүлье. Тэр хулгайн модны асуудлаар Оюун сайдын дараагийн 7  хоногт оруулах гэж байгаа зүйл бодвол чухал асуудал. Тал бүрээс нь Ерөнхийлөгчийн зарлиг төдийгүй, Улсын Их Хурлын бодлогын үзэл санаанд тохируулж орж ирсэн байх гэж бодож байна. Энэ маань гэхдээ хууль батлагдана гэж ярьтал их юм шүү дээ. Тэгэхээр энэ хооронд мэргэжлийн хяналтын байгууллага, яам, Улаанбаатар хот, хотын цагдаагийн байгууллага болон холбогдох бусад байгууллага, төрийн бус байгууллагуудын үйл ажиллагааг нь сайн уялдуулах, модны хулгайтай тэмцэх талаар санаачилгын хүрээнд Улаанбаатар хот эко цагдаа бий болгох асуудлыг шууд тавьж болно шүү дээ. Улаанбаатар хотод маань ногоон хөгжил хариуцсан тусгай нэгж, орлогч дарга нь сууж байна. Энэ тохиолдолд цэвэр санаачилгын асуудал. Хуулийг хүлээлгүйгээр санаачилгатай ажиллах шаардлагатай байна. Түрүүн Оюун сайдын ярьсан тэр механизмыг одоо хотын дарга, Оюун сайд хоёрын хүрээнд хамтарсан тушаал, шийдвэрээр урамшууллын механизмыг түр хугацаагаар мөрдүүлээд байх боломжтой. Үүнийг холбогдох газар, хэлтсүүд нь Оюун сайдад өөрсдийн санаачилгаараа оруулж ирж батлуулах асуудал шүү дээ. Тэгэхээр Улаанбаатар хотын маань орлогч дарга нь сууж байна, үүнийг өөрөө дэмждэг хүн хамтраад ажиллах бүрэн боломжтой гэж бодож байна.


Хоёрдугаар асуудал, ойн цэвэрлэгээний үеэр шахмал түлш хийх асуудлыг Улаанбаатар хоттой яриад холбогдох холбоог нь оролцуулаад үүн дээр тодорхой шийдэл гаргаад зарим нэгэн газар нь туршилтын журмаар Улаанбаатар хотоос олгогдож байгаа эсвэл жижиг дунд үйлдвэрийн зээлд оруулаад ийм байдлаар шийдээд явах бүрэн боломж харагдаж байна л даа. Ганц, хоёр үйлдвэрийг оруулаад миний харснаар 18-20 хэдэн мянган долларын Тайваниас авах юмнууд байсан тийм үү? Ийм байдлаар ийм зүйл хийгээд эхэлчихвэл чухал ажил болно шүү. Энэ тал дээр та бүхэн санаачилж ажиллаасай, манай Байнгын хорооноос ч гэсэн  ийм чиглэл өгвөл сайн байна. Ийм санал байна. Баярлалаа.


Г.Баярсайхан: -Мэдээлэл сонсож дууслаа. Дараагийн асуудалдаа оръё. Ажлын хэсэгт баярлалаа. 


Туул голын бохирдлын эсрэг авч хэрэгжүүлж буй арга хэмжээний талаар мэдээлэл сонсоно. 

Гурав. Туул голын бохирдлын эсрэг авч хэрэгжүүлж буй арга хэмжээний талаар мэдээлэл сонсох


Ажлын хэсгийн нэрсийг танилцуулъя. Нийслэлийн Засаг даргын Экологи, ногоон хөгжлийн асуудал хариуцсан орлогч дарга Бат-Эрдэнэ, Сав газрын удирдлагын хэлтсийн дарга Ганбат, Туул голын сав газрын захиргааны дарга Долгорсүрэн, хаана байна вэ? Ус сувгийн удирдах газрын дарга Үнэн нар оролцож байна, наашаа суугаарай. Хэлэлцэж байгаа асуудалтай холбогдуулж мэдээллийг Байгаль орчин, ногоон хөгжлийн сайд Оюун танилцуулна. Уучлаарай, Мэргэжлийн хяналтаас хэн байгаа билээ? Мэргэжлийн хяналтын ерөнхий газрын Байгаль орчны хяналтын улсын байцаагч Нямжав, мөн газрын Эрүүл ахуйн хяналтын улсын байцаагч Баясгалан. Оюун сайд эхэлье. Программ гацлаа Оюун сайд ийшээ ирээд ярьчих уу?


С.Бямбацогт: -Шууд ярьж болох юм байна, дараалал дайраад ярьчих уу?


С.Оюун: -Их Хурлын гишүүд ээ, Туул голын бохирдлын асуудал манай Улаанбаатар хотын орчны бохирдлын хамгийн гол тулгамдсан асуудлуудын нэг мөн. Та бүгд мэдэж байгаа гол асуудал нь Төв цэвэрлэх байгууламж, “Харгиа”, арьс ширний үйлдвэрүүд, дээрээс нь Туул голын дагуух карьерын компаниуд байгаа. Энэ асуудлуудаас болоод Туул голын ус ялангуяа Сонгино, Био комбинатаас эхлүүлээд бохирдсон байдаг. Туул гол 717 км замыг анх Хан Хэнтий нурууны салбараас эх авснаасаа хойш Орхон голд цутгах хүртлээ туулдгаас 152 км нь Улаанбаатараас дээшээ, 93 км нь Улаанбаатар хотын нутаг дэвсгэрээр урсдаг. 472 км нь хотоос доош урсдаг. Тэгэхээр Туул голын усны горимын судалгааг 1942 онд анх эхэлж байсан юм байна. Усны чанарын судалгааг 1976 оноос хойш хийж эхэлсэн. Усны чанарын судалгааны хүрээнд Улаанбаатар орчим Туул голын дагуу 13 цэгээс сар бүр тогтмол усны сорьц авч чанарын хяналт тавьдаг. Энэ чанарын хяналтын хүрээнд ямар дүр зураг гарч байна вэ гэхээр мэдээж Туул голын эх орчим  цэнгэг усанд орж байгаа, Улаанбаатар хотын дагуу урсаж байгаа хэсгээр стандартын хүрээнд, Төв цэвэрлэх байгууламжаас цэвэрлэгдээд гарч байгаа Бохирын гол гэдэг нэртэйдээ та нар очиж үзсэн байж магадгүй. Төв цэвэрлэх байгууламжаас эхлээд Туул голд нийлснээс хойш Сонгины орчим нь их бохирдлын түвшинд онцгой бохирдолтой гэж явдаг. Энэ нь 100 гаруй км явдаг ийм бохирдол байгаа юм. Та нарт тараагдсан материалууд дээр стандартаас хэд дахин ямар км-т авч байгаа вэ, Уу булан, Улаанбаатар, Сонгины доод, Алтанбулаг гээд газруудад харьцуулсан графикууд та нарт өгсөн байгаа. 2013-2014 оны динамикийг та бүгдэд өгсөн байгаа. 

Шалтгаан нь юу вэ, түүний дагуу ямар арга хэмжээ авч байгаа вэ гэдгийг ярь гэсэн. Тэгэхээр шалтгааныг  хэлэхэд Төв цэвэрлэх байгууламж өөрөө анх бий болсон хүчин чадлаа дийлэхээ болиод өнөөдрийн байдлаар 170-190 мянган шоо метр бохир усыг цэвэрлэж байгаагийн хүрээнд 60-68 хувь цэвэрлэж байна гэсэн Төв цэвэрлэх байгууламжаас гаргаж өгсөн. Үнэн дарга өөрөө тодруулж хэлнэ биз. Өөрөөр хэлбэл, хүний амын тоо, Улаанбаатар хотын нийлүүлж байгаа бохир ус маш ихээр сүүлийн 10 жилд нэмэгдсэн учраас хэмжээндээ цэвэрлэж чадахгүй байгаа. Тэгэхээр үүнийг яах ёстой вэ гэхээр Төв цэвэрлэх байгууламжийг шинэчлэх ёстой, шинэчлэх асуудлыг Эдийн засгийн хөгжлийн яам дээр, хот, Засгийн газар дээр яриад хоёр хувилбар ярьсан. Нэгдүгээрт, концессын жагсаалтад оруулаад хувийн хэвшил өөрөө мөнгөө гаргаад бариад, ажиллуулаад, ашиглаад, буцааж өгөх, эсвэл ашиглаад явах гэсэн ийм хувилбар концессын жагсаалтад орсон. Нөгөө

хувилбар нь улсын төсвөөс эсвэл хөнгөлөлттэй зээлээр сайжруулах хоёр төсөл явж байгаа. Тэгэхээр Улаанбаатар хот урьдчилсан ТЭЗҮ нь хийгдээд одоо ажлын зураг, нарийвчилсан ТЭЗҮ-ээ хийхээр өнөө маргаашгүй зарлаж байгаа. Сонин дээр тендер нь зарлагдсан гэж бид ойлгож байгаа. Бат-Эрдэнэ дарга үүн дээр нэмж мэдээлэл өгнө. Ямар ч байсан Төв цэвэрлэх байгууламжийг ТЭЗҮ нь гарсны дараа эсвэл хувийн хэвшлийн хөрөнгө оруулалтаар эсвэл улсын хөнгөлөлттэй зээлээр шинэчлэх тулгамдсан асуудал гараад байгаа юм. ТЭЗҮ нь хийгдсэний дараа урагшлах учиртай. Нийт хэчнээн төгрөг хэрэгтэй болох вэ гэхээр хувийн хэвшил, ЖАЙКА-ийн хийсэн судалгаагаар 250-350 орчим сая долларын  хөрөнгө хэрэгтэй гэсэн ийм тооцоонууд байдаг юм. Манайхан буруу хэлсэн бол засна биз дээ. Төв цэвэрлэхийн асуудал ийм байгаа.


“Харгиа” урьдчилсан цэвэрлэх байгууламж, хэдийгээр хэдэн жилийн өмнө хэсэгчлэн шинэчлэгдсэн ч гэсэн мөн асуудалтай байгаа. 2014 оны байдлаар арьс шир боловсруулах 27 үйлдвэр, ноос ноолуур боловсруулах 27 үйлдвэр, өлөн боловсруулах 16 үйлдвэр байгаа. Эдгээр үйлдвэрээс гарч байгаа бохир ус “Харгиа”-аар хагас дутуу цэвэрлэгдээд Төв цэвэрлэх байгууламж руу ордог. “Харгиа” дээр бас техникийн хүмүүс тодруулна биз, химийн цэвэрлэгээ явагддаг, Төв цэвэрлэх дээр биологийн цэвэрлэгээ явагддаг. Энэ  хоёр нь хоорондоо бас нэг нэгэндээ сөргөлдөх ийм технологийн асуудал байгаа учраас Төв цэвэрлэх байгууламжийн шинэчлэлийн үеэр технологийн асуудлуудыг шийдэх ёстой.


Арьс шир боловсруулах үйлдвэрүүдийг хотоос гаргах шийдвэрүүдийг Засгийн газар өнгөрсөн жил гаргасан юм. Дархан руу шилжүүлнэ гэж гаргаад, тэр бол Хөдөө  аж ахуйн яамнаас оруулж ирсэн санал, Дархан энэ асуудлыг дэмжихгүй байна гээд иргэдийн Төлөөлөгчдийн Хурал нь шийдвэр гаргасан гэж байгаа. Тэгэхээр Хөдөө аж ахуйн яамныхан байна гэж байсан Баярсайхан дарга байхгүй явчихсан байна, энэ асуудлаар саналаа хэлнэ гэж байсан. Тэгээд сүүлийн байдлаар Дархан гэхгүй Эмээлт рүү гарахаар төлөвлөж байгаа. Энэ шийдвэрийг гаргуулах юм. Эмээлт рүү гаргасан ч бай, Дархан руу гаргасан ч бай Улаанбаатарт байсан ч бай арьс ширний үйлдвэрүүдийн технологийг шинэчлэх, нөгөө талдаа дараагийн Эмээлт, Дархан дээр байгуулагдах цэвэрлэх байгууламж 20000 шоо метр хүчин чадалтай цэвэрлэх байгууламж байх ёстой. Түүний ТЭЗҮ боловсруулагдаж байгаа. Энэ боловсруулагдаж дууссаны дараа шилжүүлсэн тохиолдолд тэнд шинэ цэвэрлэх байгууламж барьж байж шилжүүлнэ. Гэхдээ Их Хурлын тогтоолтой 2017 он гэхэд заавал шилжүүлчихсэн байх үүрэгтэй учраас энэ хийгдэх ёстой ажил. Одоо ТЭЗҮ нь боловсруулагдаад дуусаж байгаа. 


Дараагийн нэг асуудал бол Туулын дагуу элс хайрга олборлож нөхөн сэргээлт хийхгүй орхиж байгаа асуудлууд байгаа. Ер нь нийтдээ шинээр зөвшөөрөл сүрхий өгөөгүй ч гэсэн өмнө нь өгсөн зөвшөөрлийн тоо 156 тусгай зөвшөөрөлтэй талбай, хайгуулын 34 тусгай зөвшөөрөлтэй талбай байгаа. Урт нэртэй хуулиар бол ашиглалтын 71, хайгуулын 16 тусгай зөвшөөрөлтэй талбай орсон байдаг. Бид нар судалгаа хийгээд 84 аж ахуйн нэгжийн тусгай зөвшөөрлийг цуцлуулах саналыг манай яам, Уул уурхайн яам, Ашигт малтмалын газар, Мэргэжлийн хяналтад Хотод Бат-Үүл даргатай хамтраад жил хагасын өмнө хүргүүлсэн юм. Үүн дотроос 29 аж ахуй нэгжийн үйл ажиллагааг түр хугацаагаар зогсоосон. Гэтэл бүтээн байгуулалтын ажил, орон сууцжуулах ажил бол саарах гэж байна, дээрээс нь орон сууцны үнэ үүнээс болоод хөөрөгдөнө, хайрга, дайрганы өөр ордуудын эх үүсвэрийг олж байж энэ асуудлыг үе шаттайгаар шийдвэрлэхгүй бол болохгүй. Гэнэт бүх юмыг зогсоож болохгүй гэж нөгөө салбарын яамдаас бид нарт  хүсэлт, шаардлагууд ирсэн гэдгийг хэлье. 


Туул голын дагуу газар ашиглалт бас асуудал байсан. Юу вэ гэхээр Туул голын дагуу хамгаалалтын бүс гэдэг дээр гэр хороолол, дээрээс нь орон сууц барих зөвшөөрөл өгсөн асуудал гарсан байдаг. Үүн дээр бид нар судалгаа юм хийгээд байна. Туул голын сав газрын захиргаа гэж байгуулагдсан. Сав газрын захиргаа байгуулагдсанаар мэдээж нааштай эзэнтэй болгох, түүн дээр мэдээ мэдээлэл бохир дээр арга хэмжээ авах асуудлуудыг бид нар эрчимтэй явуулж эхэлж байгаа ч гэсэн хууль эрх зүйн орчны хувьд бас сайжруулах юмнууд байгаа юм. Жишээ нь, акт тавих, асуудал гарвал заавал Мэргэжлийн хяналт руу өгдөг, акт тавих эрх  нь тэр болгон байдаггүй. Бид нар байцаагчийн эрх авах асуудлыг Мэргэжлийн хяналтад хүргүүлсэн байгаа.


Барилгын хог хаягдал хаясан асуудлууд нэлээн их гарсан. Бид нар Туул голын сав газрын захиргааныхан өнгөрсөн жилийн хугацаанд нэлээн их эргүүл хийж, торгуулийг Мэргэжлийн хяналттай хамтдаа тавьж барилгын хог хаягдлыг асгахгүй байх, зогсоох асуудал дээр анхаарлаа хандуулсан. Дахин хэлэхэд, яаж шийдвэрлэх вэ гэхээр арьс шир, ноос ноолуур боловсруулах үйлдвэрүүдийг хотоос аль болохоор гарах ажлыг түргэвчлэх, түүн дээрээ цэвэрлэх байгууламжийг шинээр байгуулах, арьс шир, ноос ноолуурын үйлдвэрүүдийг зээл авахад нь заавал технологио шинэчил гэсэн шаардлагыг тавьж байгаа юм. Бондын байна уу, жижиг дунд үйлдвэрийн чиглэлээр зээл авахад нь, тэгээд Төв цэвэрлэх байгууламжийг шинэчлэх, Туул гол дээр усан сан цогцолбор байгуулах ажил концессын жагсаалтад ороод ажлын хэсэг гараад тоор буюу ажлын даалгавар нь бэлэн болоод цаашдаа техникийн шаардлагыг нь хангаад тендер зарлах бэлтгэл ажлаа хангаж байгаа. Туул гол дээр усан цогцолбор байгуулах, цаашдаа Улаанбаатар хотын усны нөөцийг нэмэгдүүлэх, гадаргын усыг хуримтлуулах чухал ач холбогдолтой байгаа юм. Анхаарал тавьсанд баярлалаа. Ажлын хэсгээс нэмэх хүмүүс байвал нэмнэ биз дээ. 


Г.Баярсайхан: -Асуулт гишүүд товчоо дарна уу? Программ ажиллахгүй байгаа юм байна туршилтынх болохоор Бат-Эрдэнэ гишүүн, Дэмбэрэл гишүүн, Батболд гишүүн, алх тогшлоо. Бямбацогт гишүүн дөрөвдүгээрт. Бат-Эрдэнэ гишүүнээ үгээ хэлье.

Б.Бат-Эрдэнэ: -Баярлалаа, Оюун сайдын ирүүлсэн танилцуулга, мэдээллийг хүлээж авлаа. Тэгэхээр нэлээн ажлыг Улаанбаатар хотын захиргаатай хамтраад санаачилж, хийж, хэрэгжүүлж байгаа юм байна. Тэгэхдээ та бүхэн маань аль аль талаасаа хүч мөхөсдөөд байгаа юм байна. Томоохон дорвитой юмнуудаа хийж чадахгүй хэмжээнд байна л даа, миний хэлэх санал бол 2009 оноос хойш Гол мөрний урсац бүрэлдэх эхийг хамгаалах хууль батлагдахаас өмнө Туулын ус жил болгон тасарч байсан шүү дээ, голдрил нь ус байхгүй хуурай сайр болж байсан. Тэгэхээр одоо 2009 онд хууль батлагдаад Төв, Хэнтий аймгийн зааг нутаг эх авч байгаа газар нь тэндээс Туулын голын эх дээр алт ухаж байсан компаниудын үйл ажиллагааг зогсоосонтой холбоотойгоор байгаль экологийн тэнцвэр хадгалагдаад өнөөдөр нийт нутгаар зун сайхан ус бороо элбэг, голын ус ундарга сайжирсан тийм учраас Улаанбаатар  хотын дундуур урсаж байгаа Туулын голын ус татрах, тасрах тухай асуудал харьцангуй холдлоо гайгүй боллоо. Одоо бид нар Туулын усны бохирдлын тухай асуудал яриад сууж байна л даа. Цаашид авах арга хэмжээ холбоотойгоор Туул гол дээр усан цогцолбор байгуулахтай холбоотой зүйлээ даруй хиймээр юм. Бид Ерөнхийлөгчтэй Бурхан Халдун уулын тахилгад 2 жилийн өмнө явж байхад дээрээс нь онгоцоор харахад үнэндээ нүд хальтирмаар байгаа юм л даа. Яг Төв аймаг талаасаа Туул, Хэрлэнгийн эхийг самраад дууссан. Наад талаас нь харагдаж байгаа нь хуурай сайр, асфальтан зам шиг цаад тал нь Хэнтийн нутагт байгаа голуудын эх бол хүүхдийн зулай шиг бут бургас, намаг, ус, ургамал нь хэвээрээ. Тэгэхээр гол мөрний эхэнд уул уурхайн үйл ажиллагааг бодлогогүй оруулж явуулж гэдэг бол ямар их хор холбогдолтой гэдгийг бид харж байгаа юм. Усан сан цогцолбор байгуулахтай холбоотой зүйлээ түргэвчлэхийг бодох юм бол усыг нь хуримтлуулах, боох газар Туулын эх рүүгээ хангалттай юм байна шүү дээ, Тэрэлжээс цаашаа, тийм учраас усан сан байгуулах ажлаа шуурхай хиймээр байгаа юм харагдаж байгаа юм. 


Хэрлэн дээр би түрүүн ярьсан Хэрлэнгийн усны гол мөрний урсац бол хоёр ил далд урсаж байгаа шүү дээ. Далд усны нөөцөөс шууд өрөмдөөд татах тухай төсөл хэрэгжүүлэх гээд зүтгээд байгаа. Ийм байдлаар юманд хандаж болохгүй гэдгийг нэгдүгээрт саналаа хэлмээр байгаа.


Хоёрдугаарт, бохирдолтой холбоотой асуудал хайрга, дайрганы үйлдвэрүүд асар ихээр голыг бохирдуулах төдийгүй ерөөсөө гол мөрнийг тэр чигт нь ширгээх, олон сая жилээр бий болсон дэд бүтэц, тогтцыг нь эвдээд шууд экскаваторын шанагаар ухаад доош нь оруулж байгаа учраас ус доошоогоо шүүрээд алга болох ийм магадлал байгаа шүү дээ. Тийм учраас эцсийн дүндээ уул уурхай руугаа дайрсан эдийн засгийн хямралаар далимдуулаад дайраад байгаа энэ юмнуудаас бид нар Урт  нэртэй хуулийн хэрэгжилтийг нь хангуулж энэ хуулиа бүтнээр авч үлдэх нь юу юунаас илүү чухал байгаа. Тийм учраас үүн дээр сайдын байр суурь ямар байдалтай байна. Намрын чуулганаар яаравчилж оруулах гээд зүтгүүлээд байна шүү дээ. 


Туулын бохирдлыг бууруулахтай холбоотой таны оруулж ирсэн саналыг 100 хувь дэмжиж байна. Эхний ээлжинд арьс ширний бохирдуулж байгаа гол үйлдвэрүүдийг Улаанбаатар хотоос нүүлгэх шийдвэр яаралтай хийх хэрэгтэй байна. 


Г.Баярсайхан: -Оюун гишүүн, дараа нь хөдөө аж ахуйн яамны хүмүүсээс  арьс ширний үйлдвэрүүдийг нүүлгэх асуудал дээр ямар ажил хийж байгаа талаар хариулаарай.


С.Оюун: -Урт нэртэй хууль дээр ямар байр суурьтай байна вэ гэхээр өнгөрсөн жил Засгийн газар намар өргөн барьсан хуулийн төслийн хүрээнд Засгийн газрын байр суурь дээр байгаа. Тэр нь юу вэ гэхээр Усны тухай хууль дээр 200 метр хамгаалалтын бүс рүү ашиглалт хийж болохгүй. Бид нар 200 метр дотроо ашиглалтаа хийлгэхгүй, хайгуулын зөвшөөрлүүдэд хамаарахгүй, өөрөөр хэлбэл Урт нэртэй хуулийн нэмэлт, өөрчлөлт хайгуулын зөвшөөрөлд хамаарахгүй. Нэгэнт газар эвдээд хөндсөн ашиглалтын эхэлчихсэн лицензүүд дээр нөхөн сэргээлтээ хийнэ гэсэн хатуу нөхцөлийн хүрээнд орон нутагт 3 талын гэрээ хийгээд нөхөн сэргээлийн барьцаагаа байршуулсан тохиолдолд нэгэнт хөндсөн А лицензтэй газруудын нөөцийг нь дуусахаар нөхөн сэргээлтийг нь хийлгэнэ гэсэн энэ өргөн барьсан хуулийн хүрээнд бид нар байр суурьтай байгаа. Өөрөөр хэлбэл, усны хувьд карьер 200 метр дотор орохгүй, алт бас 200 метр орохгүй хайгуул хийж байсан газруудад цааш нь үргэлжлүүлэхгүй гээд танд тайлбарлаж байсан тэр байр суурийнхаа хүрээнд байна даргаа. 


Туул усан цогцолбор дээр ажлын хэсэгт орсон хэлтсийн дарга Ганбат ямар байдалтай байгаа билээ? Хэр урагштай байгаа вэ?


С.Рэгзэдмаа: -Үйлдвэр, хөдөө аж ахуйн яам, Хөнгөн үйлдвэрийн бодлогын хэрэгжилтийг зохицуулах газрын даргын үүргийг түр орлон гүйцэтгэгч. Арьс ширний салбарын талаар төрөөс хэд хэдэн арга хэмжээ авсан. Яагаад вэ гэхээр 2017 онд багтаагаад Улаанбаатар хотоос нүүлгэх зорилт байгаа. Энэ ажлын хүрээнд өнгөрсөн жил Дархан хотод арьс ширний цогцолбор байгуулах тухай техник эдийн засгийн үндэслэлийг боловсруулж авсан. Дархан хотод арьс ширний цогцолборыг байгуулахад орон нутгаас зөвшөөрөөгүй, мөн боловсруулах үйлдвэрүүд энэ саналыг дэмжээгүй. Тийм учраас Ерөнхий сайд дээр бүх асуудлыг танилцуулаад шинэ суурьшлын бүс болох Улаанбаатар хотын гадна арьс ширний цогцолборыг нүүлгэх шилжүүлэх ажлыг хийх гээд Нийслэлийн Засаг даргын Тамгын газартай хамтран ажлын хэсэг байгуулах ажиллаж байгаа. 


Мөн Улсын Их Хурлаас баталсан үнэт цаасны хөрөнгөөр арьс ширний эцсийн бүтээгдэхүүн хийж байгаа үйлдвэрүүдийг дэмжих зорилгоор 140 тэрбум төгрөгийн үнэт цаасны бодлогын ажил хэрэгжиж байна. Энэ ажлын хүрээнд одоогийн байдлаар 20 аж ахуй нэгж 50 орчим тэрбум төгрөгийг аваад байна. 

Г.Баярсайхан: -Асуултад бүрэн хариулсан уу Бат-Эрдэнэ гишүүнээ, Ганбат нэмээд хариулъя.


Б.Ганбат: -Туул гол дээр усан цогцолбор байгуулах  ажил Засгийн газрын концессын гэрээний жагсаалтад орж батлагдсан. Одоо Эдийн засгийн хөгжлийн яам, Байгаль орчин, ногоон хөгжлийн яамны хамтарсан ажлын хэсэг ажиллаад тендерийн баримт бичгийг боловсруулж дуусаад байна. Ойрын үед сонгон шалгаруулалтын ажил зарлагдана. Бид нарын боловсруулсан баримт бичгийн төслөөр бол ойролцоогоор 3-4 жилийн хугацаанд Туул гол дээр олон зориулалт бүхий усан цогцолбор байгуулах ажил хийгдэх юм. 


Г.Баярсайхан: -Тодруулъя Бат-Эрдэнэ гишүүнд микрофон өгье.


Б.Бат-Эрдэнэ: -Тэгэхээр Оюун сайдын хариулж байгаагаар Урт нэртэй хуулийг тэр чигээр нь хүчингүй болгоод явуулъя гэдэг дээр санал нэгдээд ир гэж байгаа юм. Ноднин та Их Хурал дээр хариулт өгч байхдаа ч тэр, ажлын хэсэгт танай яамнаас орж ажиллаж байгаа хүмүүс ч гэсэн бид нэг байр суурьтай байсан. 200 метрээр нь хязгаарлая, ойн сангаа уян зөөлөн авч үзье. Яг одоо ашиглалтын болон хайгуулын тусгай зөвшөөрлийг олгохгүй гэдэг дээр  нэг саналтай байсан. Та ашиглалтын тусгай зөвшөөрлийг өгч ажиллуулахаар үндсэндээ Урт нэртэй хуулийг хүчингүй болгоё гэдэг дээр санал нэгдэж байгаа юм байна гэж ойлголоо.  


С.Оюун: -Өнгөрсөн жил Засгийн газрын өргөн барьснаар байгаа. 200 метртэй өгөхгүй шүү дээ.


Б.Бат-Эрдэнэ: -Ашигт малтмалын тусгай зөвшөөрлийг явуулна гэдэг бол энэ хуулийг хүчингүй болгоно гэсэн үг. Тэр онцгой бүсэд дахиад хайгуулын тусгай зөвшөөрөл өгөх газар огт байхгүй. Үүнийг хүчингүй болгоё гээд Байгаль орчны байнгын хорооны дарга үүнийг анхааралдаа авахгүй бол буруу тал руугаа явж байна. Та бид хоёр хичээл зүтгэл гаргаж ноднин 15 гишүүнтэй ажлын хэсгийн гишүүн болгонтой нь очиж уулзаж байж 8 гишүүн нь гарын үсэг зураад энэ Засгийн газрын санаачилсан хуулийг буцаах нь зүйтэй гээд буцаачихсан байгаа шүү дээ. Эд нар дахиж оруулж ирээд зүтгүүлж байгаа тэгээд үүнийг нь Байгаль орчны яам 100 хувь дэмжээд хүчингүй болгоё гэдэг дээр санал өгөөд явж байгаа юм байна шүү дээ.

Г.Баярсайхан: -Бат-Эрдэнэ гишүүнээ, Урт нэртэй хуулийн хувь заяа бол намрын чуулганд ороод ирчихсэн байгаа. Та үгээ хэлнэ, бид үгээ хэлнэ. Олонхоороо энэ асуудлыг шийдээд явна. Оюун сайд.


С.Оюун: -Өнгөрсөн жил Бат-Эрдэнэ гишүүнд би тайлбарлаж байсан тэр хэвээрээ тэр байр суурин дээрээ байгаа. Тухайн үедээ Засгийн газар яаж өргөн барьсан тэр өргөн барьсан хувилбарыг дэмжиж байгаа гэсэн. Засгийн газар дээр тэр байтугай хайгуулын лицензийг оруулъя гэсэн, бид нар оруулах гээд хатуу байр суурьтай байсан, усны хамгаалалтын 200 дотроо зөвшөөрье гэсэн бид нар зөвшөөрөхгүй гэсэн. Тэгэхээр тэр байр суурин дээрээ байгаа. Усны хуулиар 200 метрээс дотор ашиглалтыг хийхгүй гэдэг дээр байгаа. Бат-эрдэнэ гишүүн буруу ойлгоод байна өнгөрсөн жил өргөн барьсан тэр хувилбар дээрээ байгаа шүү дээ. Би өөрөө Засгийн газрын гишүүн протоколд оруулахгүй бол буруу ойлголттой байж болохгүй шүү дээ, Засгийн газарт өргөн барьсан тэр хэвээрээ байгаа. 


Г.Баярсайхан: -Та тодорхой хэллээ шүү дээ. Өмнөх хувилбар  дээрээ байгаа гэж байна. Дэмбэрэл гишүүн.


С.Дэмбэрэл: -Баярлалаа. Энэ бол маш чухал асуудал. Тийм учраас миний асуултууд их тодорхой бөгөөд цаашдын шийдэл руу хандсан асуултууд байх болно.


1.Улаанбаатар хотын иргэд бид Туул голынхоо төлөө, агаарын төлөө маш их санаа зовж байгаа. Бидний санаа зовж байгааг ойлгоод, агаарын чанарын индекс гээд өдөр болгон Тwitter, Facebook дээр агаарын чанар ямар байна, утаа ямар байна гэдгийг гаргадаг болсон. Иргэн хүний хувьд яамнаас, холбогдох хотын захиргаа, холбогдох байгууллагуудаас, Туул голын захиргаанаас, сав газрын захиргаанаас шаардах зүйл бол, Туул голын усны чанарын индексийг өдөр болгон хэзээ мэдээлдэг болох вэ? Өөрөөр хэлбэл, энд байгаа мэдээллээс харахад одоогийн байгаа техник технологийн түвшинд үүнийг гаргаад олон нийтэд мэдээллээд байх, өөрсдийнхөө ямар ус ууж байгааг, гол ус нь ямар болж байгааг тогтмол харуулж, ингэснээрээ олон нийтийн оролцоог нэмэгдүүлэх утга учиртай юм.


2.Туул голын бохирдлын асуудлаар 6 хүчин зүйл байна. Эхнийх нь, саяны цэвэрлэх байгууламжийн хүчин чадал, хоёр дахь нь Улаанбаатарт 2014 оны байдлаар 27 арьс шир, 27 ноос ноолуур, 16 өлөн боловсруулах үйлдвэр ажиллаж, эд нар нь гол бохирдуулах 2 дугаар хүчин зүйл болж орж ирсэн байна. хоёрдугаар гэж байгаагийн учир нь та бүхнийг Туул голыг бохирдуулж байгаа зэрэглэлээр нь ингэж ангилсан гэж би ойлгож байгаа учраас дугаарлаж ярьж байгаа юм шүү. Хамгийн их бохирдуулагч нь нэгдүгээрт “Харгиа” цэвэрлэх байгууллагуудын хүчин чадал дутуу байгаа учраас голын бохирдлыг цэвэрлэж чадахгүй байна. Хоёдугаарт, арьс ширний үйлдвэрүүд Туул гол руу бохир усаа хийж байгаа учраас гэж ойлгогдож байна. Үүнтэй холбогдуулаад яамнаас асуух асуулт байна. Арьс шир, ноос ноолуур, өлөн боловсруулдаг компаниуд энэ чиглэлээрээ үйлдвэрлэлийн үйл ажиллага явуулахдаа, цэвэр технологи хэрэглэхэд нь дэмжлэг үзүүлэх эрх зүйн ямар зүйл заалтуудыг, ямар хуулинд, хэзээ оруулж санаачлах гэж байна?


3.Арьс ширний үйлдвэрүүдийг хотоос нүүлгээд, Дархан хотод байршуулна гэсэн Засгийн газрын тогтоол гарсан. Одоо Эмээлт рүү нүүлгэнэ гэж яриад байдаг. Хэчнээн хугацаа алдах юм бэ? Урт хугацаа гэж ярихаа боль, дунд хугацаанд хийх юмаа хэл. Монгол Улсын шийдвэр гаргадаг байдал, түүний хэрэгждэг байдал нь нэлээн хол сонсогдоод байна. Энэ тохиолдолд арьс шир, ноос ноолуур, өлөн боловсруулдаг аль ч компаниуд нь ялгаагүй, энэ бизнесийг хийхдээ цэвэр үйлдвэрлэл явуулдаг хөшүүрэг, эрх зүй, зээлийн асуудлуудыг яаж хууль эрх зүйн талаас нь яаралтай байдлаар юу оруулах гэж байна? Энэ тал дээр 3 дугаар зүйлийн шийдвэрлэх асуудал гэдэг дээр оруулж өгөөгүй байна. Энэ тал дээр яамны болон Улаанбаатар хотын байр суурь ямар байна вэ?


4.Элс, хайрга олборлодог 29 аж ахуйн үйл ажиллагааг түр хугацаагаар зогсоосон гэж байна. Инфляци нэмэгдэх гэж байна. Инфляцид нөлөөлдөг барилгын компонент нь яах гэж байна гээд больсон юм байна. Гэвч энэ нь үр дүн өгөхгүй байгаа юм байна. Өнгөрсөн хавар бид Уул Уурхайн талаар төрөөс баримтлах, Эрдэс баялгийн салбарт төрөөс баримтлах бодлогын баримт бичгийг батлаад, аливаа бизнес хийж байгаа компаниудын тогтвортой бизнесийн үйл ажиллагаа явуулах буюу байгаль орчныг бохирдуулалгүй ажиллах эрх зүйн үндсийг нь тавиад өгчихсөн. Хуулинд бас тавиад өгсөн. Эндээс гарах миний асуулт бол, үүнээс хойш Байгаль орчин, ногоон хөгжлийн яам, Уул Уурхайн яам хоёрын хамтарсан ямар шийдвэр гарсан вэ? Өөрөөр хэлбэл, 84 аж ахуйн нэгжийн тусгай зөвшөөрлийг цуцлахаар санал өгөхөөсөө илүү, Уул уурхайн яам, Ногоон хөгжлийн яам хамтраад тэдгээр 84 аж ахуйн нэгж болон 29 аж ахуйн нэгжийн асуудлаар хамтарсан ямар шийдвэр гаргах боломж байна вэ? гэсэн дараагийн асуулт байна.


Г.Баярсайхан: -5 минут болсон байна.


С.Дэмбэрэл: -Би 1 минутаа авъя. Түүний дараа.


5.Барилгын хог хаягдал их хэмжээгээр асгаж байгаа гээд асуудлын шийдэл гэдэг хэсэг дээр, Усны тухай хуульд нэг заалт байсаар байтал, бүх шатны засаг дарга нар үүнийг огт хэрэгжүүлдэггүй юм байна. Хуулийг хэрэгжүүлдэггүй гэж байна. Яагаад хууль хэрэгжүүлдэггүй юм вэ? гэсэн асуултыг Улаанбаатар хотын Засаг даргаас асуумаар байна. Баярлалаа.


Г.Баярсайхан: -Эрэмбээрээ Оюун сайд эхлээд өөртөө хамаарах юмаа хариулъя.

С.Оюун: -Би хариулъя. Арьс ширний үйлдвэрүүдийн техник технологи дээр дэмжих урамшуулах дээр юу байна вэ гэхээр, ямартай ч Улсын Их Хурал бондоос зээл өгөх ёстой гэсэн шийдвэр өнгөрсөн жил гаргасан. Хөдөө аж ахуйн яаманд бондоор зээл өгөхдөө техник технологоо сайжруулсан тохиолдолд бондын зээл өгнө гэсэн шүү шийдвэр гарсан. Энэ шаардлагыг Засгийн газарт ч, Улсын Их Хуралд ч бичгээр ч хүргүүлж байгаа. Бидний зүгээс жишээлбэл, бохир ус цэвэрлэх төхөөрөмжийг хэрэв борлуулах юм бол ашгийн татвараас чөлөөлөх шийдвэрийг Засгийн газраас гаргуулсан. Гаалийн код нь 84212100 гэсэн кодтой, өөрөөр хэлбэл, бохир ус цэвэрлэх зориулалттай бага болон дунд хэмжээний төхөөрөмжүүдийг борлуулах юм бол татвараас чөлөөлөх чиглэлийн юмыг 303-р тогтоолоор цэвэр технологийн 41 тоног төхөөрөмжийг ашгийн татвараас чөлөөлөхөөр оруулсан. 


Барилгын хог хаягдал дээр Өнгөрсөн 7 долоо хоногт Засгийн газарт “Хог хаягдлын үндэсний хөтөлбөр” гэдгийг Засгийн газраар хэлэлцүүлээд батлуулсан. Яамдуудаас санал оруулсан. Түүний хүрээнд Барилгын яаманд “Барилгын хог хаягдлын менежментын төлөвлөгөө” гаргах ёстой гэсэн зүйлийг бас хүргүүлсэн байгаа. Бүх салбарууд орон нутаг ч бай, өөрсдийнхөө хог хаягдлын менежментийн төлөвлөгөөтэй болохгүй бол энэ зүгээр хотын, нэг яамны асуудал биш. Салбар бүр өөрсдийн хог хаягдлын менежменттэй байх ёстой. Барилга, хот байгуулалтын яам Налайхад барилгын хог хаягдлыг боловсруулах үйлдвэр байгууллахаар судалгаа хийгээд, газрын зөвшөөрлөө авч байгаа гэсэн мэдээлэл өгсөн байгаа. Барилгын хог хаягдалтай холбоотойгоор эргүүл хийсэн байгаа Туул голын сав газраас Мэргэжлийн хяналтын байгууллагатай хамтран эргүүл хийсэн. Түүний үр дүнгийн талаар мэдээлэл өгөөрэй Долгорсүрэн юм уу, Ганбат.


Б.Ганбат: -Дэмбэрэл гишүүний асуултад тодруулга өгье. Цэвэрлэх байгууламжийн тоног төхөөрөмжүүдийг татвараас чөлөөлснөөр нааштай дэвшлүүд гараад эхэлсэн. Тодорхой тооны арьс ширний үйлдвэрүүд өөрийн урдьчилсан цэвэрлэх байгууламжтай болсон. Түүндээ анхан шатны цэвэрлэгээ хийгээд, дараагийн шат руу шилжүүлж байна.


С.Рэгзэдмаа: -Оюун сайдын хэлсэн дээр нэмэлт хийж байгаа ажлуудаа хэлье. Өнөөдрийн байдлаар үйлдвэр технологийн паркийн эрх зүйн байдлын хуулиар бол арьс ширний үйлдвэр цогцолбор хэлбэрээр хөгжихөөрөө тусгай зөвшөөрөл авна. Тусгай зөвшөөрлийн нөхцөл дотор “экологид ээлтэй, цэвэр үйлдвэрлэл” гэсэн шаардлага байгаа.


Хоёрдугаарт, Өнгөрсөн жилээс эхлээд ноосны үйлдвэрүүд тодорхой хэмжээний хөнгөлөлттэй зээлийг авч байгаа. Энэ зээлүүдийг өгөхдөө ноосны анхан шатны боловсруулах үйлдвэр орон нутагт үйл ажиллагаа эхэлсэн тохиолдолд л өгнө гэсэн байгаа. Энэ ажлын хүрээнд өнөөдрийн байдлаар Улаанбаатар хотын ноос угаах үйлдвэр Баянхонгор аймагт, “Нэхээсгүй эдлэл”-ийн ноос угаах үйлдвэр Архангай аймагт.. одоо олгоод байгаа зээлүүдийг дандаа орон нутаг руу үйл ажиллагаа явуулж байгаад нь олгож байгаа. Манай яамнаас “Үйлдвэр, хөдөө аж ахуйн талаар төрөөс баримтлах бодлого” боловсруулаад, чиглэлийн яамдаас санал аваад явж байгаа. Үүн дээр арьс шир, ноос угаах үйлдвэрийн бодлого нь цэвэр үйлдвэрлэл гэдгээр тусдаа туссан байгаа. 


Г.Баярсайхан: -Мэргэжлийн хяналтын байгууллагаас.

Б.Баясгалан: -Манай Мэргэжлийн хяналтын газраас арьс шир, ноос ноолуурын үйлдвэрийн “Харгиа” цэвэрлэх байгууламжийн болон төв цэвэрлэх байгууламжид цэвэршүүлсэн бохир усанд шинжилгээтэй хяналт шалгалтыг хагас жилд нэг удаа хийж байгаа. “Харгиа”-д бохирдлын үзүүлэлтүүд нь шаардлага хангахгүй байгаа. Төв цэвэрлэх байгууламжид бохирдлын үзүүлэлтүүд нь мөн л шаардлага хангахгүй байдлаар Туул голд нийлүүлж байгаа. Туул голын 8 цэгээс шинжилгээ авч шинжилдэг. Үүний цэвэрлэх байгууламжийн цэвэршүүлсэн бохир усыг нийлүүлдэг Сонгины гүүрээс эхлээд, Туул гол их бохирдолтой байдаг нь илэрсэн. Хамгийн цаад цэг бол Туул овоотын гүүр байдаг, энэ гүүрэн дээр голын өөрөө цэвэршилт ажиглагддаггүй. Энэ хэсэгт Туул гол маань их бохирдолтой гэсэн үзүүлэлтэй хэвээрээ байгаа. Жил болгон хяналт шалгалт хийдэг, хяналт шалгалтын дүнгээ холбогдох газрууд, яам, энэ жилийн хувьд Ерөнхий сайдад танилцуулсан байгаа. Иймэрхүү байдлаар бид хяналт тавьж ажиллаж байна.

 
Бид нар хяналт шалгалтын дүнгээ мөн Нийслэлийн Засаг даргад тавьдаг. Дээрээс нь Байгаль орчны яам, Эрүүл мэндийн яаманд хяналт шалгалтынхаа дүн болон цаашдаа авах арга хэмжээний саналаа тавьдаг. Хэрэгжилт үнэхээр хангалтгүй байдаг. Жил ирэх тусам Туул голын бохирдол ихсэх хэмжээнд байгаа. Цэвэрлэх байгууламжийн цэвэршилтийн зэрэг ерөөсөө ахидаггүй. Ерөнхийдөө бохирдлын 3-4 үзүүлэлтээрээ дандаа их бохирдолтой гэсэн ангилал руу ордог. Энэ бохирдол нь дандаа Сонгины гүүрээс эхэлдэг. Энэ жил ундны усны чанар, аюулгүй байдалд хийсэн хяналт шалгалтын дүнг Ерөнхий сайдад танилцуулсан. Яагаад Туул голын асуудал энд хүрч яригдсан бэ гэвэл, ундны усны эх үүсвэрийн 174 гүний худаг Туул гол дагуу байрласан байдаг. Тийм учраас манайх Туул голыг хяналтдаа авч явдаг. Туул гол нь гүний усыг бохирдуулах боломжтой учраас энэ асуудлыг хөндөж ярьж, Ерөнхий сайдад танилцуулсан байгаа. Эндээс Засгийн газрын Хэрэг эрхлэх газраас зөвлөмжүүдийг гаргаж бүх нийслэл, аймгуудын Засаг дарга нарт хүргүүлсэн байгаа.


Г.Баярсайхан: -Тодорхой санал байвал таныг хэл гэж байна шүү дээ. Энэ бохирдлыг яаж бууруулах вэ? Танай байгууллагын байр суурь, ямар арга хэмжээ авбал бохирдол буурах юм бэ гэж асуугаад байна шүү дээ. Ерөнхий сайдад та нар албан ёсоор асуудлаа танилцуулаад байх шиг байна. Та байгууллагаа төлөөд эсвэл мэргэжлийн хүний хувьд яг ямар арга хэмжээ авах нь зүйтэй юм бэ гэж асуугаад байна. 

Б.Баясгалан: -Гол бохирдуулагч байгууламж бол төв цэвэрлэх байгууламж байгаа юм. Тийм учраас төв цэвэрлэх байгууламжийн технологийг бүрэн шинэчлэх асуудал хэрэгтэй байна. Төв цэвэрлэх байгууламжийн цэвэрлэгээний үр дүнд нөлөөлж байгаа “Харгиа”-гийн асуудлыг шинэчлэх шаардлагатай байна.


Г.Баярсайхан: -Нийслэлээс Бат-Эрдэнэ дарга. Харгиа нийслэлийн өмчид байгаа юу? Үнэн дарга Бат-Эрдэнэ даргын дараа хариулаарай. 

Т.Бат-Эрдэнэ: -Би эхлээд арьс ширний үйлдвэрийг нүүлгэх талаар мэдээлэл өгье. Улаанбаатар хотын ерөнхий төлөвлөгөөний дагуу Эмээлт орчимд хөнгөн үйлдвэрийн техникийн парк байгуулахаар тусгагдсан байгаа. Яг энэ газар нутагт Нийслэлийн Засаг даргын 2010 онд 411 тоот захирамжаар Хан-Уул дүүргийн 13 дугаар хороонд 56 га газрыг үйлдвэр, технологийн парк байгуулж, арьс шир буюу малын гаралтай түүхий эд боловсруулах үйлдвэрийн парк байгуулья гэсэн шийдвэрийг гаргасан байдаг юм. Энэ ажилд тодорхой хэмжээний зардал гаргаад, хөрөнгө оруулалт хийгээд явж байтал Засгийн газраас тодорхой байршил солих асуудал сөхөгдөж ирсэн. Энэ тохиолдолд ч үүнийг Улаанбаатар хотын захиргаа зүгээр хаяагүй. Төлөвлөгөөнийхөө дагуу үйл ажиллагаагаа явуулж байсан. 2012 онд 56 га газрыг 214 га газар болгож тэлээд, тэнд үйлдвэр технологийн парк болон мөн дээр нь нэмэгдээд малын гаралтай түүхий эдийг боловсруулах хөнгөн үйлдвэрийн паркийг байгуулж болно гэж төлөвлөгөөндөө оруулаад, тодорхой хэмжээгээр зардал гаргаад явж байгаа. Өнөөдрийн байдлаар Европын сэргээн босголтын банктай хамтарч ажиллахаар гэрээ зурагдаад, энэ онд багтааж техник, эдийн засгийн үндэслэлийг нь дуусгана. Хавар барилгын ажил эхлэх үед нь сонгон шалгаруулалт явуулаад хамгийн түрүүнд өдөрт 20 мянган метр куб бохир технологийн ус цэвэрлэх чадалтай орчин үеийн дэвшилтэт технологийг агуулсан үйлдвэрийг барьж байгуулах юм. Би арьс ширний үйлдвэрийг нүүлгэх, шинэ Эмээлт үйлдвэр, технологийн паркийг ярьж байна л даа.


Г.Баярсайхан: -Харгиа

Т.Бат-Эрдэнэ: -Харгиаг үүний дараа Үнэн дарга тодруулаад хэлэх байх. Улсын Их Хурлын 2012 оны 72 дугаар тогтоолын дагуу 2017 оны 12 сарын 31-ний дотор нүүлгэн шилжүүлэх ёстой гэсэн энэ даалгаврын хүрээнд Нийслэлийн Засаг даргын хувьд алхам алхмаар хугацаандаа багтаахаар явж байгаа. Тооцоолсноор, дараа жилийн 6 сард барилгын ажил эхлүүлэхэд 18 сар үргэлжлэх ёстой. Ингээд арьс ширний холбоод хамтарч ярилцсан байгаа. Ямар түвшинд явж байгаа юм бэ гэхээр тэд нар.. 


Урт нэртэй хуулийг биелүүлэхгүй байна, барилгын хог хаягдал их хаяж байна гэсэн гомдол маш их ирдэг. Ямар түвшинд явж байна вэ гэхээр үүнийг зохицуулахын тулд өнгөрсөн долоо хоногт Нарангийн энгэрт Солонгосын 100 %-ийн хөрөнгө оруулалттай барилгын материалын хог хаягдлыг боловсруулах үйлдвэр байгуулах шав тавьж байна. Хэрэв энэ үйлдвэр ашиглалтад орвол барилгын хог хаядлыг худалдаж авах менежмент бүрдэх учраас энэ асуудал зогсох байх. Хуулийг биелүүлж байгаа гэж ойлгож байна. Харгиагийн тухай Үнэн дарга хариулчих.


Г.Баярсайхан: -Үнэн даргаа гишүүд жаахан будлиад байх шиг байна, Төв цэвэрлэх байгууламж гэж тусдаа байгаа, Харгиа гэж тусдаа байгаа. Харгиагийн хөрөнгө оруулалтын асуудал, Төв цэвэрлэх байгууламжийн төлөвлөж байгаа ямар ажил байна вэ? Хангалтгүй хариуллаа. 

С.Үнэн: -Ус сувгийн удирдах газрын дарга. Төв цэвэрлэх байгууламжийн хувьд буруу ойлголт яваад байна. Төв цэвэрлэх байгууламж маань өөрөө бохирдуулагч үйлдвэр биш. Цэвэрлэж байгаа цэвэрлэх байгууламж юм. Би тодруулж хэлж байна л даа. Ус сувгийн удирдах газрын харьяанд байдаг үйлдвэрийн газар. Бохирдлыг хүлээж аваад, энэ үйлдвэрийн өөрийнх нь технологийн хүчин чадлын хүрээнд цэвэрлэж, гаргасан усаа байгальд нийлүүлж байгаа үйлдвэрийн газар юм. Түүнээс биш бохирдуулагч үйлдвэр биш, энд сая Мэргэжлийн хяналтын газрынхан ч гэсэн ийм ойлголттой яваад байна. Тэгэхээр Харгиа үйлдвэр нь манай Төв цэвэрлэх байгууламжийн албаны нэг нэгж. Уг нь нийслэлийн өмчтэй үйлдвэрийн нэгж байж байгаад өнгөрсөн онд Ус сувгийн удирдах албаны нэг нэгж болгож зохион байгуулсан. Өнөөдрийн ярьж байгаа Туул голын бохирдлын асуудал цэвэрлэгээний хүчин чадал шаардлагатай хэмжээнд хүрэхгүй байна. Энэ асуудлыг хэдэн талаас нь яриад гол авч хэрэгжүүлэх арга хэмжээ нь Төв цэвэрлэх байгууламжийг шинээр барьж байгуулъя гэсэн шийдвэрийг гаргаад явж байгаа. 


Харгиа байгууламжийг авснаас хойш тодорхой хэмжээний хөрөнгө оруулалт, шинэчлэлүүдийг хийсэн байна. 13 мянган шоо метр бохир усыг хүлээж аваад, тодорхой хэмжээнд цэвэрлэж гаргасан. 1998 онд 3 яамны сайдын тогтоож өгсөн нормативийн хэмжээнд цэвэрлээд, Төв цэвэрлэх байгууламжид нийлүүлнэ гэсэн ийм шаардлагын дагуу баригдсан үйлдвэр байдаг. Өнөөдрийн байдлаар үйлдвэрийг ажиллуулж байна. Бидний үзэж байгаагаар 6-8 мянган шоо метр бохир усыг л авч цэвэрлэх бололцоотой. 


Хоёрдугаарт, технологийн хувьд маш хүнд байдалтай ийм үйлдвэр байна. Арьс ширний үйлдвэрүүдийн энэ Харгиа цэвэрлэх байгууламжид нийлүүлж буй усны стандарт хэмжээ огт мөрдөгддөггүй. Маш өндөр хэмжээний бохирдолтой байдаг. Бид үүн дээр энэ үйлдвэрийг Ус сувгийн удирдах газарт нэгтгэж хүлээж авснаас хойш бизнесийн орчныг нь өөрчилье, тэгэхгүйгээр энэ асуудал явахгүй нь, нэг үгээр хэлбэл Харгиа цэвэрлэх байгууламжийн цэвэрлэгээний зардлыг арьс ширний үйлдвэрүүд өөрсдөө нөхөж гаргах, тэгснээрээ өөрсдийнхөө арьс боловсруулах үйл ажиллагаанд хэрэглэж байгаа химийн хорт бодисууд болон бусад нөлөөллүүдийг багасгах, тэдний оролцоог нь нэмэгдүүлэх зорилготой. Үүгээрээ С.Дэмбэрэл гишүүний асууж байгаа гол утга санааг нь гаргаж хэлмээр байна. Харгиа цэвэрлэх байгууламжаас Төв цэвэрлэх байгууламжид нийлүүлж байгаа усны маань шаардлагууд дүрэм, нормдоо хүрэхгүй байгаагаас Төв цэвэрлэх байгууламжийн өөрийнх нь цэвэрлэгээний түвшин нь унаад байдаг юм. Яагаад гэвэл, нэг нь химийн цэвэрлэгээ хийдэг, нөгөө нь биологийн болон механик цэвэрлэгээ хийдэг байгууламжууд. Хоорондоо ийм зөрчил, ялгаатай талаар С.Оюун сайд түрүүн хэлсэн. Төв цэвэрлэх байгууламжийг шинээр барьж байгуулах концессын асуудал дээр яг концессоор хийх гэдэг асуудалд гадны нэг л санал хүлээж авсан байгаа. Төв цэвэрлэх байгууламжийг ямар нэгэн аргаар сайжруулъя тэр тусмаа хөнгөлөлттэй зээлээр сайжруулъя гэдэг дээр бид нэлээд олон гадны саналыг авсан байгаа. Хот болон Ус сувгийн удирдах газрын хувьд Төв цэвэрлэх байгууламжийг концессын аргаар шийдэх нь тийм ч оновчтой биш гэж үздэг. Үүнийг шулуухан хэлэхэд бид шийдвэрийг гаргадаг хэмжээнд ажилладаг ийм хүмүүс биш.


С.Оюун: -Дэмбэрэл даргаа концессын жагсаалтад ороод зарлагдаагүй учраас сонирхож байгаа байгууллагуудыг шууд хэлэхэд хэцүү ч гэсэн Францын болон Солонгосын компани урьдчилсан байдлаар сонирхсон байдаг. Хотын байр суурь  бол миний ойлгож байгаагаар ямар ч байсан ажлын зургаа хийгээд, техник эдийн засгийн үндэслэлээ дуусгая, түүний дараа хувийн хэвшлийн концессын замаар явах уу, эсвэл хөнгөлөлттэй зээлээр явах уу гэдгээ ирэх хавар шийдье. Тэр болтол ажлын зургаа дуусгая гэсэн байдлаар явж байгаа юм байна билээ.


Г.Баярсайхан: -Батболд гишүүн. 

Су.Батболд: -Туул голын бохирдлыг маш их ярьсан. Улаанбаатар хот бохирдуулж Туул гол уруу хамаг муу муухай хийгээд энэ тал дээр ерөөсөө санаа нь зовдоггүй. Төв цэвэрлэх байгууламжийг шинэчлэх үү гэсэн санал гаргадаггүй. Гэтэл Туул голын 500 км нь Төв аймгийн нутгаар урсаж байгаа шүү дээ. Үүний доод талд хамгийн их бохирдолтой хэсэг дээр манай Төв аймгийн 3 сумын хэдэн зуун мянган мал, хэдэн арван мянган хүн ундаалж байгаа шүү дээ. Хавар 5 сарын сүүлч гээд Сонгины буланд хуримтлагдсан бохир мөс нь хайлаад дуусангуут гол цэвэршээд гайгүй болдог юм. Би 10 дугаар сарын 01-нд Алтанбулаг сум дээр Ахмадын баяр тэмдэглэх  гээд очлоо л доо. Бүхэл зунжингаа өмхий урссан гэж байна. Бид нарыг энд цэцэрхээд, янз бүрийн төсөл хөтөлбөр гээд худлаа юм хоорондоо яриад сууж байх хооронд Туул гол хэцүүдлээ. Туул голыг би Төв аймгийн гол гэж ярьдаг юм. Туул гол монголчуудын түүхтэй холбоотой гол. Монголчуудыг гурван голын монголчууд гэж боддог. Бид нар голоо хайрлаж, хамгаалах ёстой шүү дээ. 


XXI зуун эхний 10 жилээ үдээд байхад усаа цэвэрлэж чадахгүй сууж байгаа манайх шиг арчаагүй улс орон гэж байх уу? Өнөөдөр дэлхийн ямар ч хот, жижиг тосгонд очсон ч гэсэн шээс, баасаа цэвэрлээд урсгаж байгаа шүү дээ. Тэгэхэд одоо байж байгаа царай нь энэ. Ерөөсөө шээс, баасаа тэр чигээр нь гол руугаа урсгадаг. Ийм арчаагүй байгаа байдлыг хот, Байгаль орчны яамтай холбоотой гэж бодож байна. Баярсайхан дарга аа, би серьёзный юм ярьж байна шүү. Үүн дээр анхаарал тавьдаггүй, цэвэрлэх байгууламжийн тухай асуудал яриад л байдаг  хэн ч анхаарал тавьдаггүй, яагаад вэ гэхээр энэ хотоос өнгөрөөд урсаж байгаа юм. Тэгэхээр хотод амьдарч байгаа хүмүүс түүний бохирдол нь юу болоод байгаа юм бэ гэдгийг ерөөсөө мэддэггүй. Тэгээд урсгаад хамаг муу муухайгаа аваачаад хийчихдэг. Тэр нь урсаад явчихдаг. Үүн дээр анхаарал тавиач гэж хэлмээр байгаа юм. Өчнөөн олон юм хэрэгтэй, хэрэггүй замын уулзвар бариад хэрэгтэй, хэрэггүй мөнгө аваад янз бүрийн хүн орох, орохгүй орон сууц бариад байх юм. Түүний оронд энэ хэдэн төгрөгөөр цэвэрлэх байгууламжаа шинэчилж болно шүү дээ. 

Ер нь бид нарын бохирыг цэвэрлэх гээд хэн концессоор ирэх юм бэ, үүнээс ашиг олох гэж. Бохир цэвэрлээд ашиг олдог юм уу Үнэн даргаа? Бөөн алдагдал байгаа байх гэж бодож байна. Түүнд мөнгө зараад өчнөөн сая доллараар Улаанбаатар хотын баас, шээсийг цэвэрлэе гээд давхиад ирэх хүн байхгүй байлгүй. Үүнийг бид нар өөрсдөө шийдэх хэрэгтэй шүү дээ. Энэ асуудлыг жишээ нь, Оросуудтай ярьж болно шүү дээ. Энэ чинь явж байгаад Сэлэнгэд цутгаад Байгал нуурт очиж байгаа шүү дээ. Оросуудтай яриад эвтэйхэн хөлд нь сууж байгаад ийм байна, та нар Байгал нуураа цэнгэг байлгая гэж байгаа бол Улаанбаатар хотын энэ асуудлыг шийдэж өгөөч, Англи, Америк, Франц ярьж байхын оронд Оросууд ч гэсэн бохироо цэвэрлэж чадах технологитой шүү дээ. Хуучин бүгд нь тэдний технологиор байгаа шүү дээ. Ийм юм дээр анхаарлаа хандуулахгүй бол Баярсайхан даргаа. Би түрүүчийн Их Хуралд байхдаа явж байлаа, очоод тэр 22-ын товчооны урдаас хачин муухай юм орж байгаа шүү дээ, үнэртэхийн арга байхгүй. Одоо бид нар маш олон химийн бодис хэрэглэдэг болсон юм байна тэр бол тэр чигээрээ байгаа. Шээс, баас гээд юу ч урсаж байгаа юм бэ бүү мэд. Явсаар байгаад Шувууны цаад талын гацаан дээр очихоор хамар сэтлэхээр үнэртэй. Энэ чинь тэгээд Өндөрширээт, Лүн хүртэл бохирдол  нь арилахгүй яваад байгаа юм. Энэ хэтэрлээ, яриад суугаад байдаг сар болгон дээж авдаг гэж яриад байгаа юм, аваад ямар хэрэг байна вэ, тэмдэглэх байх л даа.


Би жилээс жилд энэ бохирдлын хэмжээ нэмэгдэж байгаа гэж бодож байгаа. Тэгэхээр одоо хийх юм маань юу вэ гэхээр хүч тавьж байгаад шийдмээр байна. Улаанбаатар хот бол цаашаа урсаад гараад явж байгаа учраас нүдэн балай, чихэн дүлий. Тэр нь 100 хувь хаяж байна уу, 200 хувь хаяж байна уу, 300 хувь хаяж байна уу ерөөсөө хамаагүй дуугүй байгаад байгаа. Энэ хавиар автобус, троллейбусыг янз бүрээр явуулаад хачин юм хийгээд байдаг, ногоон уут тараагаад суугаад байдаг. Цаана нь хүний амьдралтай холбоотой зөндөө зүйл байна шүү дээ. Үүн рүү анхаарал тавиад хойтон хавар эхлээч, хийгээч. Хийе гэвэл мөнгө олдоно шүү дээ. 


С.Оюун: -Та өмнө нь засагт байсан учраас зовлон мэдэж байгаа. Ер нь концессын жагсаалтад оруулаад хувийн хэвшлийг оруулъя гэсэн санал тавиад Засгийн газрын концессын жагсаалтад оруулсан юм. Төв цэвэрлэх байгууламжийг шинэчлэхэд 250-300 гаруй сая доллар хэрэгтэй юм байна гэсэн ийм урьдчилсан тооцоонууд байна. Хот ажлын зураг, төсвөө дуусахаар яг хэдэн төгрөг хэрэгтэй вэ гэдгээ нарийвчлаад гаргаад ирнэ гэж бид ойлгож байгаа. Ямар ч байсан 250-иас доошгүй сая доллар хэрэгтэй юм. ЖАЙКА-ийн хөнгөлөлттэй зээлээр явъя гэхээр хэсэгчлээд эхлэхээр 8 жил гээд хугацаа нь бага байгаа юм. Сая Үнэн даргын хэлээд байгаа эсвэл зоригтойгоор концессоо зарлая гэхээр нөгөө хувийн хэвшил ороод бохирдуулсныхаа төлөө баахан төлбөрөө нэмэгдүүлэх болов уу гэсэн эрсдэл байна гэж хот үзээд байгаа юм. Та сая хувийн хэвшил орлоо гээд ашигтай юм уу гэсэн. Бохирдуулсны төлбөрийг нэмсний төлөө иргэдэд бууж магадгүй гээд хот хариуцаж байгаа учраас эхлээд ТЭЗҮ-ээ дуусгаад, төсвөө гаргая, дараа нь аль замаар явах вэ гэдгээ хавар шийдье гээд байгаа юм байна лээ. Тэгэхээр бид нар үүн дээр анхаарлаа хандуулж байгаа. Харамсалтай нь удаан явж байгаа нь үнэн, гэхдээ сая урьдчилсан ТЭЗҮ нь дуусаад ажлын зураг буюу нарийвчилсан ТЭЗҮ-ээ сая сонин дээр зарласан байсан тийм үү Бат-Эрдэнэ даргаа? 


ЖАЙКА-тай нэг хэсэг баахан явсан юм, яриад төсвөө гаргаад урьдчилсан юм гаргаад явсан чинь 8 жилийн хугацаанд 320 сая доллараар хийнэ гэсэн. Хот ч тэр, Ерөнхий сайд ч тэр 8 жил хүлээхгүй, өөрсдөө зургаа дуусгая гээд явж байгаа гэж ойлгож байгаа. 


Т.Бат-Эрдэнэ: -Товчхон хэлье. Ер нь өнөөдрийн бохирдол энэ хоёр жилд болоогүй л дээ. Тэгэхдээ Улаанбаатар хот ноднин зориулж байж нэлээн асуудал болж байж 6 тэрбум төгрөг тавьсан юм. Энэ яах гэж байна вэ гэхээр бид нар гаднаас концессоор хийлгэж байхаар өөрийнхөө боломжоор зураг төсвөө гаргах мөнгөө өөрсдөө гаргая, бид зурсан зурагтай, төсвөө тодорхой болгочихвол хэн нэгэн хүнээр ямар ч аргаар юугаар нь ч хийж болно. Тэгээд бид нар өнөөдрийн сонин дээр зарлагдсан байгаа тендер нь олон улсын тендер дараагийн хавар гэхэд бүх юм тодорхой болно. Тэгэхээр нь үүнтэй зэрэгцээд бид нар шууд хөнгөлөлттэй зээлээр хийе гэсэн байр суурийг Засгийн газраас барьж байгаа. Энэ ажил гацахгүй бол бид нар үргэлжлүүлээд даруйхан засаж боломжтой гэж хэлмээр байна. 


Су.Батболд: -Би үгээ дуусгачих уу?


С.Оюун: -6 тэрбум төгрөг энэ жил ТЭЗҮ-ээ хийхэд суулгасан. Шинэчилье гэвэл 250 сая буюу бараг 400 тэрбумаас доошгүй төгрөг хэрэгтэй болоод байгаа юм. 


Су.Батболд: -Тэгэхээр ийм байна, хийх нь зөв, хийх ёстой. Би та нарыг хурдлаач гээд байгаа юм. Бид нар ингэх гэж байна, тэгэх гэж байна гээд л цаана чинь процесс явагдаад байна шүү дээ. Хоёрдугаарт, та нар одоо бүр дунд түвшиндээ оччихсон юм байна л даа. Энэ хоёр жилд бий болоогүй, та нарын лай гэдэг үгийг Их Хурал дээр хотын орлогч дарга хэлдэг болчихсон юм байна л даа. Болиоч. Төр, засгийн албан тушаалд томилогдсон бол өмнө нь тийм байсан гэдгээ болих хэрэгтэй шүү дээ. Засгийн газар гарч ирээд доод түвшиндээ хүртэл ийм балай юм суулгачихсан. Буруу, муу байж болно, гэхдээ төрийн ажлыг авсан, үүрэг хүлээж, цалингаа авч эхэлсэн бол гоншгонолгүй юмаа хийх ёстой шүү дээ. Тэгэхгүй хотын орлогч дарга Их Хурал дээр орж ирээд Их Хурлын гишүүдийн өмнөөс хоёр жилийн дотор бий болоогүй шүү дээ гэж хэлэх чинь буруу шүү дээ. Үүнийгээ болиоч гэж хэлмээр байна. Мэдээж 2 жилийн дотор бий болоогүй, 20 жилийн дотор ч бий болоогүй ойлгож байна. Би Засгийн газрын Хэрэг эрхлэх газрын дарга байхад Байгаль орчны яам, Хотын захиргааг өчнөөн шахаад Солонгосчууд гүйгээд л байсан, орон сууцны хороолол барья, газрыг нь шийдээд өгөөч тэгвэл бид нар Туул голын усыг шийдье гээд жижигхэн энгийн технологи байдаг юм байна лээ. Жаахан хаалт хийгээд усан толиог нь нэмэгдүүлдэг гээд. Би өчнөөн гуйсан ямар юмнаасаа болдгийг эсвэл нөгөө Солонгосчууд нөгөө авлига авдаг дуракууд нь мөнгөгүй байсан болоод тэр юм уу, яам хот  хоёр хоорондоо шийдэлцсээр байгаад хэдэн Солонгосчуудыг буцаагаад явуулчихсан. Хан мөрнийг ямар болгосон тэр компани хүртэл ирээд гүйгээд байсан, ерөөсөө хийгээгүй. Одоогийн удирдлагуудын буруу биш л дээ. Үүнийг хийе гэх юм бол амархан байгаа юм. Би харамсдаг байхгүй юу, зун Туул жаахан үерлээд, төвшин нэмэгдчихсэн байхаар хайран ус үүнийг жаахан тогтоогоод авах юмсан хавар, намар тасрах гээд байх юм. Тэгээд шороо хийсээд байдаг жаахан усан толио бий болох юм бол хэрэгтэй шүү дээ. 

Сэлбэ гол гээд өчнөөн жил ярьсан. Овоо юм хийх нь дээ гэсэн одоо юу ч байхгүй, ийм арчаагүй тэнэг байх болохгүй шүү дээ. Улаанбаатар хотод чинь хэн амьдрах гээд байгаа юм бэ? Монголчууд амьдрах юм байгаа биз дээ? Улаанбаатар хотын хэсгээр урсаж байгаа хэсэгт нь  Туул голын эргийн тохижилтыг хийгээд усан толио бий болгох, Сэлбэ голыг янзлахад олон тэрбум төгрөг хэрэггүй гэж бодоод байгаа юм. 

Туул, Тэрэлжийн бэлчир гээд хоёр газар усан цогцолбор байгуулна гэсэн шүү дээ. Тэр ямар хэмжээнд явж байгаа юм бэ? Тэр хурдан эхэлчихвэл сайн, сая гурван жил бороо орлоо л доо, энэ худлаа шүү. Жаахан усаа тогтоож бариад Улаанбаатар хотыг гадаргын тэр уснаасаа хангах асуудал амин чухал асуудал шүү дээ. Одоохондоо бид нар аргацаагаад баахан худаг япончуудаар ухуулаад гүнийхээ усыг уугаад л байна. Сонгины булангаас Алтанбулаг өнгөртөл 30-40 км газар голдрилыг нь доошоо 30-60 см хуулахгүй бол тэр чигээрээ лаг шавар.

Г.Баярсайхан: -Та чухал юм ярьсан сууж бай л даа. Туул голын хувь заяа яаж шийдэгдэхийг сонс л доо. Ингээд шоу хийгээд. 

С.Бямбацогт: -Хоёр гурван асуулт байна. Сая сонсоод байхад хоёр жилийн дотор асуудал бий болоогүй гэж байх юм. Чамаар би юу ярихаа заалгахгүй. 

Г.Баярсайхан: -Та бүлэг төлөөлж байгаа юм шиг юм битгий яриад бай л даа. Гоё, сайхан эдэл л дээ.

С.Бямбацогт: -Би асуух гэж байна, би Их Хурлын гишүүнийхээ хувьд үгээ хэлэх гэж байна. Би бүрэн эрхээ эдэлж байна Баярсайхан. Асуулт асуух гэж байна. Өнгөрсөн хоёр жил юу хийв, ирэх хоёр жилийн дотор хийж чадах уу? Өнгөрсөн хоёр жил ТЭЗҮ хийж байгаа гэдэг нэртэй сууж байгаа юм байна. Ирэх 2 жилийн дотор асуудлыг шийдэж чадах уу, хот гэдэг чинь юу юм бэ? 2012 онд Нийслэлийн иргэдийн Хурлын шийдвэр гараад хотоос Улаанбаатар хотод байгаа арьс ширний үйлдвэрүүдийг гаргая гэсэн шийдвэр гаргасан гэж сонссон. Засгийн газар 2013 онд тогтоол гаргаад Улаанбаатар хотоос арьс ширний үйлдвэрүүдийг гаргаад  Дархан хотод арьс ширний үйлдвэрийн цогцолбор байгуулъя гэсэн. Эмээлт гээд яриад байгаа чинь Улаанбаатар хотын Хан-Уул дүүргийн 13 дугаар хорооны нутаг дэвсгэр  гэж Засаг даргын орлогч хэллээ. Хотоос гаргах гээд байгаа мөртлөө хот дотор байгаад байгаа юм биш үү? Хотоос гаргах Засгийн газрын тогтоолыг юу гэж ойлгож байгаа юм бэ? Засгийн газрын тогтоолыг биелүүлэхгүй байхад хэн хариуцлага хүлээх ёстой юм бэ? Үүн дээр тодорхой хариулт өгөөч. 

Би дуусаагүй байна. Яг үнэндээ цаашдаа энэ асуудал дээр Үйлдвэр, хөдөө аж ахуйн яамныхан ямар байр суурьтай байдаг юм бэ? Дарханд байх ёстой юм уу, Эмээлтэд байх ёстой юм уу? Байгаль орчны яамнаас асууя. Монголын Улсын төрийн бодлого хоорондоо уялдаа холбоогүй, яам нь нэг юм ярьдаг, хот нэг юм ярьдаг, орон нутгийн удирдлага нь өөр юм ярьдаг. Дархан-Уул аймгийн Засаг даргын Тамгын газар, иргэдийн Хурлынхан нь хүлээж авахгүй гэсэн гээд ингэж бодлогогүй яваад байх юм уу? Бодлогоо уялдуулж нэгтгэж яагаад болдоггүй юм бэ? Үүн дээр Их Хурал нэгэнт мэдээлэл сонсож байгаа юм чинь тодорхой шийдвэр гаргах ёстой байх. Их Хурлаас та бүхэн маань бодлогоо уялдуулах, нэгтгэх энэ асуудлыг хурдан шийдэх хугацаа хожих, хөрөнгө мөнгийг нь шийдэх тал дээр хүсэлтээ хэлээч. Бид нар анхааръя. 

Бохирдохоос гадна сая Бат-Эрдэнэ гишүүн хөндсөн Урт нэртэй хууль гараад Туулын усны урсац нэмэгдсэн, өмнө нь тасардаг байсан бол тасрахаа байсан гэж байна. Урт нэртэй хуулийн хүрээнд үндсэндээ голын сав газар 200 метрт ашигт малтмал олборлох, эрэх, хайхыг хориглосон байгаа. Туул голын онцгой хамгаалалтын бүс гээд голынхоо эргээс 50 метрийн бүсээр  хамгаалчихсан, хашчихсан байгаа. Онцгой хамгаалалтын бүс гэсэн тэмдэг хаа сайгүй байдаг юм байна лээ. Гэтэл Засгийн газар маань гаргасан шийдвэрээ өөрчлөөд Туул голын бургасыг тайраад далан бариад зам тавина гэсэн асуудал яриад байх юм. Зайсангийн гүүрнээс Маршалын гүүр өнгөрсөн 3.2 км энэ хаанаас гарсан шийдвэр вэ? Үүнийг хэн гаргасан бэ? Үүн дээр Байгаль орчны яам байр суурьтай байдаг юм бэ? Хот ямар байр суурьтай байдаг юм бэ? Энэ шийдвэр зөв үү? Уг нь Засгийн газрын тогтоолоор өнөөдөр Туул голоос нэлээн хойгуур явах шийдвэртэй байгаа. Үүнийг өөрчлөөд Туулын бургасыг тайраад зам тавина гэсэн асуудал явж байгаа гэсэн. Энэ шийдвэр хотоос гарсан уу, Байгаль орчны яам үүн дээр ямар байр суурьтай байгаа вэ? Үүнийг хариулж өгөөч. Хэрвээ Туулын бургасыг тайрах юм бол үндсэндээ Туул гол байхгүй болно. Дахиад газар доогуур шургачихна. Туул голоо бид нарын улсын нийслэл Улаанбаатарт байгаа ганц гол шүү дээ. Дунд гол, Сэлбэ татарсан, ширгэсэн. Улаанбаатар хотын иргэд бүгд Туул гол дээрээ агаар салхинд гарч, чөлөө цагаа өнгөрүүлдэг, тэнд очиж биеийн тамир, спортоор хичээллэх тодорхой арга хэмжээ зарцуулдаг. Энэ тал дээр Байгаль орчны яам, хот юу хийх гэж байна вэ? Туул гол ширгэвэл бид нар тэнд юу хийх вэ? Туул голоо байлгаж байгаад тэндээ амралт чөлөө цагаа өнгөрүүлдэг амралт чөлөөт цаг, зугаалгын бүс байгуулах юм бол хэрэгтэй юм шиг байгаа юм. Энэ тал дээр цаашдаа юу төлөвлөж байна вэ? гэсэн асуултуудад хариулт өгөөч. 

Г.Баярсайхан: -Оюун сайд хариулъя. 

С.Оюун: -Сүүлийн асуултаас эхэлье. Гудамж төслийн хүрээнд Эдийн засгийн яамнаас Туулын хурдны замын төслийг Засгийн газарт танилцуулсан. Тэгээд төслийн дагуу хурдны замын трассыг баталсан. Тэр трассыг батлахад манай яам ялангуяа гүний усны нөөц худгуудад халдахгүй байх ёстой гэсэн байр сууринаас бүгдийг нь шалгаж трассыг нь батлахад оролцсон. Яагаад вэ гэхээр өмнө нь барилгуудын зөвшөөрөл өгөхдөө Улаанбаатар хотын ундны эх үүсвэрүүдийн худгуудыг хаасан ийм тохиолдлууд гарч байсан учраас бид нар трасс дээр нэлээн анхаарсан. Сая нэг хоёр сарын өмнөөс энэ трассаар явах юм бол маш үнэтэй зам болох юм байна. Тэгэхээр энэ трассыг өөрчлөөд өөрийн чинь хэлдгээр Туулд ойртуулж явбал яасан бэ гэсэн саналыг дэвшүүлсэн. Тэгэхдээ энэ Засгийн газар дээр хэлэлцэгдээгүй, батлагдаагүй. Манай яам энэ асуудлыг дэмжихгүй, ямар ч байсан трасс өөрчлөх юм бол заавал байгаль орчны нөлөөллийн үнэлгээ шинээр хийгдэх ёстой гэсэн бичгийг хүргүүлсэн. Байгаль орчны нөлөөллийн үнэлгээн дотор бургас тайрч болохгүй, Туулын голын үерийн далангуудтай холбоотой асуудлууд байгаа учраас хоёр дахь трасс хэрэв албан ёсоор тавигдах юм бол бид дэмжихгүй гэсэн байр суурьтай байгаа. Хоёр дахь трасс батлагдаагүй, дэмжигдээгүй мөнгө хэмнэхийн тулд 2 дахь вариант байж болох юм гэж Эдийн засгийн яам ярьсан төдий л байгаа. 

Г.Баярсайхан: -Бат-Эрдэнэ дарга.

Т.Бат-Эрдэнэ: -Би өнгөрсөн хоёр жил юу хийсэн, ирэх хоёр жилд юу хийх вэ, хотоос арьс шир гаргах энэ байдал гээд холбогдох асуултууддаа хариулаад явъя. 2012 оны хавар Улаанбаатар хотын захиргаа Засгийн газрын хамтын шийдвэрээр Японы ЖАЙКА олон улсын байгууллагаар Төв цэвэрлэх байгууламжийн хүчин чадал, цаашдын өргөтгөн тэлэх, шинээр барих ажил дээр судалгаа хийж өгөх хүсэлт тавьсан байдаг. 2013 оны хавар бид нар энэ асуудлын хүрээнд бий болсон техник эдийн засгийн урьдчилсан үндэслэлийг нь хүлээж авсан байгаа. Энэ хугацаанд Засгийн газар хоорондын хамтын ажиллагааны хүрээнд Улаанбаатар хотын цэвэрлэх байгууламжийг ЖАЙКА олон улсын байгууллагатай хамтарч хийнэ гэдэг дээр санамж бичиг Засгийн газар хооронд зурагдсан байсан бөгөөд ЖАЙКА бид нар ТЭЗҮ гаргачихсан, одоо бид зөвхөн танай Засгийн газарт шаардлагатай хөрөнгийн зээлийг хүсэж байгаа гэсэн тайлбар тавьсан. Та нар хүлээж бай гэж ярьсан байгаа. Гэтэл Засгийн газрын өрийн хэмжээ зээлж болох хэмжээ хэтэрсэн учраас зээлэх боломжгүй байна, тийм учраас танай Засгийн газар зээл авах эрэмбэ дараалалдаа нэгдүгээрт Хөшигийн хөндийн онгоцны буудлыг тавьсан учир хоёрдугаарт энэ дараалал орж байгаа учраас зээл өгөхгүй боломжгүй гэсэн хариу хэлээд өнгөрсөн 6 сард энэ асуудлыг зогсоосон. Зогсоохдоо тэд бид нарт ТЭЗҮ-ийг нь хүлээлгэж өгөөд та нар эдийн засгийн тооцоо, төсөв, нарийвчилсан ажлын зургийг хийлгэх мөнгөө өөрсдөө гаргах юм бол хожим гаднаас аль нэг улсаас зээл авах юм уу, концессоор хийхэд тэр хөрөнгө багасах ёстой. Тийм учраас та нар хөрөнгөө тавь гэж зөвлөмж өгсний дагуу 2014 оны Нийслэлийн төсөв дээр бид нар 6 тэрбум төгрөгийг нэлээн хэл ам болж байгаад тавиулж чадсан. Энэ жилдээ багтаагаад ТЭЗҮ-ээ хийгээд гаргах юм бол нэгэнт ажлын зураг гарч ирээд эдийн засгийн тооцоо хөндлөнгийн олон улсын байгууллагаар хэмжигдээд ирвэл тэр зургаараа санхүүжилтийнхээ багцаар та нар бусад улс оронтой зээлээр хийлгэнэ үү, бусад хэлбэрээр хийлгэхэд дөхөм болно, эдийн засгийн хэмнэлттэй болно гэсэн зөвлөмж өгсний дагуу ингээд явж байгаа юм. 

2 жилийн дотор юу хийж чадах вэ гэхээр ямар ч байсан өнөөдрийн сонин дээр зарлагдсан байгаа олон улсын тендер зарласан байгаа. Тендерийн үр дүнд дараа жилийн хавар гэхэд шахаад гаргана. Яагаад гэвэл цэвэрлэх байгууламжийн талаар маш олон улс судалгаа хийсэн байдаг. Тэр судалгаа хийсэн компаниуд нь орохыг хүсэж байгаа учраас үүн дээр цаг хугацаа хэмнэх боломжтой. Бид нар хавар гэхэд ТЭЗҮ, нарийвчилсан ажлын зургаа гар дээрээ авна. Үүнтэй зэрэгцээд бид нар цаг хугацаа хүлээлгүйгээр одооноос ямар хэлбэр, шууд бариад явах боломжийг нь судалж байгаа. Ерөнхийдөө хөнгөлөлттэй зээлд хамрагдвал зүгээр юм уу гэсэн ийм бодолтой үйл ажиллагаагаа явуул байгаа. 

Хотоос арьс ширний үйлдвэрүүдийг, малын гаралтай түүхий эд боловсруулах үйлдвэрүүдийг гаргах гэсэн 2012 оны Их Хурлын тогтоол дээр арьс ширний үйлдвэрүүдийг үйлдвэрүүдийн шинэ бүс рүү шилжүүлэх арга хэмжээг 2017 оны 12 дугаар сарын 30-ны дотор үе шаттайгаар зохион байгуул гэсэн тогтоол байдаг. Энэ нь шууд тотод үүрэг болгосон утгаараа бид нар шинэ суурьшлын бүс, арьс ширний болон бусад малын гаралтай түүхий эд боловсруулдаг төрийн бус байгууллагууд, үйлдвэрүүдийн санал бодлыг нийлүүлээд явж байгаа. Засгийн газар хаана байгуулах нь өөрийнх нь шийдвэр болов уу. Эргээд Эмээлтэд хоёр талаасаа төрийн бус байгууллага, мэргэжлийн байгууллагууд ч мөн адил нийслэлийн төлөвлөгөөнд орчихсон учраас салбарын яамтай нь зохицоод ярилцаад Ерөнхий сайд дээр уулзалт хийгээд би бодохдоо, Эмээлтийн орчимд 2010 оноо эхлээд хөрөнгө оруулалтыг бага багаар хийчихсэн, үүнийг үргэлжлүүлээд явах юм бол маш хурдан хугацаанд үр дүнд хүрэх юм байна гэсэн ойлголтод хүрээд гээд түрүүчийн 7 хоногт Улаанбаатар хотын Засаг даргын дэргэдэх удирдах зөвлөлийн хурлаар, Нийслэлийн иргэдийн Төлөөлөгчдийн Хурлаар тусгайлан Нийслэлийн өмчит төсөвт үйлдвэрийн газрыг байгуулсан байгаа. Тэгэхээр яг энэ үйлдвэрийн паркийг байгуулах бүхэл бүтэн Нийслэлийн өмчит үйлдвэрийн газар ажиллаад эхэлж байгаа учраас ажил нэлээн урагштай явах болов уу гэж бодож байгаа юм. 

Нөгөө талаар Европын сэргээн босголтын банк анх анх удаа Засгийн газрын барьцаа зээлийг шаардахгүйгээр 30 сая еврог зөвхөн энэ цэвэрлэх байгууламж буюу арьс ширний асуудал дээр хөнгөлөлттэй зээл өгье гэдэг дээр Засаг дарга урьдчилсан гэрээнд гарын үсэг зурчихсан байгаа. Энэ нэлээн бодитой явах болов уу гэсэн итгэлтэй явж байна. 

С.Бямбацогт: -Асуулт дуусаагүй байгаа л даа. Яг Их Хурлаас асуудлыг хурдан шийдвэрлээд үр дүнд хүргэхэд ямар шийдвэр гаргуулах хүсэлт байна вэ? Дээрээс нь сая өөрөө хэллээ шүү дээ, Эмээлтэд ойлголцсон гэж хариулаад байна. Түүн дээр Үйлдвэр, хөдөө аж ахуйн яамныхан хариулаач. Дарханд больсон юм уу, Засгийн газрын хүчин төгөлдөр тогтоол байгаа шүү дээ. Тэгвэл тогтоолоо хүчингүй болгох гэж байгаа юу? 

Т.Бат-Эрдэнэ: -Эмээлтийн үйлдвэр, технологийн парк 2010 оноос эхэлж явсан байдаг юм. Нийслэл өөрийн боломжоор мөнгө хийгээд аятайхан болчихсон байгаа. Тэгэхдээ нийгмийн дэд бүтэц буюу үйлдвэрлэл явуулах дэд бүтцийг төр хариуцах 208 тэрбум төгрөгийг Засгийн газрын төсөвт өргөн барьсан байдаг юм. Энэ нь тухайн үедээ бүтээгүй, ер нь инженерийн дэд бүтцэд нь зориулсан 200 орчим тэрбум төгрөгийг талыг нь улсын төсвөөс суулгаж өгөх юм бол хот үүн дээр чармайгаад мөнгө гаргана. Бид нар сая 110 кольцоо хажуугаар явууллаа, усны судалгааг нь хийлгэчихлээ. Ерөнхий өр тариад цэвэрлэх байгууламжийг нь барихад бэлэн болгочихлоо. Одоо энд зөвхөн нөгөө үйлдвэрүүд маань очоод байшингаа барихад шаардлагатай дэд бүтцийн асуудлын мөнгийг нь Улсын Их Хурал дээр дэмжиж өгвөл богино хугацаанд хэрэгжих боломжтой гэж бодож байгаа. 

С.Оюун: -Бямбацогт гишүүн дэмжье гэсэн  дээр 2014 он биш, 2015 он биш, 2016 оны төсөв дээр миний түрүүний  хэлээд байгаа Туулын голыг сэргээн засварлах, сайжруулах, цэвэрлэх төслийн дүн гарвал зээлээр байна уу, улсын төсвөөр байна уу, Төв цэвэрлэх байгууламжийг сайжруулахын зэрэгцээ явах Туул голыг цэвэрлэх төслийг 2016 оны төсөвт суухад нь дэмжиж өгөөч гэж байгаа юм.

Г.Баярсайхан: -Бямбацогт гишүүний асуултад Хөдөө аж ахуйн яамнаас нэмж хариулах зүйл юу байна вэ?

С.Рэгзэдмаа: -Арьс ширний ТЭЗҮ-ийг Дархан хотод байгуулахаар хийгдсэн. Үүний дараа Монголын арьс ширний холбоо, үйлдвэрлэгч нараас гарсан саналуудыг үндэслээд бүх талуудын оролцоотой Ерөнхий сайд дээр уулзалт зохион байгуулаад өмнө нь хийгдсэн судалгаа, дүгнэлт, усны судалгаа ч гэсэн шинэ суурьшлын бүс дээр хийж байгаа. Нийслэл хотыг хөгжүүлэх стратеги Улсын Их Хурлаар батлагдсан тэрийг үндэслээд шинэ суурьшлын бүс дээр хийх шаардлагатай гэдэг чиглэлийг өгсөн. Үүний дагуу манай яам Дархан хотод байгуулах арьс ширний паркийн асуудлыг шинэ суурьшлын бүс дээр шилжүүлэх талын Засгийн газрын тогтоолын төслийг оруулахаар бэлтгэж байгаа. 


Г.Баярсайхан: -Хангалттай юу? Гишүүд санал, үгээ хамт хэллээ шүү дээ. Дэмбэрэл гишүүн, дараа нь би, Бямбацогт гишүүн та хэлэх үү? Дэмбэрэл гишүүн.


С.Дэмбэрэл: -Түрүүний асуултдаа хариу аваагүй, гэхдээ санал болгоод хэлье. Энд бичсэнээр Туул голын асуудал “Онц, их бохирдсон” гэсэн түвшинд байгаа цагт өнөөдрийн хуралдаанаас шийдвэртэй юм гаргах ёстой. Миний гол санал бол ажлын хэсэг байгуулах гэхээсээ илүү Байнгын хорооны тогтоол гаргамаар байна. Үүнийг төлөвлөхийн тулд Ажлын хэсэг байгуулаад Байнгын хорооны тогтоолын төсөл боловсруулмаар байна. Энэ бол эхний санал.

Хоёрдугаар санал, агаарын бохирдлын индекс гэдэг шиг Туул голын усны чанарын индекс гэдгийг одоо нэг сарын дотор боловсруулаад, яагаад гэвэл, мэдээллийн эх үүсвэрүүд байж байна, одоо байгаа мэдээллийнхээ хүрээнд иргэд, олон нийтэд үнэнийг үе үе мэдээлж байдаг тодорхой интервалтайгаар ийм зүйлийг хамгийн түрүүнд гаргаж байх ёстой. Энэ бол маш чухал.

Оруулж ирсэн танилцуулга материалд чинь Үнэнгийн хэлсэнээр хамгийн гол бохирдлын шалтгаан нь цэвэрлэх байгууламж болсон гэсэн зүйл байсан учраас, эхнээсээ нэгдүгээрт гээд миний андуурдаг чинь тэр. Хамгийн гол шалтгаан нь Төв цэвэрлэх байгууламжаас дутуу цэвэрлэгдэн Туул голд хоног тутам 170-190 мянган шоо метр бохир ус! Тэр шоометр бохир усыг хэн, хэн гаргаж байгаа юм бэ гэдэг дээр ангилал чинь өөрөө дутуу байна. Үндсэн шалтгаан нь буюу нөхөн сэргээлт хийхгүй орхиж байгаа, элс хайрга олборлож байгаа, энэ бүхнийг эрэмбэлээд гаргаж ирээд Байнгын хорооны шийдвэр гарахад дөхөмтэй болгож өг.

Гуравдугаар санал, Төв цэвэрлэх байгууламжийн асуудлыг зэрэглэлээр нь авч үзэх юм бол урт хугацааны ч биш, дунд хугацааны ч биш, богино хугацааны ч биш энэ бол яаралтай гэсэн зэрэглэлд орох асуудал байна. Өөрөөр хэлбэл, энд хандах хандлагаа илүү эрчимжүүлье гэсэн ийм зүйлийг Төв цэвэрлэх байгууламж, холбогдох яам энэ асуудлын зэрэглэлийг нэмэгдүүлэх тал дээр Улсын Их Хурлаас Бямбацогт гишүүн асуугаад байна гэдэг чинь энэ асуудлынхаа зэрэглэлийг нэмэгдүүлэх тал дээр дэмжлэг аваач гэсэн санаа шүү дээ.

Дөрөвдүгээр санаа, бидний хамгийн их орхигдуулаад байгаа асуудал бол бохирдуулагчийн төлөх зарчим, хууль эрхийн актууд байсаар байтал түрүүн Үнэнгийн үгэнд гарлаа шүү дээ, арьс ширний үйлдвэрүүдээс мөнгө авъя гээд бохирдуулагч нь төлөх зарчмаа бүрэн хэмжээгээр хэрэгжүүлэх саналаа бэлтгэх хэрэгтэй. Яаж бэлтгэх юм? Бохирдуулагч нар нь тодорхой байж байна. Энэ бохирдуулагч ийм юм бохирдуулж байгаа, энэ бохирдуулагчаас ийм механизмаар дамжуулж ингэж байгаа гээд, тэгээд дээр нь би хэлсэн, Оюун сайд хэлсэн, яамнаасаа эхнээсээ төрөл бүрийн хөшүүрэг хэрэглээд байна.  Туул голын асуудал дээр өөр ямар хөшүүрэг байна вэ? Өөрөөр хэлбэл, бид хувийн хэвшилтэй ажиллахдаа зөвхөн торгохоосоо илүү дэмжих, бас хажуугаар нь хариуцлагыг нэхэх асуудлыг хослуулсан байх ёстой. Түүний дараа би дуусаагүй байна. Координаци илт дутагдаж байна. Улаанбаатарын хотын хувьд ч тэр. Үйлдвэр, хөдөө аж ахуйн яамыг онцгой хэлмээр байна. Танай оролцоо их муу байна. Туул голын бохирдлын асуудал дээр, цэвэр үйлдвэрлэлийн тал дээр ажил чинь их удаан явж байна. Түүний дараа хамгийн гол нь хувийн хэвшилтэйгээ энэ чиглэлээр сайтар ажиллах хэрэгтэй байна. Өнөөдрийн хэлэлцсэн асуудлуудаар Байнгын хорооны тогтоол гаргая. Байнгын хорооны тогтоолын нэр нь “Туул голын талаар яаралтай, богино болон дунд хугацаанд авч хэрэгжүүлэх арга хэмжээний тухай” гэсэн тогтоолын төсөл боловсруулах ажлын хэсэг байгуулж өгөөч. Ажлын хэсэгт би өөрөө ороод, эсвэл ахлаад ажиллая. За баярлалаа.

Г.Баярсайхан: -Баярлалаа. Туулын голын асуудал бол мянга мянган жил урсаж байсан, үүнийг өмчлөх асуудлыг энд ярих нь зохисгүй. Туулын голын бохирдлын асуудал хэдэн жилийн өмнөөс бохирдож эхэлсэн бэ гэдэг асуудал яривал ярих юм байгаа, 22, 23 жилийн өмнөөс. Тэгэхээр энэ хугацаанд хуримтлагдсан асуудлыг жилийн 2 дотор нэг далайлтаар шийдэхэд хүндрэлтэй л дээ. Монгол Улсын Засгийн газраас гаргасан тогтоол, шийдвэрүүд байна, өмнө нь манай Байнгын хорооноос гаргаж байсан тогтоол шийдвэрүүдийн байна. Эдгээрийг хэрэгжүүлэх тал дээр онцгой анхаарах хэрэгтэй байна. Их Хурлаас арьс ширний үйлдвэрүүдийг 2017 он гэхэд нүүлгэж дуусгах тогтоол гаргасан байгаа. Үүнийг хэрэгжүүлэхийн тулд бид арьс ширний бонд, арьс ширний үйлдвэрүүд, компаниудад асар их санхүүгийн дэмжлэг туслалцаа үзүүлж байгаа шүү дээ. Тэгэхээр би өнөөдөр Хөдөө аж ахуйн яамнаас тэр  хариуг сонсож чадахгүй байна. Төрөөс үзүүлж байгаа арьс ширний үйлдвэрүүдэд үзүүлэх санхүүгийн дэмжлэг үзүүлж байгаа, хөнгөлөлттэй зээл олгож байгаа энэ хүрээнд хамраад үйл ажиллагаа явуулж байгаа компаниуд 2017 онд нүүх асуудал дээр ямар арга хэмжээ авч байна вэ гэдэг ийм мэдээлэл үнэхээр сонссонгүй. Тэгэхээр энэ асуудал дээр Хөдөө аж ахуйн яам онцгой анхаарах хэрэгтэй шүү. Манай гишүүд бүгд үнэтэй чухал санаа гаргалаа.

Туул гол Төв аймгийн гурван сумаар урсаж байна. Гурван сумын асуудлыг Төв аймгийн гишүүн яриад байна л даа. Гэхдээ цаашаа Сэлэнгэ рүү явж байна. Ер нь монголчууд ярих юм бол мал хүн нийлээд нэг голоос уудаг шүү дээ. Тэгэхээр  Байгал нуурын асуудал чухал, гэхдээ Байгал нуурын бохирдлын асуудал ярихаас өмнө Монгол хүний ууж байгаа ундны асуудал илүү чухал шүү.  Тэгэхээр концессын  асуудлаар Засгийн газар шийдвэрээ гаргасан байгаа. Концессын асуудлыг хот дээр ирэхээр алсдаа ТЭЗҮ хийгдээд, концесс цаашаа хэрэгжихдээ хувийн хэвшлийнхэн бохирдуулсны төлбөр гэдэг асуудал дээр бас зөрчил үүсэх магадлал байна гэдэг ийм зүйл яригдаад байна. Тэгэхээр үүнийг яаж хэрэгжүүлэх ёстой вэ гэдэг асуудлыг бид энэ хурал дээрээ шийдлийг нь гаргах ёстой л доо. Дэмбэрэл гишүүн, Бямбацогт гишүүн нарын ярьж байгаа асуудал дээр миний хувьд Байнгын хорооноос түргэвчлэх, яаравчлах тал дээр тогтоол гаргах нь зөв зүйтэй байх. Гэхдээ өнөөдрийн хурал дээр Байнгын хорооноос дутуу ажилласан, Ерөнхий сайдыг авчраад хэрүүл маргаан болоод байсан буудайны асуудал, Туул голын асуудал дээр ч гэсэн байлцуулж байгаад асуудлыг товч тодорхой хариулт аваад явах нь зөв зүйтэй байсан байна. Тэгэхээр Бямбацогт гишүүнээ, танай бүлгийн гишүүдэд хандаад хэлж байгаатай ижил гэж ойлгоё. Та бүлгийн дарга.

Туул голын бохирдлын асуудлаар Байнгын хорооноос тогтоол гаргая. Заавал ажлын хэсэг нүсэр ажил болгоод яах вэ, энэ тогтоолын төслийг санаачлагч нь Дэмбэрэл гишүүн гэж ойлгоё. Гишүүд энэ тогтоолын төсөлд бүгд саналаа өгөх нь зөв зүйтэй байх. Ажлын хэсгээс шаардлагатай мэдээллээ аваад ажиллана. Ажлын хэсэг Байнгын хороонд саналаа өг. Шаардлагатай зүйлийг чинь дараагийн Байнгын хороон дээр гишүүд, ажлын хэсгийн саналыг авч байгаад шууд тогтоол хэлбэрээр батлаад явах нь зөв зүйтэй байх. Маш яаралтай маргааш, нөгөөдрөөс өгнө шүү. Хэн хэн ярьсан байна, бүгдээс нь санал авна шүү ахлах зөвлөхөө. Ийм л саналтай байна. Ер нь нэг зүйлийг тэмдэглэж хэлэх нь зүйтэй байх. Яах аргагүй Туул голын урсац бол Урт нэртэй хууль, Байгаль орчны яамнаас хэрэгжүүлж байгаа арга хэмжээнүүдийг авсны үр дүнд бол би эерэг талд нь үнэлэлт өгмөөр байна. Үнэхээр бодитой тийм байгаа шүү дээ. Тэгэхээр яах аргагүй хотын асуудал байна. Биологийн ялгадсыг Улаанбаатараас доош хүмүүс усандаа хэрэглэж байгаа шүү. Мал адгуус хэрэглэж байгаа, тэгэхээр эцсийн  мөчид явсаар байгаад Монгол хүний эрүүл мэнд, эрүүл орчинд аюулгүй амьдрах эрх чинь зөрчигдөөд байна. Бямбацогт гишүүн саналаа хэлье.

С.Бямбацогт: -Би Дэмбэрэл гишүүний ажлын хэсэг байгуулъя гэсэн саналыг дэмжээд байгаа юм. Тодорхой хэмжээний 2, 3 гишүүнтэй ажлын хэсэг байгуулаад хариуцсан холбогдох төрийн албан тушаалтнууд, хот, Үйлдвэр, хөдөө аж ахуйн яам, Байгаль орчны яамнаас, Мэргэжлийн хяналтын газар, өөр Туул голтой холбогдох ямар асуудал юу байна тэр бүгдээс нь тодорхой саналуудыг нь авсан. Тодорхой саналуудаар дэд ажлын хэсэг байгуулаад саналуудаа тодорхой хугацаатай аваад. Дээрээс нь энд сууж байгаа “Туул голоо аваръя” гээд хөдөлгөөн үүсээд иргэдийн дунд яваад байгаа шүү дээ Twitter, Facebook-ээр. Тэр хүмүүсээс энд сууж байна. “Туул голоо цэвэрлэе” гээд иргэний нийгмийн байгууллагууд, татварын мэргэшсэн зөвлөхүүдийн холбоо, Интоор гэдэг компани байнга голоо цэвэрлэх, иргэд өөрсдөө санал санаачилга гаргадаг. Эдгээрээс оролцуулаад дэд ажлын хэсэг байгуулаад, иргэд маань сайхан сэтгэлтэй, уг нь төрөөс цалин авч байгаа төрийн албан хаагчид өнөөдөр үүний төлөө нэлээн сэтгэл гаргасан байх ёстой. Гэтэл өнөөдөр манай төрийн албаны байж байгаа царай энэ. Хоорондоо уялдаагүй, өөр өөр юм ярьсан. Асуудлыг шийдэх гэж байна, шийдэж байна гэдэг хэзээ үр дүн гарахыг хэлж чаддаггүй ийм байдалтай. Тэгээд бие биенийхээ амыг дагуулсан байдалтай яриад сууж байна шүү дээ. Тэр сайхан сэтгэл гаргасан иргэдийг оролцуулаад ажлын хэсэг байгуулъя. Байнгын хорооны тогтоол гаргаад энэ асуудал дээр Монгол Улсын нийслэл Улаанбаатар хот, иргэдийн ганц амралт, чөлөөт цагаа өнгөрөөдөг, аялал зугаалга хийдэг, цаашдаа хөгжүүлээд биеийн тамир, спортоор хичээллээд явах бололцоо бүрдэх газар учраас бид нар Туул голдоо нэлээн анхаарал тавья. Байнгын хорооны тогтоол гаргахыг дэмжиж байгаа. 

Г.Баярсайхан: -Бямбацогт гишүүнд баярлалаа. Ер нь тогтоол гаргах нь зүйтэй байх. Олон ажлын хэсэг байгаа, Байнгын хороо ачаалал байгаа шүү Дэмбэрэл гишүүнээ. Тэгэхээр та энэ тогтоолын төслийг санаачлаад гишүүдээс саналаа аваад эцсийн мөчид Байнгын хороон дээр энэ асуудлыг хэлэлцэнэ шүү дээ. Тэгэхээр ажлын хэсэг байгуулж байгаатай дүйж ойлгоё. Тогтоолын төсөл байгуулах нь зүйтэй гэдгийг дэмжиж байгаа гишүүд гараа өргөчих. Байхгүй байгаа гишүүд бүгд саналыг дэмжинэ гэсэн. 

С.Оюун: -Дэмбэрэл дарга гишүүний хувьд тогтоолын төслөө санаачлаад түүнд нь бид нар нэмж туслаад гишүүний хувьд оруулж болно шүү дээ.

Г.Баярсайхан: -Ер нь байсан гишүүд бүгд дэмжинэ гэсэн юм. Оюун гишүүн нэгэнт гишүүд байхгүй гээд хэлчихсэн учраас та өөрөө ганцаараа тогтоолын төслөө, ажлын хэсэг Дэмбэрэл гишүүнд бүгд саналаа өгнө шүү. Одоо ажлын 2 хоногийн дотор шуурхай өгнө шүү. Саналаа өгөөгүй байх юм бол манай дарга нар шуурхай ажиллана. Хамгийн шилдэг дарга нар сууж байна гэж ойлгож байгаа. Өнөөдрийн Байнгын хорооны хуралдаан хаасныг мэдэгдье. Баярлалаа. 

Дууны бичлэгээс буулгасан:

ПРОТОКОЛЫН АЛБАНЫ


ШИНЖЭЭЧ                                                   М.НОМИНДУЛАМ

